
Útdráttur	  

Markmið	  rannsóknarinnar	  var	  að	  fá	   innsýn	   í	   reynslu	  kvenna	  af	  því	  að	  missa	  maka	  sinn	  

þegar	  þær	  voru	  á	  aldrinum	  25-‐45	  ára	  og	  varpa	  ljósi	  á	  það	  hvernig	  þær	  tókust	  á	  við	  þann	  

missi.	   Rannsakandi	   lagði	   áherslu	   á	   að	   fá	   innsýn	   í	   þá	   andlegu	   og	   félagslegu	   þætti	   sem	  

konurnar	  þurfa	  að	  eiga	  við.	  Niðurstöður	   rannsóknarinnar	  veita	  mikilvæga	   innsýn	   í	  það	  

ferli	  sem	  fer	  í	  gang	  við	  missi	  maka	  og	  hvaða	  þættir	  það	  eru	  sem	  konurnar	  eru	  líklegar	  til	  

þess	  að	  finna	  fyrir	  í	  kjölfarið.	  Jafnframt	  gefa	  niðurstöðurnar	  góða	  vísbendingu	  um	  hvaða	  

atriði	  aðstandendur	  og	  fagfólk	  geti	  haft	  í	  huga	  í	  starfi	  sínu	  og	  umgengni	  við	  ekkjur.	  Þetta	  

er	   fyrsta	   rannsókn	   sinnar	   tegundar	   hér	   á	   landi	   og	   felst	  mikilvægi	   hennar	   því	   í	   nýmæli	  

rannsóknarinnar	  og	  vonast	  rannsakandi	  til	  að	  með	  tilkomu	  hennar	  vakni	  áhugi	  annarra	  á	  

málefnum	   þessara	   kvenna.	   Framkvæmd	   var	   eigindleg	   viðtalsrannsókn	   þar	   sem	   tekin	  

voru	  viðtöl	  við	  sex	  konur	  sem	  höfðu	  misst	  maka	  sinn.	  Niðurstöður	  rannsóknarinnar	  gefa	  

til	   kynna	   að	   þær	   hafi	   allar	   fundið	   fyrir	   vanlíðan	   í	   kjölfar	   andlátsins	   og	   allar	   nema	   ein	  

töldu	  sig	  hafa	  orðið	  fyrir	  áfalli.	  Allar	  fundu	  þær	  fyrir	  ólíkum	  tilfinningalegum	  viðbrögðum	  

en	  reiði	  og	  einmanaleiki	  voru	  algengustu	  tilfinningarnar	  hjá	  konunum.	  Allar	  gengu	  þær	  

inn	   í	   ný	   hlutverk	   í	   lífi	   sínu.	   Niðurstöður	   sýndu	   einnig	   að	   félagslegur	   stuðningur	   hafði	  

mikið	  að	  segja	  í	  bataferlinu	  og	  fjölskylda	  og	  vinir	  eiga	  stóran	  þátt	  í	  velgengni	  kvennanna	  

við	  úrvinnslu	  á	  áfallinu.	  Að	  lokum	  sýndu	  niðurstöður	  að	  reynsla	  kvennanna	  einkenndist	  

af	  bæði	   jákvæðu	  og	  neikvæðu	  viðmóti	   fólks	   í	  umhverfinu.	  Við	  greiningu	  gagna	  komu	   í	  

ljós	   fjögur	   þemu	   sem	   hvert	   og	   eitt	   innihélt	   mismörg	   undirþemu.	   Þemun	   fjögur	   voru:	  

andlegir	  þættir,	  félagslegir	  þættir,	  tengsl	  og	  úrvinnsla.	  Við	  greiningu	  gagnanna	  kom	  í	  ljós	  

að	   aðkoma	   félagsráðgjafa	   á	   vel	   heima	   innan	   þessa	   málaflokks	   og	   geta	   þeir	   gegnt	  

þýðingarmiklu	  hlutverki	  í	  vinnu	  með	  ekkjum.	  

	  

	  

	  

Lykilorð:	  Makamissir,	  ekkjur,	  sorg,	  sorgarviðbrögð,	  úrvinnsla,	  félagsráðgjöf.	  

Abstract	  

The	   aim	   of	   this	   study	   was	   to	   gain	   insight	   into	   women's	   experience	   of	   losing	   their	  

partners	  when	  they	  were	  aged	  25-‐45	  and	  shed	   light	  on	  how	  they	  dealt	  with	  that	   loss.	  

The	  researcher	  focused	  on	  gaining	  insight	  into	  the	  psychological	  and	  social	  factors	  that	  

the	  women	  had	  to	  deal	  with.	  The	  findings	  will	  provide	  important	  insight	  into	  the	  process	  

that	   is	   triggered	   with	   the	   loss	   of	   a	   spouse	   and	   what	   issues	   the	   women	   are	   likely	   to	  

experience	  as	  a	  result.	  Furthermore,	  the	  results	  provide	  a	  good	  indication	  of	  what	  issues	  

relatives,	   family	   members	   and	   professionals	   should	   keep	   in	   mind	   in	   their	   work	   and	  

interactions	  with	  widows.	  This	  is	  the	  first	  study	  of	  its	  kind	  in	  Iceland	  and	  the	  researcher	  

hopes	   it	   will	   arouse	   the	   interest	   of	   others	   in	   this	   subject	   matter.	   The	   study	   was	   a	  

qualitative	   interview	   study	   where	   six	   women	   who	   had	   lost	   their	   partners	   were	  

interviewed.	  The	  findings	  indicate	  that	  all	  the	  women	  have	  felt	  distress	  since	  the	  death	  

of	   their	   spouse	   and	   all	   but	   one	   had	   experienced	   shock.	   They	   all	   noticed	   different	  

emotional	   responses,	   the	   most	   common	   being	   anger	   and	   loneliness.	   All	   of	   them	  

inhabited	  new	   roles	   in	   their	   lives.	   The	   findings	  also	   indicate	   that	   social	   support	  was	  a	  

significant	  factor	  in	  the	  recovery	  process	  and	  family	  and	  friends	  play	  a	  large	  part	  in	  how	  

successful	  the	  women	  were	  processing	  the	  trauma.	  Finally,	  the	  findings	  showed	  that	  the	  

women	  experienced	  both	  positive	  and	  negative	  attitudes	  from	  people	  around	  them.	  By	  

analysing	   the	  data;	   four	  main	   themes	  were	   revealed,	  each	   containing	  a	   series	  of	   sub-‐

themes.	  The	   four	   themes	  were:	  psychological	   factors,	   social	   factors,	   relationships	  and	  

processing.	  The	  analysis	  of	  the	  data	  revealed	  that	  the	  involvement	  of	  social	  workers	  is	  

well	  suited	  to	  this	  area	  and	  they	  can	  play	  an	  important	  role	  in	  working	  with	  widows	  .	  

	  

	  

	  

Keywords:	   loss	   of	   spouse	   ,	  widows	   ,	   grief,	  mourning	   process	   ,	   processing	   ,	   social	  

work.	  

Formáli	  

Verkefni	   þetta	   er	   lokaritgerð	   í	   meistaranámi	   til	   starfsréttinda	   við	   félagsráðgjafardeild	  

Háskóla	  Íslands.	  Verkið	  ber	  titilinn	  Ungar	  ekkjur,	  áfallaviðbrögð	  í	  kjölfar	  andláts	  maka	  og	  

úrvinnsla	  og	  er	  það	  metið	  til	  30	  ECTS	  eininga.	  	  

Undirbúningur	  við	   ritgerðina	  hófst	   vorið	  2013	  og	  henni	   lauk	   í	  nóvember	  sama	  ár.	  

Leiðbeinandi	   rannsóknarinnar	  var	  Hrefna	  Ólafsdóttir,	   lektor	  við	   félagsráðgjafardeild	  og	  

vil	   ég	   færa	   henni	   innilegar	   þakkir	   fyrir	   faglega	   leiðsögn	   og	   hvatningu	   við	   framkvæmd	  

rannsóknarinnar.	  Viðmælendum	  mínum	  vil	  ég	  einnig	  færa	  þakkir	  fyrir	  að	  gefa	  mér	  tíma	  

og	  deila	  reynslu	  sinni	  með	  mér,	  án	  þeirra	  hefði	  þessi	  rannsókn	  aldrei	  orðið	  að	  veruleika.	  

Móður	  minni	  Huldu	  Tryggvadóttur	  vil	  ég	  þakka	  ómældan	  stuðning	  og	  hvatningu	  og	  

að	   lokum	   vil	   ég	   færa	   manninum	   mínum	   Kristjáni	   Sveinlaugssyni	   og	   börnunum	   okkar	  

Jóhanni	  Inga	  og	  Eddu	  Björk	  þakkir	  fyrir	  alla	  þá	  aðstoð	  og	  skilning	  sem	  ég	  fékk	  meðan	  á	  

verkefninu	  stóð.	  

1 Inngangur	  	  
Dauðinn	  er	  eðlilegur	  og	  óumflýjanlegur	  endapunktur	  sem	  allir	  munu	  að	  lokum	  horfast	  í	  augu	  

við.	  Áður	  fyrr	  var	  dauðinn	  mun	  frekar	  álitinn	  náttúrulegur	  hluti	  lífsins	  í	  hverju	  samfélagi	  fyrir	  

sig	  og	  mun	  nálægari	   fólki	  en	  á	  okkar	  tímum.	  Fjöldinn	  allur	  af	  pestum	  og	  plágum	  gengu	  yfir	  

heiminn	  sem	  létu	  fáa	  ósnerta	  hér	  á	  árum	  áður,	  auk	  þess	  sem	  mun	  erfiðara	  var	  að	  meðhöndla	  

sjúkdóma	  og	  slys.	  Dauðinn	  var	  því	  talsvert	  meiri	  partur	  af	  lífi	  fólks	  og	  algengt	  var	  að	  foreldrar	  

gæfu	  börnum	  sínum	  ekki	  nafn	  fyrsta	  árið	  í	  lífi	  þeirra	  heldur	  var	  beðið	  með	  það	  þar	  til	  það	  var	  

talið	  öruggt	  að	  þau	  myndu	  lifa	  (Silverman,	  2004-‐b).	  	  

Hugmyndir	  fólks	  um	  dauðann	  á	  okkar	  tímum	  einkennast	  oft	  af	  því	  að	  hann	  sé	  eitthvað	  

sem	  kemur	  fyrir	  gamalt	  fólk	  og	  í	  kjölfar	  veikinda.	  Staðreyndin	  er	  hins	  vegar	  sú	  að	  fólk	  á	  öllum	  

aldri	   stendur	   frammi	   fyrir	   dauðanum,	   hvort	   sem	   um	   er	   að	   ræða	   langvinn	   eða	   skammvinn	  

veikindi,	   skyndilegt	   fráfall	   vegna	   slyss	   eða	   sjálfsvígs.	   Þetta	   fólk	   skilur	   oftar	   en	   ekki	   eftir	   sig	  

börn,	  maka	  og	  aðra	   fjölskyldumeðlimi	  og	  vini	   (Silverman,	  2004-‐b).	  Hluti	  eftirlifendanna	  eru	  

konur	  sem	  verða	  ekkjur	  á	  unga	  aldri	  og	  eru	  oft	  með	  börn	  á	  framfæri	  sínu	  Þessar	  konur	  standa	  

frammi	  fyrir	  því	  að	  takast	  á	  við	  mörg	  ný	  og	  krefjandi	  verkefni	  í	  lífinu	  hvað	  varðar	  börnin	  sín	  

samhliða	  því	  að	  syrgja	  maka	  sinn	  (Haase,	  2008).	  

Sorgin	   getur	   birst	   einstaklingum	   á	   margvíslegan	   hátt	   og	   á	   ólíkum	   tíma	   í	   lífi	   þeirra.	  

Einkenni	   sorgarinnar	  eru	  breytileg	  hjá	  einstaklingum	  sem	  verða	   fyrir	  því	  að	  missa	  maka	  en	  

margt	  getur	  þó	  verið	  sameiginlegt.	  Fræðimenn	  telja	  sig	  hafa	  komist	  að	  því	  með	  rannsóknum	  

sínum	   að	   við	   ástvinamissi	   aukast	   líkurnar	   á	   heilsufarsvandamálum	   hjá	   eftirlifendum	  

(Houwen,	   Stroebe,	   Stroebe,	   Schut,	   Bout	   og	  Wijngaards,	   2010).	   Þar	   sem	   sorgin	   getur	   haft	  

áhrif	  á	  bæði	  líkamlega	  og	  andlega	  heilsu	  þeirra	  sem	  eftir	  lifa	  er	  lögð	  áhersla	  á	  mikilvægi	  þess	  

að	  þeir	  sem	  verða	  fyrir	  því	  að	  missa	  maka	  gefi	  sér	  tíma	  og	  vinni	  sig	  úr	  sorginni	  á	  markvissan	  

hátt	  (Anna	  Ingólfsdóttir,	  Guðfinna	  Eydal	  og	  Jóna	  Hrönn	  Bolladóttir,	  2012).	  

1.1 Tilgangur	  og	  markmið	  

Markmið	   rannsóknarinnar	   er	   að	   kanna	   hvernig	   sex	   ungar	   ekkjur,	   sem	  misstu	  maka	   sinn	   á	  

aldursbilinu	   25-‐	   45	   ára,	   takast	   á	   við	   áfallið	   sem	   þær	   verða	   fyrir	   við	   andlát	   maka.	   Þá	   er	  

markmiðið	  að	   fá	   innsýn	   í	  það	  hvernig	  þær	   takast	  á	   við	   ferli	   viðbragða	   sem	  gjarnan	  koma	   í	  

kjölfarið,	   sem	  nefnt	   er	   á	   fagmáli	   kreppa	  og	   kreppuviðbrögð,	  og	  hvernig	  þeim	   farnaðist	   við	  

úrvinnslu.	  	  

Rannsakandi	  mun	  skoða	  hvaða	  áhrif	  kreppan	  hefur	  á	  líf	  þeirra	  með	  tilliti	  til	  sálfélagslegra	  

þátta.	   Við	   fráfall	   maka	   umbreytist	   líf	   þessara	   kvenna	   og	   er	   mikilvægt	   fyrir	   þær	   að	   fá	  

sálfélagslegan	  stuðning	  alls	  staðar	   frá	   í	  umhverfinu	  og	   jafnframt	  að	  þær	  viti	  hvert	  þær	  geti	  

leitað	  eftir	  aðstoð.	  

Talað	  er	  um	  að	  einstaklingar	  gangi	  í	  gegnum	  andlega	  kreppu	  þegar	  aðstæður	  í	  lífi	  þeirra	  

breytast	  á	  þann	  hátt	  að	  þeim	  finnist	  þeir	  með	  engu	  móti	  ná	  tökum	  á	  þeim	  aðstæðum	  sem	  

þeir	  eru	   í.	   Einstaklingar	   í	   andlegri	   kreppu	   finna	  oft	   fyrir	  miklum	  kvíða,	   tilgangsleysi	  og	  eiga	  

auðvelt	   með	   að	   komast	   í	   uppnám	   (Cullberg,	   1990).	   Félagslegi	   þátturinn	   er	   ekki	   síður	  

mikilvægur	   þegar	   vinna	   á	   úr	   kreppu.	   Hætta	   er	   á	   að	   syrgjendur	   einangri	   sig	   og	   geta	  

einstaklingar	  sem	  syrgja	  maka	  upplifað	  sig	  eina	  og	  fundið	  fyrir	  miklum	  einmanaleika	  (Weiss,	  

2008).	  Rannsakendur	  telja	  því	  að	  félagsleg	  tengsl	  hafi	  mikið	  að	  segja	  og	  benda	  rannsóknir	  til	  

þess	   að	   einstaklingar	   sem	   hafa	   sterk	   félagsleg	   tengsl	   farnist	   betur	   við	   úrvinnslu	   á	   sorg	  

(Ogrodniczuk,	  Piper,	  Joyce,	  McCallum	  og	  Rosie,	  2002).	  

1.2 Mikilvægi	  og	  gildi	  

Við	   leit	  á	   rannsóknum	  er	  varða	  þennan	  málaflokk	  komst	  rannsakandi	  að	  því	  að	   fræðimenn	  

telja	   að	   hópurinn	   ungar	   ekkjur	   hafi	   verið	   vanræktur.	   Þeir	   telja	   að	   fyrri	   rannsóknir	   beini	  

aðallega	  sjónum	  sínum	  að	  eldri	  syrgjendum	  eða	  einstaklingum	  á	  aldrinum	  60	  ára	  og	  eldri	  og	  

þannig	  sé	  gengið	  fram	  hjá	  yngri	  hópi	  þeirra	  sem	  verða	  fyrir	  því	  að	  missa	  maka	  sinn	  (Scannell-‐

Desch,	  2005;	  Gass-‐Sternas,	  1995).	  	  

Rannsakandi	   telur	   þörf	   á	   því	   að	   auka	   rannsóknir	   og	   umfjöllun	   um	   sálfélagslegar	  

aðstæður	   þessa	   hóps	   því	   þetta	   eru	   einstaklingar	  með	   allt	   lífið	   framundan	  og	   gjarnan	  með	  

börn	  á	  framfæri	  sínu,	  sem	  þurfa	  leiðbeiningu	  og	  stuðning	  frá	  eftirlifandi	  foreldri	  sínu,	  kannski	  

enn	   frekar	   nú	   en	   fyrir	   andlát	   hins	   foreldrisins.	   Rannsakanda	   þykir	   ekki	   vænlegt	   að	   bera	  

reynslu	  þeirra	  sem	  missa	  maka	  sína	  á	  yngri	  fullorðinsárum	  saman	  við	  reynslu	  þeirra	  sem	  eldri	  

eru	  enda	  eru	   sálfélagslegar	  aðstæður	  mjög	  ólíkar	  eftir	  því	  á	  hvaða	   lífsskeiði	   viðkomandi	  er	  

þegar	   hann	   verður	   fyrir	   makamissi.	   Til	   viðbótar	   er	   líklegra	   að	   eldri	   hópurinn	   syrgi	   frekar	  

minningar	   tengdar	   langri	   samveru	   með	   þeim	   látna	   en	   sá	   yngri	   syrgi	   fremur	   drauma	   um	  

samveru	  sem	  aldrei	  mun	  verða	  að	  veruleika.	  

Sálfélagsleg	  heilsa	  er	  mikilvægur	  þáttur	  í	  lífi	  fólks	  og	  telur	  rannsakandi	  að	  rannsókn	  þessi	  

geti	  varpað	  ljósi	  á	  sálfélagslegar	  afleiðingar	  þess	  að	  missa	  maka	  á	  unga	  aldri	  og	  í	  tengslum	  við	  

það	  stuðla	  að	  opinni	  umræðu	  um	  mikilvægi	  þess	  að	  ungar	  konur	  sem	  verða	  fyrir	  því	  að	  missa	  

maka	  sinn	  og	  finna	  fyrir	  miklu	  álagi	  í	  kjölfar	  þess,	  leiti	  sér	  aðstoðar	  hjá	  viðeigandi	  aðilum	  sem	  

geta	  veitt	  þeim	  aðstoð	  til	  þess	  að	  ná	  betri	  tökum	  á	  aðstæðum	  sínum	  og	  líðan.	  	  

Líkt	  og	  fram	  kom	  hér	  að	  ofan	  er	  það	  ósk	  rannsakanda	  að	  stuðla	  að	  opinni	  umræðu	  um	  

áhrif	   og	   afleiðingar	   sem	   makamissir	   á	   yngri	   fullorðinsárum	   getur	   haft	   í	   för	   með	   sér.	   Í	  

rannsókn	   DeBruin	   (2012)	   sem	   betur	   verður	   kynnt	   síðar	   kom	   fram	   að	   þegar	   ekkjur	   voru	  

spurðar	  um	  hvað	  þær	  hefðu	  viljað	  vita	  fyrr	   í	  sorgarferlinu,	  eða	  í	  kjölfar	  þess	  að	  maki	  þeirra	  

lést	   greindu	   þær	   frá	   því	   að	   þær	   hefðu	   viljað	   hafa	   betri	   og	   meiri	   vitneskju	   um	   sorg	   og	  

sorgarferlið.	   Einnig	   kom	   fram	  að	  þær	  hefðu	  viljað	   vita	   að	  eðlileg	   viðbrögð	  væru	  að	  brotna	  

niður	  og	  gráta.	  Einnig	  nefndu	  þær	  að	  þær	  hefðu	  kosið	  að	  fá	  vitneskju	  um	  að	  þær	  þyrftu	  ekki	  

alltaf	  að	  vera	  sterkar	  og	  harka	  allt	  af	  sér,	  þær	  hefðu	  viljað	  vita	  fyrirfram	  að	  það	  væri	  í	  lagi	  að	  

vera	  ekki	  sterk	  en	  þær	  hefðu	  farið	   í	  það	  hlutverk	  barnanna	  vegna	  og	   fundist	  þær	  verða	  að	  

gera	  það.	  	  

	  Rétt	  er	  að	  árétta	  að	  meirihluti	  þeirra	  sem	  missa	  ástvin	  eða	  um	  80-‐90%	  upplifa	  eðlileg	  

sorgarviðbrögð	   í	   kjölfar	   andláts	   (Prigerson,	   Vanderwerker	   og	  Maciejewski,	   2008).	   Að	  mati	  

rannsakenda	  er	  því	  mikilvægt	  að	  þeir	  10-‐20%	  einstaklinga	  sem	  ekki	  eru	  taldir	  geta	  náð	  tökum	  

á	  breyttum	  aðstæðum	  sínum	  í	  kjölfar	  missis	  án	  aðstoðar,	  hafi	  vitneskju	  um	  hvert	  hægt	  sé	  að	  

leita	   eftir	   aðstoð	  og	   geri	   sér	   grein	   fyrir	   að	  með	   viðeigandi	   inngripi	   fagaðila	   geti	   þeir	   aukið	  

lífsgæði	   sín	   til	   muna.	   Rannsakandi	   telur	   félagsráðgjafa	   vel	   til	   þess	   fallna	   að	   vinna	   með	  

einstaklingum	  sem	  misst	  hafa	  ástvin,	  líkt	  og	  Vigdís	  Jónsdóttir	  (2006)	  fjallar	  um	  í	  kafla	  sínum	  í	  

bókinni	   Heilbrigði	   og	   Heildarsýn	   þá	   hafa	   félagsráðgjafar	   víðtæka	   þekkingu	   á	   björgum	  

samfélagsins	  og	  starfa	   í	  nánum	  tengslum	  við	  aðrar	  fagstéttir.	  Félagsráðgjafar	  fara	   í	  störfum	  

sínum	   eftir	   hugmyndafræði	   heildarsýnar	   en	   þar	   er	   lögð	   áhersla	   á	   að	   hafa	   í	   huga	  

margbreytileika	   í	   umhverfi	   einstaklinga	   og	   að	   taka	   beri	   tillit	   til	   allra	   þátta	   í	   umhverfi	  

einstaklinga	  sem	  geta	  haft	  áhrif	  á	  hegðun	  þeirra	  (Lára	  Björnsdóttir,	  2006).	  

Ástæða	  fyrir	  vali	  rannsakanda	  á	  þessu	  efni	  er	  sú	  að	  árlega	  missa	  fjölmargar	  ungar	  konur	  

maka	  sína	  og	  þær	  standa	  eftir	  einar	  með	  allt	   lífið	  framundan.	  Mikilvægt	  er	  að	  þessar	  konur	  

séu	  í	  stakk	  búnar	  til	  að	  takast	  á	  við	  lífið	  á	  nýjan	  leik.	  Auk	  þess	  vonast	  rannsakandi	  eftir	  því	  að	  

atriði	  sem	  upp	  kunna	  að	  koma	  í	  rannsókn	  þessari	  geti	  nýst	  fagaðilum	  í	  því	  starfi	  sem	  þeir	  fást	  

við	  með	  ungum	  ekkjum.	   Enn	   fremur	   er	   það	   ósk	   rannsakanda	   að	   auka	   umfjöllun	   um	  þetta	  

viðfangsefni	   svo	   að	   ungar	   konur	   sem	   koma	   til	   með	   að	   lenda	   í	   áfalli	   sem	   þessu	   geti	   að	  

einhverju	   leyti	   vitað	   hverju	   þær	   eiga	   von	   á.	   Að	   lokum	   er	   það	   ósk	   rannsakanda	   að	  

aðstandendur	   þess	   sem	   syrgir,	   bæði	   fjölskylda	  og	   vinir	   geri	   sér	   grein	   fyrir	   því	   að	  þeir	   geta	  

gegnt	  mikilvægu	  hlutverki	  í	  þeirri	  sorgarvinnu	  sem	  framundan	  er.	  	  

1.3 Rannsóknarspurningar	  
Til	  að	  ná	  fram	  markmiði	  rannsóknarinnar	  mun	  rannsakandi	  leitast	  eftir	  að	  svara	  eftirfarandi	  

rannsóknarspurningum:	  

Hvernig	  takast	  konur	  á	  við	  það	  að	  verða	  ekkjur	  á	  yngri	  fullorðinsárum?	  

a:	  Hvaða	  andlegu	  þætti	  þurfa	  þær	  að	  eiga	  við?	  

b:	  Hvaða	  félagslegu	  þætti	  þurfa	  þær	  að	  eiga	  við?	  

1.4 Uppbygging	  ritgerðar	  
Ritgerð	  þessi	  skiptist	  í	  sex	  kafla	  og	  skiptast	  þeir	  niður	  í	  mismarga	  undirkafla.	  Í	  fyrsta	  kafla	  hér	  

að	   ofan	   er	   inngangur	   og	   þar	   er	   fjallað	   um	   tilgang	   og	   markmið,	   mikilvægi	   og	   gildi	   og	  

rannsóknarspurningarnar	  kynntar.	  	  

Annar	  kafli	   inniheldur	  fræðilega	  hluta	  rannsóknarinnar.	  Þar	  verður	  farið	  í	  margvíslega	  þætti	  

tengda	  makamissi,	   sorg	  og	  áföllum	  og	  viðbrögðum	  við	  þeim.	   Í	   lok	  þess	   kafla	   verður	   farið	   í	  

úrvinnslu	  og	  inngrip	  fagaðila	  kynnt.	  	  

Þriðji	   kafli	   lýsir	  þeirri	   aðferðafræði	   sem	  beitt	   var	   við	   framkvæmd	   rannsóknarinnar,	  hvernig	  

úrtak	   var	   valið,	   siðferðisleg	   álitamál	   verða	   útskýrð,	   hvernig	   undirbúningurinn	   fór	   fram	   og	  

úrvinnsla	  gagna.	  Niðurstöðurnar	  eru	  kynntar	  í	  fjórða	  kafla	  og	  í	  þeim	  fimmta	  eru	  umræður	  um	  

niðurstöðurnar.	  	  

Sjötti	   og	   síðasti	   kaflinn	   inniheldur	   samantekt	   á	   rannsókninni	   í	   heild.	   Þar	   dregur	  

rannsakandi	   fram	   styrkleika	   og	   veikleika	   rannsóknarinnar	   og	   setur	   fram	   tillögur	   að	  

framtíðarrannsóknum	  á	  sviðinu	  og	  lokaorð.	  



15	  

2 Fræðileg	  umfjöllun	  
Í	   eftirfarandi	   hluta	   ritgerðarinnar	   verður	   fræðilega	   hlutanum	   gerð	   skil.	   Fræðilegu	  

umfjölluninni	   er	   skipt	   í	   átta	   kafla	   og	   hver	   og	   einn	   telur	  mismarga	   undirkafla.	   Í	   fyrsta	   kafla	  

verður	   fjallað	   um	   ungar	   ekkjur	   og	   greint	   verður	   frá	   uppruna	   rannsókna	   af	   þessu	   tagi	   og	   í	  

framhaldi	  verður	  fjallað	  um	  hvað	  hefur	  verið	  rannsakað	  á	  sviðinu.	  Í	  öðrum	  kafla	  verður	  fjallað	  

um	  hugtakið	  áfall	  og	  í	  framhaldi	  af	  því	  er	  að	  finna	  í	  kafla	  þrjú	  umfjöllun	  um	  afleiðingar	  áfalla	  

sem	   einstaklingar	   eru	   líklegir	   til	   þess	   að	   upplifa	   í	   kjölfar	   missis	   maka	   síns,	   dæmi	   um	  

afleiðingar	  áfalla	  eru	  til	  dæmis	  kreppa,	  sorg	  og	  sorgarviðbrögð.	  	  

Í	   fjórða	   kafla	   sem	  ber	   heitið	   að	  missa	  maka	   verða	  dregin	   fram	   sérkenni	   þess	   hóps	  og	  

fimmti	  kafli	   fjallar	  um	  sorgarúrvinnslu.	  Þar	  verður	  fjallað	  um	  þá	  þætti	  sem	  geta	  haft	  áhrif	  á	  

sorgarúrvinnsluna.	  Sjötti	  kafli	  inniheldur	  umfjöllun	  um	  inngrip	  fagaðila	  vegna	  makamissis,	  þar	  

verður	   gerð	   grein	   fyrir	   annars	   vegar	   sorgarráðgjöf	   og	   hins	   vegar	   sorgarmeðferð.	   Í	   sjöunda	  

kafla	  verður	  fjallað	  um	  mögulegt	  hlutverk	  félagsráðgjafa	  í	  vinnu	  með	  konum	  sem	  misst	  hafa	  

maka	  sinn.	   Í	  áttunda	  og	  síðasta	  kafla	  þessa	  hluta	  verða	  þeim	  kenningum	  sem	  liggja	  að	  baki	  

rannsóknarinnar	  gerð	  skil.	  

2.1 Ungar	  ekkjur	  
Ungar	  ekkjur	  eru	  hópur	  sem	  hefur	  að	  vissu	  leyti	  verið	  vanræktur	  af	  rannsakendum.	  Aðstæður	  

og	  viðbrögð	  þeirra	  við	  makamissi	  virðast	  ekki	  hafa	  fangað	  athygli	  rannsakenda	  og	  fræðimenn	  

vilja	  meina	   að	   rannsóknir	   sem	  gerðar	  hafa	   verið,	   beini	   sjónum	   sínum	  mestmegnis	   að	  eldri	  

ekkjum	  eða	  einstaklingum	  á	  aldrinum	  60	  ára	  og	  eldri.	  Þar	  af	  leiðandi	  sneiði	  þær	  framhjá	  og	  

vanræki	   reynslu	   yngri	   einstaklinga	   sem	   verða	   fyrir	   makamissi	   (Scannell-‐Desch,	   2005;	  

DeBruin,	  2012;	  Khosravan,	  Salehi,	  Ahmadi	  og	  Sharif,	  2010).	  	  

Hér	   á	   landi	   hefur	   þessi	   hópur	   kvenna	   ekki	   fengið	   nægilega	   athygli	   rannsakenda	   og	  

lítið	   hefur	   verið	   skrifað	   um	  makamissi	   (Anna	   Ingólfsdóttir	   o.fl.,	   2012).	   Erlendir	   fræðimenn	  

sem	  hafa	  bent	  á	  að	  skortur	  sé	  á	  rannsóknum	  í	  þessum	  málaflokki,	  telja	  að	  þeirra	  sé	  þörf	  í	  ljósi	  

staðreynda.	  Staðreyndin	  er	  sú	  að	  í	  heiminum	  eru	  átök	  sem	  óhjákvæmilega	  leiða	  til	  mannfalls.	  

Víða	  erlendis	  eru	   lönd	  með	  heri	   sem	   taka	  þátt	   í	   stríðsrekstri	   og	  óhjákvæmilegur	   fylgifiskur	  

stríða	  er	  mannfall	  sem	  leiðir	  til	  þess	  að	  ungar	  konur	  verða	  ekkjur	  langt	  um	  aldur	  fram.	  Hægt	  

er	  að	  taka	  Bandaríkin	  sem	  dæmi,	  þar	  hefur	  stríðið	  við	  Írak	  og	  hryðjuverkaárásin	  þann	  níunda	  

september	   árið	   2001	   skilið	   eftir	   fjölda	   ungra	   kvenna	   sem	   þurfa	   að	   endurskipuleggja	   lífið	   í	  

kjölfar	  makamissis	  (Haase,	  2008).	  	  

Ljóst	  er	  að	  konur	   sem	  verða	   fyrir	  því	   áfalli	   að	  missa	  maka	  bíður	   langt	   ferli	   þar	   sem	  

nauðsynlegt	  er	  að	  vera	  vakandi	  fyrir	  einkennum	  og	  vinna	  með	  erfiðar	  tilfinningar	  sem	  koma	  

upp.	   Niðurstöður	   rannsókna	   sem	   gerðar	   hafa	   verið	   á	   þessum	   einstaklingum	   hafa	   allt	   frá	  

upphafi	   bent	   til	   þess	   að	   sterk	   tengsl	   séu	   á	   milli	   þess	   að	   missa	   ástvin	   og	   líkamlegra	   og	  

andlegra	  veikinda	  (Parkes	  og	  Brown,	  1972;	  Anna	  Ingólfsdóttir	  o.fl.,	  2012).	  	  

Fræðimenn	  hafa	   löngum	  gert	   sér	   grein	   fyrir	   alvarleika	   þess	   að	  missa	  maka	  og	   hafa	  

með	   rannsóknum	   sínum	   reynt	   að	   benda	   á	   ákveðna	   þætti	   sem	   eru	   taldir	   geta	   haft	   áhrif	   á	  

viðbrögð	  og	  hæfni	  þess	  sem	  syrgir.	  Í	  rannsóknum	  sem	  voru	  gerðar	  á	  20.	  öldinni	  var	  áhersla	  

lögð	  á	  að	  skoða	  með	  hvaða	  hætti	  sorgin	  hefði	  neikvæð	  áhrif	  á	   líkamlega	  og	  andlega	  heilsu	  

syrgjenda,	   og	   reynt	   var	   að	   beita	   inngripum	   sem	   áttu	   að	   koma	   í	   veg	   fyrir	   neikvæð	   áhrif.	   Í	  

þessum	   rannsóknum	   töldu	   rannsakendur	   sig	   hafa	   komist	   að	   því	   að	   þættir	   eins	   og	   aldur,	  

hlutverk	   innan	   fjölskyldunnar,	  og	  samband	  við	  hinn	   látna	  gætu	  átt	  þátt	   í	  því	  að	  syrgjendur	  

ættu	  erfiðara	  með	  að	  kljást	  við	  sorgina	  og	  gat	  sorgin	  brotist	  út	  með	  óæskilegri	  hegðum	  og	  

heilsufarsvandamálum	  (Silverman,	  2004-‐b).	  

Í	   bókarkafla	   sínum	  Death	   of	   a	   spouse	   fjallar	   Demi	   (1989)	   um	  nokkrar	   rannsóknir	   sem	  

gerðar	  hafa	  verið	  í	  þessum	  málaflokki.	  Ein	  af	  fyrstu	  rannsóknunum	  sem	  fjallaði	  um	  viðbrögð	  

ungra	  ekkna	  við	  makamissi	  og	  þeim	  þáttum	  sem	  taldir	  voru	  geta	  haft	  áhrif	  á	  viðbrögð	  þeirra	  

við	  missinum	  var	  gerð	  árið	  1958	  af	  breskum	  fræðimanni	  að	  nafni	  Marris.	  Niðurstöður	  þeirrar	  

rannsóknar	  gáfu	  til	  kynna	  að	  einmanaleiki	  og	  tilfinningadoði	  væru	  helstu	  viðbrögð	  þeirra	  og	  

þættir	   eins	   og	   léleg	   fjárhagsstaða	   voru	   talin	   auka	   áhrif	   viðbragðanna.	   Niðurstöður	   sömu	  

rannsóknar	  leiddu	  í	  ljós	  að	  einungis	  19%	  ekknanna	  töldu	  sig	  hafa	  náð	  sér	  ári	  eftir	  andlát	  maka	  

þeirra.	  	  

Rannsóknir	  hafa	  bent	  á	  það	  að	  félagslegur	  stuðningur	  frá	  meðal	  annars	  aðstandendum	  

sé	  einn	  mikilvægasti	  þátturinn	  í	  bataferli	  einstaklinga	  sem	  verða	  fyrir	  því	  að	  missa	  maka	  sinn	  

(Worden,	  2009).	  Niðurstöður	  rannsóknar	  er	  gerð	  var	  á	  írönskum	  konum	  árið	  2010	  bentu	  til	  

þess	  að	  ekkjurnar	  upplifðu	  fordóma	  í	  sinn	  garð	  þar	  sem	  þær	  höfðu	  ekki	  lengur	  fyrirvinnu	  og	  

þar	  af	  leiðandi	  fengu	  þær	  ekki	  tekjur.	  Einnig	  benti	  rannsóknin	  til	  þess	  að	  þann	  einmanaleika	  

sem	  konurnar	  fundu	  fyrir	  mætti	  vissu	  leyti	  rekja	  til	  þess	  að	  samband	  við	  fjölskyldu	  minnkaði	  í	  

kjölfar	  andlátsins	  og	  töldu	  ekkjurnar	  ástæðuna	  fyrir	  því	  að	  sambandið	  hefði	  minnkað	  vera	  þá	  

að	  fjölskyldan	  hefði	  ekki	  áhuga	  á	  að	  blanda	  sér	  í	  það	  sem	  þau	  töldu	  vera	  vandamál	  ekkjunnar	  

(Khosravan	  o.fl.,	  2010).	  Niðurstöður	  rannsóknar	  Haase	  (2008)	  benda	  einnig	  til	  minni	  tengsla	  

við	  tengdafjölskyldur	  og	  sama	  var	  upp	  á	  teningnum	  í	  rannsókn	  Marris	  frá	  árinu	  árið	  1958	  en	  

þar	  kom	  fram	  að	  ekkjurnar	  töldu	  sig	  flestar	  hafa	  notið	  góðrar	  aðstoðar	  vina	  og	  fjölskyldu	  en	  

samband	  við	  fjölskyldu	  hins	  látna	  hafði	  minnkað	  mikið	  og	  orðið	  að	  nánast	  engu	  eftir	  andlátið	  

(Demi,	  1989).	  	  

Demi	  (1989)	  fjallar	  um	  í	  áðurnefndum	  bókarkafla	  sínum	  Death	  of	  a	  spouse	  um	  rannsókn	  

sem	  var	  gerð	  árið	  1975	  af	   rannsakanda	  að	  nafni	  Clayton,	  hún	  komst	  að	  þeirri	  niðurstöðu	   í	  

rannsókn	  sinni	  að	  yngri	  konur	   fyndu	   frekar	   fyrir	  einkennum	  þunglyndis	  en	  eldri	   konur	   sem	  

misstu	  maka	   sinn	   en	   þunglyndi	   hefur	   löngum	   verið	   talið	   hrjá	   einstaklinga	   sem	   verða	   fyrir	  

makamissi.	  Demi	  (1989)	  gerir	  grein	  fyrir	  niðurstöðum	  nokkurra	  rannsókna	  sem	  voru	  gerðar	  

upp	  úr	  1970	  á	  ekkjum	  og	  ekklum	  og	  sýna	  þær	  fram	  á	  tíðni	  þunglyndis	  hjá	  einstaklingum	  sem	  

misst	   höfðu	   maka.	   Niðurstöður	   bentu	   til	   þess	   að	   35%	   þátttakenda	   í	   rannsóknunum	   hafi	  

fundið	   fyrir	   þunglyndi	   mánuði	   eftir	   andlát	   maka	   síns	   og	   að	   tólf	   mánuðum	   liðnum	   fann	  

helmingurinn	  af	  þeim	  ennþá	  fyrir	  einkennum	  þunglyndis.	  

	  Við	   makamissi	   standa	   konur	   frammi	   fyrir	   breytingum	   á	   lífinu	   í	   heild.	   Í	   rannsókn	  

Saunders	   árið	   1981	   beinist	   athyglin	   að	   þeim	  breytingum	   sem	   verða	   á	   sjálfsmynd	   kvenna	   í	  

kjölfar	   andláts	   maka	   þeirra.	   Þátttakendur	   í	   þeirri	   rannsókn	   voru	   á	   aldrinum	   30-‐49	   ára	   og	  	  

bentu	  niðurstöður	  til	  þess	  að	  yngri	  konurnar	  voru	  fyrr	  tilbúnar	  til	  að	  kynnast	  nýjum	  maka	  en	  

þær	   sem	  eldri	   voru	  og	  þegar	  ár	   var	   liðið	   frá	  andláti	  maka	  þeirra	  höfðu	  allar	   konurnar	   sem	  

tilheyrðu	  yngri	  hópnum	  sem	  voru	  á	  aldrinum	  30-‐39	  ára	  eða	  alls	  17	  konur	  verið	  byrjaðar	  að	  

hitta	   aðra	   karlmenn	  en	  engin	   kvennanna	   sem	   tilheyrði	   eldri	   hópnum	  sem	   innihélt	   konur	  á	  

aldrinum	  40-‐49	  ára	  (Demi,	  1989).	  	  

	  Í	   doktorsrannsókn	   Haase	   (2008)	   sem	   ber	   heitið	   Young	   Widowhood:	   Reconstructing	  

Identity	   var	   fjallað	   um	   konur	   sem	   höfðu	   orðið	   ekkjur	   á	   aldrinum	   20-‐39	   ára.	   Markmið	  

rannsóknarinnar	  var	  að	   fá	   innsýn	   í	   reynsluheim	  kvenna	   sem	  höfðu	  orðið	   fyrir	  því	  að	  missa	  

maka	  sinn	  og	  var	  markmiðið	  að	   fá	   innsýn	   í	   líf	  þeirra	  bæði	   fyrir	  og	  eftir	  að	  maki	  þeirra	   lést.	  

Hvernig	  þeim	  gengi	  að	  byggja	  upp	  sjálfsmynd	  sína	  á	  nýjan	  leik	  og	  hver	  þeirra	  innri	  upplifun	  

væri	   á	   lífinu	   í	   heild.	   Niðurstöður	   þeirrar	   rannsóknar	   bentu	   réttilega	   á	   að	   konur	   væru	   ekki	  

einungis	  að	  takast	  á	  við	  ný	  hlutverk	  í	  lífinu	  og	  byggja	  upp	  líf	  sitt	  á	  nýjan	  leik	  heldur	  væru	  þær	  

einnig	  að	  sjá	  á	  bak	  gömlum	  samböndum	  sem	  þær	  höfðu	  átt	  við	   fólk	  þegar	  maki	  þeirra	  var	  

enn	  á	  lífi.	  

Að	  missa	  einhvern	  nákominn	  reynist	  flestum	  þungbært	  og	  telja	  fræðimenn	  að	  hægt	  sé	  

að	   fara	   í	   gegnum	   sorgarferlið	   á	   mismunandi	   vegu	   og	   ekki	   sé	   með	   neinu	   móti	   hægt	   að	  

tímasetja	   sorgarferlið.	   Rannsóknir	   sem	   hafa	   verið	   gerðar	   benda	   þó	   til	   þess	   að	   konur	   sem	  

verða	  ekkjur	  á	  yngri	  fullorðinsárum	  geti	  verið	  allt	  að	  fjögur	  ár	  að	  fara	  í	  gegnum	  sorgarferlið	  

og	  ná	  sáttum	  við	  þær	  aðstæður	  sem	  þær	  búa	  við	  (Worden,	  2009).	  Sorgin	  er	  álitin	  vera	  ferli	  

þar	  sem	  markmiðið	  er	  ekki	  að	  gleyma	  látnum	  maka	  heldur	  er	  markmiðið	  að	  muna	  eftir	  þeim	  

látna	  og	  leggja	  skilning	  í	  þær	  breytingar	  sem	  missirinn	  hefur	  í	  för	  með	  sér	  og	  byggja	  upp	  lífið	  

á	   nýjan	   leik	   (Clements,	   DeRanieri,	   Vigil	   og	   Benasutti,	   2004).	   Parkes	   (1996)	   vildi	   meina	   að	  

sorgin	  og	  söknuðurinn	  væru	  eðlileg	  viðbrögð	  fólks	  við	  ástvinamissi,	  að	  sakna	  og	  syrgja	  eftir	  

að	  ástvinur	  deyr	  væri	  gjaldið	  sem	  þyrfti	  að	  greiða	  þegar	  einstaklingar	  hefðu	  leyft	  sér	  að	  elska.	  

Ekki	  er	  hægt	  að	  efast	  um	  mikilvægi	  þess	  að	  konur	  sem	  missa	  maka	  sinn	  öðlist	  sinn	  fyrri	  

styrk	  á	  nýjan	  leik.	  DeBruin	  (2012)	  segir	  að	  rannsóknir	  hafi	  leitt	  í	   ljós	  að	  hægt	  sé	  að	  spá	  fyrir	  

um	  hæfni	  barna	  sem	  missa	  annað	   foreldri	   sitt	   til	  að	  aðlagast	  missinum	  með	  því	  að	   fylgjast	  

með	  hvernig	  foreldrinu	  sem	  eftir	  lifir	  reiðir	  af	  og	  aðlagast.	  Því	  meiri	  virkni	  sem	  ekkjan	  sýnir	  í	  

kjölfar	  missis	  og	  í	  því	  ferli	  sem	  fer	  í	  gang,	  því	  betri	  árangri	  má	  búast	  við	  af	  börnum	  hennar	  og	  

er	  það	  því	  enn	  ein	  mikilvæg	  forsenda	  fyrir	  rannsóknum	  af	  þessu	  tagi.	  

2.1.1 Ástvinamissir	  

Hugtakið	  ástvinamissir	   (e.	  bereavement)	  er	  notað	  þegar	  einhver	  nákominn	  eða	  mikilvægur	  

lætur	   lífið	   og	   veldur	   mikilli	   sorg	   og	   þjáningu	   hjá	   þeim	   sem	   eftir	   lifa.	   Þegar	   fjallað	   er	   um	  

ástvinamissi	  er	  gjarnan	  átt	  við	  að	  viðkomandi	  hafi	  misst	  maka,	  barn,	  foreldri	  eða	  kæran	  vin	  

(Stroebe,	  Hansson,	  Schut	  og	  Stroebe,	  2008).	  Hugtakið	  vísar	   til	  þess	  missis	  sem	  eftirlifendur	  

finna	  fyrir	  þegar	  einhver	  nátengdur	  þeim	  deyr	  og	  þeir	  þurfa	  að	  aðlagast	  breyttu	  lífi	  í	  kjölfarið	  

(Worden,	  2009).	  	  

Lengi	  hefur	  verið	  fjallað	  um	  ástvinamissi	  og	  telja	  Stroebe	  og	  félagar	  (2008)	  að	  rekja	  megi	  

fyrstu	  skýringu	  á	  hugtakinu	  til	  greinar	  Freuds	  Mourning	  and	  Melancholia,	  en	  þar	  fjallaði	  hann	  

um	   viðbrögð	   við	   missi	   út	   frá	   sjónarhorni	   sálgreiningarinnar.	   Stroebe	   og	   félagar	   lýsa	   því	  

hvernig	  hugmyndir	  Freuds	  og	  kenningar	  um	  ástvinamissi	  og	  þau	  viðbrögð	  sem	  ástvinamissir	  

kann	  að	  valda	  gegndu	  þýðingarmiklu	  hlutverki	   í	  þróun	  og	  skilningi	  á	  viðbrögðum	  við	  slíkum	  

missi	  og	  höfðu	  hugmyndir	  hans	  áhrif	   á	  alla	  meðferðarvinnu	  og	   rannsóknir	  á	  20.	  öldinni	  og	  

gera	  enn	  þann	  dag	  í	  dag.	  Stroebe	  og	  félagar	  (2008)	  fjalla	  um	  hvernig	  Freud	  hafi	  alla	  tíð	  lagt	  

áherslu	  á	  að	  þeir	  sem	  verða	  fyrir	  missi	  ættu	  að	  vinna	  úr	  sorginni	  og	  viðurkenna	  þann	  missi	  

sem	  þeir	  hefðu	  orðið	  fyrir.	  Þetta	  er	  aðeins	  upphaf	  rannsókna	  og	  skilgreininga	  á	  viðbrögðum	  

við	   ástvinamissi	   og	   síðustu	   áratugi	   hefur	   skilningur	   á	   sorg	   og	   ástvinamissi	   dýpkað	   með	  

auknum	   áhuga	   og	   rannsóknum	   fræðimanna.	   Fræðimenn	   benda	   á	  mikilvægi	   þess	   að	   líta	   á	  

sorg	   út	   frá	   kenningarlegum	   sjónarmiðum	   þar	   sem	   gerðar	   eru	   rannsóknir	   á	   hinum	   ýmsu	  

þáttum	  sorgar	  og	  ástvinamissis.	  Rannsóknir	  eru	  gerðar	   í	  hagnýtum	  tilgangi	   til	   að	  geta	  með	  

betra	  móti	  mætt	  einstaklingum	  sem	  upplifað	  hafa	  ástvinamissi	  (Stroebe	  o.fl.,	  2008).	  	  

Viðbrögð	  við	  ástvinamissi	  eru	  að	  sögn	  Cullberg	  (1990)	  mismunandi	  og	  fara	  þau	  eftir	  því	  

hvaða	  hlutverki	  hinn	   látni	  gegndi	   í	   lífi	  þess	  sem	  eftir	   lifir.	  Séu	  viðbrögðin	  djúpstæð	  og	  vara	  

lengi	  telur	  Cullberg	  (1990)	  það	  vera	  merki	  um	  að	  tengslin	  á	  milli	  þess	  sem	  er	  látinn	  og	  þess	  

sem	  eftir	   lifir	   hafi	   verið	   sterk	  og	  náin.	   Samfélög	  hafa	   í	   gegnum	   tíðina	  haft	   ákveðna	   sýn	  og	  

hefðir	   hvað	   varðar	   dauðann	   og	   hefur	   það	   óneitanlega	   haft	   áhrif	   á	   syrgjendur	   og	   hvernig	  

ætlast	  er	  til	  að	  þeir	  hegði	  sér	  í	  kjölfar	  missis	  ástvinar	  (Silverman,	  2004-‐b).	  

Allt	  frá	  upphafi	  hafa	  fræðimenn	  lagt	  áherslu	  á	  mikilvægi	  þess	  að	  takast	  á	  við	  áfallið	  og	  

vinna	  úr	  þeirri	  lífsreynslu	  sem	  syrgjendur	  upplifa	  í	  kjölfar	  ástvinamissis	  og	  telja	  að	  það	  sé	  ekki	  

hægt	  án	  þess	  að	  ná	  að	  sætta	  sig	  við	  missinn	  sem	  þeir	  verða	  fyrir.	  Stroebe	  og	  félagar	  (2008)	  

telja	  að	  þetta	  sjónarhorn	  sé	  einnig	  hægt	  að	  rekja	  til	  Freuds.	  Hugtakið	  ástvinamissir	  á	  vel	  við	  

þegar	  einstaklingar	  missa	  maka	  sinn,	  ein	  skilgreining	  á	  hugtakinu	  er	  þegar	  einstaklingar	  missa	  

einhvern	  sem	  hefur	  verið	  þeim	  nákominn	  eða	  kær	  og	  viðkomandi	  upplifir	  mikla	  þjáningu	  og	  

söknuð	  í	  kjölfarið,	  þetta	  eru	  tilfinningar	  sem	  syrgjendur	  eru	  líklegir	  til	  að	  finna	  fyrir	  við	  andlát	  

maka	  (Stroebe	  o.fl.,	  2008).	  	  

Fjöldinn	  allur	  af	  rannsóknum	  á	  sorg	  hafa	  verið	  gerðar	  og	  voru	  þær	  flestar	  framkvæmdar	  

á	   seinni	  hluta	  20.	  aldarinnar.	   Stroebe	  og	   félagar	   töldu	   sig	  hafa	  komist	  að	  því	   að	  áherslan	   í	  

meirihluta	   þessara	   rannsókna	   væri	   á	   líkamlega	   og	   tilfinningalega	   heilsu	   en	   töldu	   að	   með	  

sorgarkenningum	   væri	   hægt	   að	   sjá	   heildarmyndina	   í	   skýrara	   ljósi.	   Þeir	   skiptu	   rannsóknum	  

sem	   höfðu	   verið	   gerðar	   í	   tvennt,	   annars	   vegar	   rannsóknir	   þar	   sem	   megináherslan	   var	   á	  

þunglyndiseinkenni	  í	  kjölfar	  andláts	  og	  hins	  vegar	  streitukenningar,	  þar	  sem	  áhersla	  var	  lögð	  

á	   hæfni	   syrgjenda	   til	   þess	   að	   vinna	   með	   missinn,	   það	   er	   að	   segja,	   þær	   aðferðir	   sem	  

syrgjendur	  nýttu	  sér	  og	  hversu	  mikil	  áhrif	  þær	  höfðu	  á	  getu	  einstaklinga	  til	  þess	  að	  aðlagast	  

missinum.	  Það	  var	  í	  þessum	  rannsóknum	  sem	  fræðimenn	  töldu	  sig	  hafa	  komist	  að	  því	  að	  þeir	  

atburðir	  sem	  valda	  mestri	   streitu	   í	   lífi	   fólks	  eru	   í	   fyrsta	   lagi	  að	  missa	  barn	  og	   í	  öðru	   lagi	  að	  

missa	  maka	  (Silverman,	  2004-‐b).	  

2.2 Áföll	  
Áföll	  og	  sorg	  hafa	  mörg	  sameiginleg	  einkenni	  og	  hafa	   fræðimenn	  ekki	  verið	  á	  einni	  skoðun	  

um	  það	  hvort	  og	  hvernig	  eigi	  að	  aðgreina	  þessi	   tvö	  hugtök	   (Worden,	  2009).	  Fæstir	  komast	  

áfallalaust	   í	   gegnum	   lífið,	   hindrunum	   og	  mótlæti	   fá	   flestir	   að	   kynnast	   en	  með	  misjöfnum	  

hætti.	  Erlendir	  fræðimenn	  sem	  rannsakað	  hafa	  áföll	  telja	  sig	  hafa	  komist	  að	  því	  að	  um	  það	  bil	  

50-‐60%	  einstaklinga	  verði	  fyrir	  einhverskonar	  áfalli	  í	  lífinu	  (Kessler,	  Sonnega,	  Bromet,	  Hughes	  

og	  Nelson,	  1995).	  Fræðimenn	  telja	  að	  flokka	  megi	  ýmsa	  atburði	  sem	  áfall	  en	  dæmi	  um	  áfall	  

eru	  atburðir	  eða	  atvik	  á	  borð	  við	  náttúruhamfarir,	  stríð,	  slys	  og	  ofbeldi.	  Gylfi	  Ásmundsson	  og	  

Ágúst	  Oddson	  (2000)	  telja	  að	  áföllum	  sé	  að	  hægt	  að	  skipta	  í	  tvo	  flokka,	  annars	  vegar	  snögg	  

og	  skammvinn	  áföll	  og	  hins	  vegar	  áföll	  sem	  einstaklingar	  verða	  fyrir	  á	  löngum	  tíma	  og	  eru	  oft	  

endurteknir	  atburðir.	  Dæmi	  um	  snögg	  eða	  skammvinn	  áföll	  eru	  náttúruhamfarir,	  slys,	  brunar	  

og	   árásir	   á	  meðan	   seinni	   flokkurinn	   inniheldur	   atriði	   líkt	   og	   langvinn	   veikindi,	   langvarandi	  

ofbeldi,	  tíðar	  ofsóknir	  og	  búsetu	  í	  stríðshrjáðu	  landi.	  	  

	   Misjafnt	  er	  hvernig	  fræðimenn	  skilgeina	  áföll	  og	  hafa	  ólíkar	  skilgreiningar	  verið	  settar	  

fram.	   Meðal	   þeirra	   sem	   hafa	   komið	   með	   skilgreiningu	   á	   hugtakinu	   er	   Ameríska	  

sálfræðifélagið	   (Amercan	   Psychological	   Association),	   þar	   er	   hugtakið	   áfall	   skilgreint	   sem	  

tilfinningaleg	   viðbrögð	   vegna	   alvarlegra	   atburða	   á	   borð	   við	   slys,	   nauðgun	   eða	  

náttúruhamfarir.	   Í	  kjölfar	  atburðarins	  geta	  einstaklingar	  átt	  hættu	  á	  að	  verða	  fyrir	   losti	  eða	  

afneita	   atburðinum.	   Þá	   telur	   Ameríska	   sálfræðifélagið	   að	   langtímaafleiðingar	   áfallsins	   geti	  

bæði	   verið	   líkamlegs	   eðlis	   og	   tilfinningalegs	   eðlis	   og	   einstaklingar	   geti	   endurupplifað	  

atburðinn.	   Sadock	  og	  Sadock	   (2007)	   skilgreina	  áfall	   á	  þann	  hátt	   að	   sá	  hafi	  orðið	   fyrir	   áfalli	  

sem	  upplifir,	  verður	  vitni	  að	  eða	  stendur	  frammi	  fyrir	  atburði	  sem	  kann	  að	  hafa	  ógnað	  öryggi,	  

lífi	   og/eða	   valdið	   alvarlegum	   áverka.	   Jafnframt	   kemur	   fram	   hjá	   þeim	   að	   viðkomandi	   sé	  

líklegur	   til	   þess	   að	   hafa	   upplifað	   sterk	   viðbrögð	   við	   þessum	   atburði	   sem	   getur	   verið	   ótti,	  

hjálparleysi	  eða	  hryllingur.	  	  

	  Konur	   sem	   verða	   fyrir	   því	   að	   missa	   maka	   sinn	   eru	   líklegar	   til	   þess	   að	   upplifa	   sterk	  

viðbrögð	  við	  áfallinu	  í	  kjölfar	  andlátsins	  og	  fjalla	  þeir	  Zisook	  og	  Shucher	  (1986)	  um	  rannsókn	  

Holmes	   frá	   árinu	   1967	   þar	   sem	   hann	   telur	   áfallið	   sem	   konur	   verða	   fyrir	   þegar	   þær	  missa	  

maka	   sinn	   vera	  eitt	   það	  erfiðasta	   sem	  þær	   koma	   til	  með	  að	  ganga	   í	   gegnum	  á	   lífsleiðinni.	  

Afleiðingar	  áfallsins	  eru	  mismunandi	  eftir	  einstaklingum	  og	  konur	  upplifa	  áfallið	  með	  ólíkum	  

hætti	  og	  er	  með	  öllu	  óvíst	  að	  þær	  upplifi	  sömu	  tilfinningarnar.	  Eitt	  er	  þó	  víst,	  að	  þeirra	  bíður	  

oftast	  strangt	  ferli	  þar	  sem	  reynir	  á	  þær	  (Zisook	  og	  Shuchter,	  1986).	  

2.3 Afleiðingar	  áfalla	  
Í	   þessum	   kafla	   verður	   gerð	   grein	   fyrir	   afleiðingum	   áfalla	   á	   einstaklinga.	   Fjallað	   verður	   um	  

hugtökin	  kreppa	  og	   sorg.	   Jafnframt	  verður	   fjallað	  um	  sorgarferli	  og	   sorgarviðbrögð	  en	  þau	  

geta	   verið	   af	   ólíkum	   toga	   og	   skiptast	   í	   eðlileg	   sorgarviðbrögð,	   flókin	   sorgarviðbrögð	   og	  

langvarandi	   sorgarviðbrögð.	   Að	   lokum	   verður	   fjallað	   um	   langvarandi	   sorgarviðbrögð	   sem	  

röskun.	  	  

Að	  verða	  fyrir	  því	  að	  missa	  maka	  er	  áfall	  og	  í	  kjölfarið	  eru	  syrgjendur	  líklegir	  til	  þess	  að	  

upplifa	   kreppu	   og	   sorg.	   Við	   andlát	   maka	   fer	   í	   gang	   sorgarferli	   sem	   æskilegt	   er	   að	  

einstaklingar	  vinni	  sig	  markvisst	  úr	  til	  þess	  að	  þeir	  geti	  átt	  möguleika	  á	  því	  að	  ná	  tökum	  á	  lífi	  

sínu	  á	  nýjan	  leik	  (Anna	  Ingólfsdóttir	  o.fl.,	  2012).	  	  

2.3.1 Kreppa	  
Upphaf	   orðsins	   kreppa	   (e.	   crisis)	   telur	   Cullberg	   (1990)	   að	   hægt	   sé	   að	   rekja	   aftur	   til	   gríska	  

orðsins	   krisis	   og	   er	   merking	   orðsins	   talin	   vera	   afgerandi	   þáttaskil	   eða	   skyndileg	   breyting.	  

Fræðimönnum	  hefur	  þótt	  flókið	  að	  skilgreina	  kreppuhugtakið	  en	  samkvæmt	  Cullberg	  (1990)	  

upplifir	   fólk	   andlega	   kreppu	   þegar	   það	   nær	   með	   engu	   móti	   að	   ná	   tökum	   á	   þeim	  

lífsaðstæðum	  sem	  það	  er	  statt	  í.	  Fyrri	  reynsla	  og	  upplifanir	  fólks	  í	  lífinu	  gera	  þeim	  ekki	  kleift	  

að	  ráða	  við	  né	  skilja	  núverandi	  kringumstæður.	  Coulshed	  og	  Orme	  (2006)	  fjalla	  um	  hvernig	  

fræðimönnum	  hefur	  fundist	  orðið	  kreppa	  verið	  misskilið	  og	  ofnotað	  í	  gegnum	  tíðina	  og	  telja	  

meðal	  annars	  að	  það	  hafi	  verið	  notað	  þegar	  einstaklingar	  eiga	  í	  ýmiskonar	  vandræðum	  í	  lífi	  

sínu.	  Einnig	  telja	  Coulshed	  og	  Orme	  að	  misskilnings	  sé	  að	  gæta	  þegar	  orðið	  er	  notað	  þegar	  

fólk	   telur	   sig	   upplifa	   streitu	   eða	   þykir	   einfaldlega	   eitthvað	   skorta	   í	   líf	   sitt.	   Þetta	   þykir	  

fræðimönnum	  bera	  vott	  um	  að	  merking	  orðsins	  sé	  ekki	  notuð	  rétt	  og	  hallast	  þeir	  að	  því	  að	  

einstaklingar	  eigi	   jafnvel	   í	  erfiðleikum	  með	  að	  skilja	  orðið	  á	  réttan	  hátt	  (Coulshed	  og	  Orme,	  

2006).	  

Að	  skilgreina	  orðið	  kreppa	  getur	  reynst	  snúið	  en	  samkvæmt	  Coulshed	  og	  Orme	  (2006)	  

þá	   voru	   fræðimenn	   á	   borð	   við	   Eric	   Linderman	   og	   Gerald	   Caplan	   fyrstir	   til	   að	   móta	   orðið	  

kreppa	   eftir	   að	   þeir	   hófu	   að	   rannsaka	   viðbrögð	   einstaklinga	   við	   sálrænum	   atburðum	   sem	  

gætu	  reynst	  einstaklingum	  erfiðir	  og	  leiddu	  rannsóknir	  þeirra	  í	  ljós	  að	  kreppa	  er	  ástand	  sem	  

fólk	   upplifir	   í	   lífi	   sínu	   og	   veldur	   uppnámi	   á	   jafnvægi	   þeirra.	   Payne	   (2005)	   fjallar	   um	  

skilgreiningar	  á	  orðinu	  í	  bók	  sinni	  Modern	  social	  work	  theory,	  þar	  fjallar	  hann	  meðal	  annars	  

um	  skilgreiningu	  James	  og	  Gilliland	  á	  kreppu	  sem	  atburð	  þar	  sem	  einstaklingar	  eiga	  í	  miklum	  

erfiðleikum	  með	  að	  nýta	  sér	  bjargráð	  sín	  til	  þess	  að	  komast	  í	  gegnum	  aðstæðurnar	  sem	  þeir	  

eru	  staddir	   í.	  Samkvæmt	  skilgreiningu	  þeirra	  duga	  þau	  bjargráð	  ekki	   til	   sem	  áður	  hafa	  nýst	  

einstaklingum	   við	   erfiðar	   aðstæður	   og	   getur	   þetta	   reynst	   þeim	   óbærilegt.	   Payne	   (2005)	  

fjallar	  um	  að	  hugtakið	  kreppa	  sé	  ekki	  einfalt	   í	  notkun	  og	  hafa	   fræðimenn	  komið	   fram	  með	  

sínar	  útskýringar	  á	  hugtakinu.	  

	  Payne	   (2005)	   fjallar	   um	   sínar	   skilgreingar	   á	   hugtakinu	   kreppa	   og	   vill	   hann	  meina	   að	  

hægt	   sé	  að	   fjalla	  um	  tvær	   tegundir	  af	  kreppu,	  annars	  vegar	  opinbera	  kreppu	  en	  dæmi	  um	  

það	  telur	  hann	  vera	  náttúruhamfarir	  eða	  atburði	  sem	  geta	  haft	  áhrif	  á	  stóran	  hóp	  fólks.	  Hins	  

vegar	  fjallar	  hann	  um	  persónulega	  kreppu	  sem	  snýr	  að	  persónulegu	  lífi	  einstaklinga	  en	  dæmi	  

um	  það	  getur	  verið	  ástvinamissir.	  

Í	  bók	  sinni	  Kreppa	  og	  þroski	  fjallar	  Cullberg	  (1990)	  um	  skilgreiningar	  á	  hugtakinu	  kreppa	  

og	   fjallar	   hann	   um	   tvær	   tegundir	   af	   andlegri	   kreppu,	   annars	   vegar	   þroskakreppu	   og	   hins	  

vegar	  áfallakreppu.	  Þroskakreppu	  telur	  hann	  vera	  jákvæða	  og	  telur	  hana	  eiga	  einna	  helst	  við	  

atburði	   sem	   flestir	   ganga	   í	   gegnum	   á	   lífsleiðinni	   líkt	   og	   flutninga,	   barneignir	   og	   veikindi.	  

Þessari	  tegund	  kreppu	  telur	  hann	  að	  sé	  ætlað	  að	  þroska	  einstaklinga	  og	  auka	  skilning	  þeirra	  á	  

lífinu.	  Áfallakreppu	  aftur	  á	  móti	  telur	  hann	  eiga	  við	  þegar	  óvæntir	  atburðir	  gerast	   í	   lífi	  fólks	  

sem	  verða	  til	  þess	  að	  einstaklingar	  eiga	  í	  erfiðleikum	  með	  að	  vinna	  sig	  úr	  henni	  því	  þeir	  geta	  

ekki	  nýtt	  fyrri	  lífsreynslu	  sína	  við	  úrlausn	  á	  þeim	  erfiðleikum	  sem	  þeir	  standa	  frammi	  fyrir.	  	  

Áfallakreppunni	   skipti	   Cullberg	   (1990)	   í	   fjögur	   stig,	   það	   gerði	   hann	   til	   þess	   að	   auka	  

skilning	  og	  aðkomu	  fagmanna	  að	  meðferð	  við	  kreppunni.	  Fyrsta	  stigið	  nefnir	  hann	  loststig,	  á	  

þessu	  stigi	  virðast	  einstaklingar	  oft	  vera	  yfirvegaðir	  en	   innra	  með	  þeim	  ríkir	  mikið	  uppnám.	  

Þeir	  geta	  virðst	  fjarverandi	  og	  eiga	  gjarnan	  erfitt	  með	  að	  muna	  hvað	  er	  sagt	  og	  gert	  á	  þessu	  

stigi.	  Þetta	  stig	  telur	  hann	  að	  vari	  í	  flestum	  tilfellum	  stutt,	  oftast	  frá	  nokkrum	  klukkustundum	  

upp	   í	   nokkra	   sólarhringa.	   Annað	   stigið	   nefnir	   hann	   viðbragðsstig	   og	   kemur	   það	   í	   kjölfar	  

loststigsins.	  Viðbragðsstigið	  telur	  hann	  að	  feli	  gjarnan	   í	  sér	  að	  syrgjendur	  þurfa	  að	  horfast	   í	  

augu	   við	   það	   sem	   hefur	   gerst	   og	   hafa	   gjarnan	   þörf	   fyrir	   að	   komast	   að	   því	   hvers	   vegna	  

atburðurinn	  átti	   sér	   stað	  og	  hvers	  vegna	  þeir	  hafi	  orðið	  að	  ganga	   í	  gegnum	  þetta.	  Á	  þessu	  

stigi	  geta	  syrgjendur	  eytt	  miklum	  tíma	   í	  að	  hugsa	  um	  hinn	   látna	  og	  reyna	  að	  halda	   í	   ímynd	  

hans	   eins	   og	  mögulegt	   er.	   Þriðja	   stigið	   nefnir	   hann	  úrvinnslustig	   og	   telur	   það	   geta	   varað	   í	  

hálft	  til	  eitt	  ár	  eftir	  að	  áfallið	  á	  sér	  stað.	  Á	  þessu	  stigi	  telur	  hann	  að	  einstaklingar	  séu	  færir	  um	  

að	  geta	  farið	  að	  horfa	  fram	  á	  veginn	  á	  ný	  og	  sleppa	  takinu	  af	  hinum	  látna.	  Lokastigið	  nefnir	  

hann	   skilningsstigið,	   á	   því	   stigi	   hefur	   einstaklingurinn	   unnið	   úr	   kreppunni	   og	   er	   kominn	   á	  

góðan	  stað.	  Syrgjandinn	  hefur	  nú	  lært	  að	  lifa	  með	  reynslu	  sinni	  og	  sér	  jafnvel	  tilgang	  í	  því	  að	  

hafa	  gengið	  í	  gegnum	  kreppu	  (Cullberg,	  1990).	  

Payne	   (2005)	   bendir	   á	   að	   kreppan	   sem	   syrgjendur	   geta	   átt	   von	   á	   að	   upplifa	   í	   kjölfar	  

andláts	  maka	  geti	  varað	  í	  allt	  að	  fjórar	  til	  sex	  vikur.	  Á	  þessum	  tíma	  telur	  hann	  mikilvægt	  að	  

syrgjendur	  vinni	  vel	  úr	  ástandinu,	  því	  ef	  þeim	  tekst	   illa	  til	  er	  hætta	  á	  að	  þeim	  muni	  farnast	  

verr	  í	  lífinu	  og	  muni	  bregðast	  illa	  við	  áföllum	  síðar	  á	  lífsleiðinni.	  Þá	  telur	  hann	  að	  ástandið	  geti	  

í	   versta	   falli	   leitt	   syrgjendur	   í	   átt	   að	   ofnotkun	   áfengis,	   lyfjaneyslu,	   ofbeldis	   og	   annarrar	  

hættulegrar	  hegðunar	  (Payne,	  2005).	  	  

Að	  ganga	   í	  gegnum	  þá	  kreppu	  sem	  fylgir	  því	  að	  missa	  maka	  telja	  fræðimenn	  vera	  eina	  

alvarlegustu	   birtingarmynd	   kreppu,	   hún	   er	   jafnframt	   talin	   vera	   ein	   sú	   erfiðasta	   lífsreynsla	  

sem	  fólk	  getur	  þurft	  að	  ganga	  í	  gegnum	  á	  lífsleiðinni	  og	  er	  því	  lögð	  áhersla	  á	  að	  fagmenn	  sem	  

starfa	  með	  fólki	   í	  þessu	  ástandi	  búi	  yfir	  hæfni	   til	  þess	  að	  geta	  borið	  kennsl	  á	  einkenni	  sem	  

benda	   til	   þess	   að	   syrgjendur	   séu	   í	   kreppuástandi	   (Hiltz,	   1978).	   Það	   er	   nokkuð	   víst	   að	  

einstaklingar	  upplifa	  kreppu	  á	  mismunandi	  hátt	  og	  eiga	  misauðvelt	  með	  að	  vinna	   sig	  út	  úr	  

henni.	  Eitt	  eiga	  þeir	  sem	  upplifa	  kreppu	  þó	  sameiginlegt	  og	  það	  er	  að	  þegar	  kreppu	  ber	  að	  

garði	   hefst	   nýr	   kafli	   í	   lífi	   fólks	   þar	   sem	   reynir	   á	   getu	   þeirra	   til	   þess	   að	   vinna	   sig	   í	   gegnum	  

ákveðið	  ferli	  sem	  gjarnan	  fer	  í	  gang,	  oft	  nefnt	  sorgarferli	  (Payne,	  2005).	  

2.3.2 Sorg	  og	  sorgarferli	  
Einföld	  útskýring	  á	  hugtakinu	   sorg	  er	   að	  hún	   sé	   viðbragð	  mannsins	   við	  missi	  óháð	   stað	  og	  

stund	   (Archer,	   2008).	   Að	   upplifa	   sorg	   í	   kjölfar	   missis	   er	   talin	   vera	   eðlileg	   tilfinningaleg	  

viðbrögð	   við	   dauðsfalli	   einhvers	   sem	   er	   mikilvægur	   í	   lífi	   einstaklings.	   Weiss	   (2008)	   telur	  

einkenni	  sorgar	  vera	  persónubundin	  og	  telur	  að	  þau	  birtist	  einstaklingum	  missterkt	  og	  standi	  

yfir	  í	  mislangan	  tíma.	  Þó	  telur	  hann	  algengt	  að	  sorgin	  birtist	  sterkust	  í	  upphafi	  en	  hjaðni	  eftir	  

því	  sem	  á	  líður	  (Weiss,	  2008).	  Viðbrögð	  sem	  syrgjendur	  sýna	  þegar	  sorg	  ber	  að	  garði	  felur	  í	  

sér	   þjáningu	   fyrir	   þá	   sem	   eftir	   lifa	   og	   er	   skilgreind	   sem	   neikvæð	   tilfinningaleg	   viðbrögð	  

(Stroebe,	   o.fl.,	   2008)	   og	   er	   ferlið	   sem	   fer	   í	   gang	   hjá	   eftirlifendum	   í	   kjölfar	  missis,	   gjarnan	  

nefnt	   sorgarferli.	   Rannsakendur	   telja	   sig	   hafa	   komist	   að	   því	   með	   rannsóknum	   sínum	   að	  

einstaklingar	  fari	  í	  gegnum	  sorgarferlið	  á	  ólíkan	  hátt	  og	  sé	  það	  háð	  persónulegri	  reynslu	  hvers	  

og	  eins	  (Worden,	  2009).	  	  

	  	   Worden	  (2009)	  telur	  að	  reynslan	  sem	  einstaklingar	  öðlast	  við	  það	  að	  missa	  ástvin	  fylgi	  

þeim	  í	  gegnum	  allt	  lífið	  þrátt	  fyrir	  að	  flestir	  nái	  að	  sætta	  sig	  við	  missinn	  með	  tímanum.	  Þó	  vill	  

hann	  meina	  að	  hægt	  sé	  að	  tala	  um	  að	  sorgarferlinu	  sé	   lokið	  þegar	  syrgjendur	  eru	  farnir	  að	  

geta	  rætt	  um	  þann	  sem	  er	  farinn	  í	  daglegu	  lífi	  sínu	  og	  hugsað	  til	  ástvinarins	  án	  þess	  að	  finna	  

fyrir	   sársauka	   og	   vanlíðan.	   Á	   þessu	   stigi	   telur	   hann	   því	   óhætt	   að	   segja	   að	   áfallið	   hafi	   ekki	  

lengur	  neikvæð	  áhrif	  á	  daglegt	  líf	  eftirlifenda	  og	  syrgjendur	  séu	  að	  farnir	  að	  njóta	  lífsins	  á	  ný	  

og	  lífið	  sé	  orðið	  eins	  og	  það	  á	  að	  sér	  að	  vera.	  	  

2.3.3 Sorgarviðbrögð	  
Rannsakendum	   hefur	   reynst	   erfitt	   að	   gera	   greinarmun	   á	   því	   sem	   telst	   til	   eðlilegra	  

sorgarviðbragða	  og	  því	   sem	   telst	   vera	  óeðlileg	   sorgarviðbrögð	  þar	   sem	   línan	  þar	   á	  milli	   sé	  

þunn	  og	   sorgin	   flókið	   fyrirbæri.	   Jafnframt	   telja	  þeir	   að	  hvernig	   syrgjendur	   takast	  á	   við	  það	  

ferli	   viðbragða	   sem	   fer	   í	   gang	   við	   andlát	   sé	   háð	   menningarlegum,	   persónulegum	   og	  

félagslegum	   þáttum	   og	   það	   sem	   telst	   vera	   eðlilegt	   á	   einum	   stað	   getur	   verið	   óeðlilegt	   á	  

öðrum	  (Stroebe,	  o.fl.,	  2008;	  Worden,	  2009).	  Þrátt	  fyrir	  að	  ekki	  sé	  litið	  á	  sorg	  sem	  sjúkdóm	  og	  

talið	  sé	  að	  flestir	  séu	  færir	  um	  að	  komast	  í	  gegnum	  hana	  á	  eigin	  spýtur	  telja	  Stroebe,	  Schut	  

og	   Stroebe	   (2007)	   að	   hún	   geti	   framkallað	   margskonar	   einkenni	   sem	   svipa	   til	  

sjúkdómseinkenna	   sérstaklega	   fyrstu	   vikurnar	  og	  mánuði	   eftir	  missi,	   þar	   sem	   líkamlegri	   og	  

andlegri	   heilsu	   getur	   hrakað	   og	   rannsóknir	   hafa	   bent	   til	   aukinnar	   lyfjanotkunar	   hjá	  

syrgjendum.	   Jafnframt	   fjalla	  þau	  um	  að	   fyrir	  einstaka	  aðila	   reynist	   sorgin	   svo	  þung	  að	  þeir	  

sýna	  það	  sem	  kallað	  er	  óeðlileg	  sorgarviðbrögð	  (Stroebe	  o.fl.,	  2007).	  

Eðlileg	  sorg	  (e.	  normal	  grief)	  

Almennt	  er	   talið	  að	   flestir	   sem	  fara	   í	  gegnum	  sorgarferlið	  upplifi	  eðlileg	  sorgarviðbrögð	   (e.	  

normal	   grief)	   eða	   um	   það	   bil	   að	   80-‐90%	   syrgjenda	   (Prigerson,	   o.fl.,	   2008).	   Prigerson	   og	  

félagar	  (2008)	  telja	  jafnframt	  að	  þrátt	  fyrir	  að	  syrgjendur	  séu	  í	  flestum	  tilfellum	  færir	  um	  að	  

sætta	  sig	  við	  missinn	  að	  lokum	  og	  finna	  styrk	  sinn	  á	  ný,	  sé	  ekki	  þar	  með	  sagt	  að	  þeir	  upplifi	  

ekki	  erfiðan	  tíma	  í	  kjölfar	  andláts.	  	  

Fræðimenn	  sem	  hafa	  beint	  sjónum	  sínum	  að	  viðfangsefninu	  telja	  sig	  hafa	  komist	  að	  því	  

að	  hvað	  telst	  til	  eðlilegrar	  sorgar	  er	  varðar	  tímalengd,	  afleiðingar	  og	  aðstæður	  sé	  háð	  þeirri	  

menningu	   sem	   syrgjendur	   tilheyra.	   Það	   virðist	   vera	   svo	   að	   einstaklingar	   geti	   fundið	   fyrir	  

miklum	  og	  sterkum	  sorgarviðbrögðum	  í	  upphafi	  og	  geta	  þau	  verið	  bæði	  tilfinningalegs	  eðlis	  

sem	  og	  birst	   í	  hegðunarmynstri	  einstaklinga.	  Fræðimenn	  telja	  að	  þetta	  sé	  ástand	  sem	  feli	   í	  

sér	  ýmiskonar	  tilfinningar	  og	  viðbrögð	  en	  jafnframt	  telja	  þeir	  að	  viðbrögðin	  minnki	  eftir	  því	  

sem	   tímanum	   líður	   og	   einstaklingar	   nái	   jafnvægi	   í	   lífi	   sínu	   á	   nýjan	   leik.	   Þá	   er	   talið	   að	  

syrgjendur	  læri	  að	  lifa	  með	  sorginni	  sem	  þeir	  fundu	  svo	  sterkt	  fyrir	  í	  byrjun	  og	  þeir	  finna	  að	  

hún	  hefur	  sífellt	  minni	  áhrif	  á	  athafnir	  daglegs	  lífs	  (Stroebe,	  o.fl.,	  2008;	  Worden,	  2009).	  	  

Í	   bók	  Worden	   (2009)	   er	   fjallað	   um	   geðlækninn	   Eric	   Linderman	   sem	   var	   einn	   af	   þeim	  

fyrstu	   til	   að	   rannsaka	   venjuleg	   sorgarviðbrögð	   á	   kerfisbundinn	   hátt.	   Hann	   hóf	   rannsóknir	  

sínar	  á	  sorgarviðbrögðum	  eftir	  að	  skemmtistaður	  í	  Boston	  brann	  til	  kaldra	  kola	  og	  500	  manns	  

týndu	  lífi,	  mestmegnis	  ungmenni.	  Hann	  vann	  með	  syrgjendum	  og	  ásamt	  samstarfsmönnum	  

sínum	   gaf	   hann	   út	   ritgerð	   sína	   The	   Symptomatology	   and	   Management	   of	   Acute	   Grief	  

(Worden,	  2009).	   Lagðar	  hafa	  verið	   fram	   fjölmargar	  kenningar	  um	  eðlilega	   sorg	  og	  Worden	  

(2009)	   telur	   upp	   fimm	   þætti	   í	   bók	   sinni	  Grief	   Counseling	   and	   Grief	   Therapy	   úr	   rannsókn	  

Linderman	   en	   þar	   kom	   fram	   að	   hann	   hafi	   talið	   sig	   geta	   greint	   ákveðin	   mynstur	   hjá	  

syrgjendum	   þeirra	   sem	   létust	   í	   eldsvoðanum.	   Hann	   taldi	   að	   helstu	   einkenni	   eðlilegra	  

sorgarviðbragða	  vera	  í	  fyrsta	  lagi	  einhverskonar	  líkamlegar	  þjáningar,	  í	  öðru	  lagi	  taldi	  hann	  að	  

syrgjendur	   væru	   uppteknir	   af	   ímynd	   þess	   látna.	   Þriðja	   atriðið	   sem	   hann	   nefnir	   er	   að	  

eftirlifendur	   upplifi	   sektarkennd	   varðandi	   andlátið	   og	   í	   fjórða	   og	   fimmta	   lagi	   nefnir	   hann	  

fjandsamlega	  hegðun	  og	  erfiðleika	  með	  að	  ná	  tökum	  á	  lífinu	  á	  nýjan	  leik.	  	  

Í	  rannsókn	  Lindermans	  kom	  einnig	  fram	  að	  syrgjendur	  þyrftu	  að	  ná	  tökum	  á	  því	  að	  stilla	  

sig	   inn	   í	   umhverfið	   á	   nýjan	   leik	   án	   hins	   látna	   en	   til	   þess	   að	   geta	   það	   er	   mikilvægt	   að	  

syrgjendur	   séu	   færir	   um	   að	   sleppa	   takinu	   á	   ástvininum	   (Silverman,	   2004-‐b).	   Ásamt	  

fyrrnefndum	  atriðum	  kemur	  einnig	  fram	  í	  rannsókn	  Lindermans	  að	  syrgjendur	  gætu	  átt	  það	  

til	   að	  breyta	  hegðunarmynstri	   sínu	   í	   kjölfar	  andláts	  ástvina	  og	  þróað	  með	  sér	   sambærilega	  

hegðun	  og	  hinn	  látni	  (Worden,	  2009).	  

Við	  andlát	  er	  algengt	  að	  syrgjendur	  finni	  fyrir	  margskonar	  einkennum	  sem	  hafa	  áhrif	  á	  líf	  

þeirra	  og	  samkvæmt	  Worden	   (2009)	  þá	  er	  það	  talið	  eðlilegt	  sorgarferli	  að	   fá	  einkenni	  sem	  

tengjast	  sorginni.	  Þessi	  einkenni	  geta	  verið	  á	  mismunandi	  sviðum	  eins	  og	  tilfinningalegs	  eðlis,	  

líkamlegs	  eðlis	  eða	  komið	  fram	  í	  hegðunarmynstri	  einstaklingsins.	  	  

Tilfinningaleg	  einkenni	  sem	  syrgjendur	  eru	  líklegir	  til	  að	  finna	  fyrir	  í	  kjölfar	  missis	  eru	  að	  

sögn	  Prigerson	  og	  félaga	  (2008)	  einkenni	  líkt	  og	  reiði,	  leiði,	  streita,	  sjálfsásakanir,	  doði,	  léttir	  

og	  hjálparleysi.	  Rannsóknir	  sem	  hafa	  verið	  gerðar	  á	  sviðinu	  hafa	  leitt	  í	  ljós	  að	  á	  meðal	  þessara	  

einkenna	  er	   leiði	  algengasta	   tilfinningin	  sem	  syrgjendur	  upplifa.	  Fræðimenn	   telja	   sig	  einnig	  

hafa	   komist	   að	  því	  með	   rannsóknum	   sínum	  að	   reiði	   sé	   sú	   tilfinning	   sem	   syrgjendum	  þykir	  

erfiðast	  að	  eiga	  við.	  Þeir	  telja	  að	  áhrif	  reiðinnar	  séu	  talin	  valda	  ringulreið	  og	  ójafnvægi	  meðal	  

syrgjenda	  (Prigerson	  o.fl.,2008).	  	  

Einkenni	  sem	  syrgjendur	  finna	  fyrir	  geta	  einnig	  verið	  líkamlegs	  eðlis,	  Prigerson	  og	  félagar	  

(2008)	  hafa	  bent	  á	  að	  líkamleg	  einkenni	  sem	  eftirlifendur	  eru	  líklegir	  til	  að	  finna	  fyrir	  séu	  til	  

dæmis	  tómleikatilfinning	   í	  maga,	  þurrkur	   í	  munni	  og	  þrengsl	   í	  hálsi	  og	  yfir	  brjóstkassa.	  Þeir	  

telja	   að	   þessi	   einkenni	   og	   önnur	   tilfinningaleg	   einkenni	   eins	   og	   vantrú	   og	   afneitun	   sem	  

syrgjendur	  geta	  fundið	  svo	  sterkt	  fyrir	  í	  upphafi	  hjaðni	  með	  tímanum	  og	  eru	  flestir	  syrgjendur	  

farnir	   að	   sjá	   tilgang	   með	   lífinu	   á	   nýjan	   leik	   þegar	   um	   það	   bil	   sex	   mánuðir	   hafa	   liðið	   frá	  

andlátinu.	  

Flókin	  sorgarviðbrögð	  (e.	  complicated	  grief)	  	  

Fræðimenn	   fara	   sér	   hægt	   þegar	   þeir	   reyna	   að	   gera	   greinarmun	   á	   flóknum	   og	   eðlilegum	  

sorgarviðbrögðum	  því	   í	  báðum	  tilfellum	  er	  um	  að	  ræða	  sársaukafullar	  tilfinningar	  þess	  sem	  

upplifir	   þær	   (Stroebe	   o.fl.,	   2008).	   Kitson	   (2000)	   og	  Mineaua	   og	   félagar	   (2002)	   benda	   á	   að	  

þegar	   greina	  á	   flókna	   sorg	  hafi	   fagfólki	   fundist	  hjálplegt	   að	   koma	  auga	  á	  áhættuþætti	   í	   lífi	  

þess	  sem	  syrgir.	  Rannsakendur	  telja	  sig	  hafa	  komist	  að	  því	  að	  syrgjendur	  eru	  líklegri	  til	  þess	  

að	  upplifa	   flókna	  sorg	  séu	  þeir	  ungir	  og	  þá	  séu	  konur	   líklegri	   til	  þess	  að	  upplifa	   flókna	  sorg	  

sem	   felur	  meðal	   annars	   í	   sér	   hærri	   dánartíðni.	   Þættir	   eins	   og	   takmarkað	   félagslegt	   net	   og	  

hvernig	  dauðann	  bar	  að	  garði,	  það	  er	  að	  segja	  skyndilegt	  andlát	  eru	  einnig	  þættir	  sem	  geta	  

haft	   áhrif	   og	  aukið	   líkurnar	   á	  því	   að	   syrgjendur	  upplifi	   flókna	   sorg	   (Kitson,	   2000;	  Mineaua,	  

Smith	  og	  Bean,	  2002).	  

Aukinn	   áhugi	   fræðimanna	   á	   sorgarviðbrögðum	   sem	   falla	   ekki	   að	   skilgreiningu	   um	  

eðlilega	  sorg	  hefur	   leitt	  til	  þess	  að	  nú	  hafa	  verið	  settar	  fram	  þrjár	  skilgreiningar	  á	  sorg	  sem	  

ekki	  falla	  að	  hefðbundinni	  skilgreiningu	  (Stroebe	  o.fl.,	  2008).	  Í	  fyrsta	  lagi	  eru	  það	  viðvarandi	  

sorgarviðbrögð	   (e.	  chronic	  grief).	  Með	  viðvarandi	  sorg	  er	  átt	  við	  að	  sorgin	  sé	  orðin	  hluti	  af	  

manneskjunni	   og	   hefur	   áhrif	   á	   allar	   athafnir	   daglegs	   lífs.	   Upplifi	   einstaklingar	   langvarandi	  

kreppuástand	  án	  þess	  að	  aðhafast	  nokkuð	  er	  hætta	  á	  að	  sorgin	  verði	  að	  viðvarandi	  ástandi.	  Í	  

þessu	  ástandi	  ná	  einstaklingar	  ekki	  að	  minnka	  neikvæðar	  afleiðingar	  og	  einkenni	  eftir	  því	  sem	  

tíminn	  líður	  og	  sorgin	  verður	  partur	  af	  einstaklingnum	  (Weiss,	  2008).	  	  

Í	  öðru	  lagi	  fjallar	  Weiss	  (2008)	  um	  seinkuð	  eða	  síðbúin	  sorgarviðbrögð	  (e.	  delayed	  grief),	  

með	  því	  er	  átt	  við	  að	  í	  kjölfar	  áfalls	  sýni	  einstaklingur	  ekki	  áberandi	  viðbrögð	  til	  að	  byrja	  með	  

en	  smám	  saman	  dragi	  úr	  almennri	  virkni	  hans	  í	  lífinu,	  vikum	  eða	  mánuðum	  eftir	  að	  áfallið	  átti	  

sér	  stað.	  	  

Að	   lokum	   er	   fjallað	   um	   flækta	   sorg	   (e.	   conflicted	   grief).	   Þegar	   fjallað	   er	   um	   flækt	  

sorgarviðbrögð	  er	  átt	  við	  að	  einstaklingar	  nái	  ekki	  að	  vinna	  sig	  í	  gegnum	  sorgina	  vegna	  þess	  

að	  þeir	  eru	  uppfullir	  af	  sektarkennd	  og	  reiði	  yfir	  því	  sem	  komið	  er	  og	  það	  kemur	  í	  veg	  fyrir	  að	  

syrgjendur	  nái	  árangri	  í	  sorgarferlinu	  (Weiss,	  2008).	  

Langvarandi	  sorgarviðbrögð	  (e.	  prolonged	  grief)	  

Þegar	  talað	  er	  um	  langvarandi	  sorgarviðbrögð	  er	  átt	  við	  að	  þau	  viðbrögð	  sem	  einstaklingar	  

sýna	   í	  kjölfar	  andláts	  ástvina	  eru	   talin	  vera	  óeðlileg	  með	  tilliti	   til	   tímalengdar,	   styrkleika	  og	  

áhrifa	  á	  hegðun	  þeirra	  sem	  syrgja	  og	  fara	  ekki	  minnkandi	  eftir	  því	  sem	  tímanum	  líður	  (Weiss,	  

2008).	   Þá	   eru	   ákveðin	   einkenni	   sem	  Prigerson	  og	   félagar	   (2008)	   telja	   að	   einstaklingar	   sýni	  

sem	   gefa	   til	   kynna	   að	   um	   langvarandi	   sorg	   sé	   að	   ræða.	   Það	   geta	   verið	   einkenni	   líkt	   og	  

erfiðleikar	   við	   að	   aðlagast	   nýju	   lífi	   án	   hins	   látna,	   að	   upplifa	  mikla	   tómleikatilfinningu	   eftir	  

fráfall	  sem	  fer	  ekki	  minnkandi	  og	  að	  eiga	  erfitt	  með	  að	  finna	  á	  ný	  tilgang	  með	  lífinu.	  Þá	  eiga	  

þessir	  einstaklingar	  gjarnan	  til	  að	  einangra	  sig	  frá	  fjölskyldu	  og	  vinum	  og	  festast	  í	  stöðugum	  

hugsunum	  um	  þann	  sem	  er	  látinn	  (Prigerson	  o.fl.,	  2008).	  Að	  öllu	  jöfnu	  telja	  rannsakendur	  að	  

flestir	   finni	   fyrir	   eðlilegri	   sorg	   en	   jafnframt	   telja	   þeir	   að	   búast	   megi	   við	   að	   allt	   að	   9-‐20%	  

fullorðinna	   einstaklinga	   upplifi	   langvarandi	   sorgarviðbrögð	   í	   kjölfar	   missis	   (Kersting	   og	  

Kroker,	  2010).	  	  

Með	  aukinni	  umfjöllun	  og	  aukinni	  athygli	  á	  þessari	  gerð	  sorgar	  hafa	  nú	  verið	   færð	  rök	  

fyrir	   því	   að	   sorgarviðbrögð	   sem	   þessi	   falli	   undir	   sérstaka	   greiningu	   innan	   DSM	  

greiningarkerfisins.	  Rökin	  sem	  eru	  gefin	  fyrir	  því	  eru	  meðal	  annars	  þau	  að	  einstaklingar	  sem	  

eru	  að	  glíma	  við	  þessi	  einkenni	   séu	   líklegri	   til	  að	   fá	  viðeigandi	  aðstoð	   (Stroebe	  o.fl.,	  2008).	  

Nánar	  verður	  fjallað	  um	  langvarandi	  sorgarviðbrögð	  sem	  röskun	  hér	  í	  kaflanum	  á	  eftir.	  	  

Langvarandi	  sorgarröskun	  (e.	  prolonged	  grief	  disorder)	  

Hugtakið	  langvarandi	  sorgarröskun	  (PGD)	  er	  tiltölulega	  nýtt	  og	  stafar	  röskunin	  af	  sálrænum	  

mótþróa	  við	  að	  koma	  lífi	  sínu	  í	  réttar	  skorður	  á	  ný	  eftir	  áfall	  (Prigerson	  o.fl.,	  2008).	  	  

Fræðimenn	  telja	  að	  einstaklingur	  sé	  að	  kljást	  við	  PGD	  þegar	  þeim	  sorgarviðbrögðum	  

sem	   hann	   sýnir	   í	   kjölfar	   andláts	   linnir	   ekki	   eftir	   því	   sem	   tímanum	   líður.	   Í	   upphafi	   eru	  

einkennin	   þau	   sömu	  og	   hjá	   þeim	   sem	  upplifa	   eðlilega	   sorg	   nema	   að	   einkenni	   hjaðna	   eftir	  

fyrstu	   vikurnar	   hjá	   þeim	   sem	   upplifa	   eðlilega	   sorg	   en	   ekkert	   dregur	   úr	   styrkleika	  

viðbragðanna	   hjá	   þeim	   sem	   eru	   að	   kljást	   við	   PGD.	   Syrgjendur	   eiga	   erfitt	  með	   að	   aðlagast	  

lífinu	  á	  nýjan	   leik	  og	  geta	  með	  engu	  móti	   sætt	   sig	  við	  missinn	  sem	  þeir	  hafa	  orðið	   fyrir	  og	  

teljast	  viðbrögðin	  sem	  einstaklingar	  sýna	  sjúkleg,	  hvað	  varðar	  tímalengd,	  styrkleika	  og	  þeirra	  

áhrifa	  sem	  viðbrögðin	  hafa	  í	  för	  með	  sér	  á	  líf	  syrgjanda	  (Prigerson,	  o.fl.,	  2008;	  Weiss,	  2008).	  	  

Fræðimenn	  benda	  á	  að	  það	  sem	  talið	  er	  að	  aðgreini	  einstaklinga	  sem	  eru	  að	  kljást	  við	  

PGD	   frá	   þeim	   sem	   eru	   að	   kljást	   við	   eðlileg	   sorgarviðbrögð	   sé	   stigsmunur	   fremur	   en	  

eðlismunur	  sorgarinnar.	  Til	  að	  mynda	  er	  það	  talið	  eðlilegt	  að	  einstaklingur	  upplifi	  þráláta	  þrá	  

eftir	  þeim	  sem	  er	  látinn	  í	  kjölfar	  missis	  en	  sú	  þrá	  minnkar	  eftir	  því	  sem	  tímanum	  líður	  og	  felst	  

því	  aðgreiningin	  í	  því	  að	  sá	  sem	  er	  að	  kljást	  PGD	  finnur	  fyrir	  þessum	  tilfinningum	  í	  mun	  lengri	  

tíma	  en	  sá	  sem	  upplifir	  eðlileg	  sorgarviðbrögð	  (Weiss,	  2008).	  

2.4 Að	  missa	  maka	  

Í	   eftirfarandi	   kafla	   verður	   fjallað	   um	   áhrif	   þess	   að	  missa	  maka,	   fjallað	   verður	   um	   hvernig	  

staða	  kvenna	  getur	  versnað	  til	  muna	  við	  það	  að	  missa	  maka	  sinn	  og	  haft	  áhrif	  á	  stöðu	  þeirra	  í	  

samfélaginu.	  	  

Að	  verða	  fyrir	  því	  missa	  maka	  sinn	  hefur	  löngum	  verið	  talið	  ein	  erfiðasta	  lífsreynsla	  sem	  

fólk	   mætir	   á	   lífsleiðinni	   og	   þeirri	   reynslu	   fylgja	   miklar	   þjáningar	   hjá	   þeim	   sem	   eftir	   lifa	  

(Sadock	  og	  Sadock,	  2007).	  Afleiðingar	  andlátsins	  á	  eftirlifendur	  geta	  verið	  alvarlegar	  og	  haft	  í	  

för	  með	  sér	  félagslega	  og	  andlega	  kreppu	  sem	  samkvæmt	  Newman	  (1999)	  er	  talin	  vera	  ein	  

sú	  átakamesta	  sem	  hægt	  er	  að	  ganga	  í	  gegnum	  í	  lífinu.	  Við	  það	  að	  missa	  maka	  getur	  sá	  sem	  

eftir	   lifir	  upplifað	  skerta	   félags-‐	  og	  andlega	  virkni	   í	   lífinu	  öllu	  og	  þar	  að	  auki	  geta	   líkurnar	  á	  

heilsufarsvandamálum	   aukist.	   Þá	   hafa	   rannsóknir	   leitt	   í	   ljós	   að	   dánartíðni	   hjá	   konum	   sem	  

missa	   maka	   er	   hærri	   en	   hjá	   þeim	   sem	   ekki	   hafa	   gengið	   í	   gegnum	   þessa	   reynslu	   sem	  

makamissir	  er	  (Newman,	  1999).	  	  

Rannsóknir	  hafa	  verið	  gerðar	  í	  þeim	  tilgangi	  að	  reyna	  að	  koma	  auga	  á	  bæði	  persónulega	  

og	  aðstæðubundna	  þætti	  í	  fari	  fólks	  sem	  taldir	  eru	  líklegir	  til	  þess	  að	  varpa	  ljósi	  á	  hvers	  vegna	  

einstaklingar	  bregðast	  á	  ólíkan	  hátt	  við	  missi	  (Houwen	  o.fl.,	  2010).	  Einstaklingar	  eru	  ólíkir	  og	  

þar	  af	   leiðandi	  bregðast	  þeir	  á	  ólíkan	  hátt	  við	  áfallinu	  sem	  fylgir	  því	  að	  missa	  maka	  og	  geta	  

margvíslegir	  þættir	  bæði	  persónulegir	  og	  utanaðkomandi	   spilað	  þar	   inn	   í.	  Má	  þar	  nefna	   til	  

dæmis	  hversu	  tilfinningalega	  náið	  parið	  var	  og	  með	  hvaða	  hætti	  dauðsfallið	  bar	  að.	  Það	  getur	  

skipt	   máli	   með	   hvaða	   hætti	   andlátið	   bar	   að	   þegar	   kemur	   að	   því	   hvernig	   einstaklingar	  

bregðast	  við	  áfallinu,	  hvort	  andlátið	  hafi	  átt	  sér	  stað	  með	  skyndilegum	  hætti	  eða	  hvort	  um	  

hafi	  verið	  að	  ræða	  baráttu	  við	  erfið	  veikindi	  (Newman,	  1999).	  	  

	  	   Sorg	  er	  líkt	  og	  svo	  margt	  annað	  í	  heiminum	  háð	  menningu.	  Hvernig	  sorg	  er	  skilgreind,	  

hvenær	  hún	  er	  sýnd	  eða	  jafnvel	  hvort	  hún	  er	  sýnd	  er	  mismunandi	  eftir	  menningu	  samfélaga	  

og	   samkvæmt	  Rosenblatt	   (2008)	   getur	   það	   sem	  þykir	   eðlilegt	   og	   sjálfsagt	   í	   einu	   samfélagi	  

þótt	   óviðeigandi	   í	   öðru.	   Hvernig	   ekkjur	   upplifa	   stöðu	   sína	   í	   kjölfar	   missis	   maka	   er	   einnig	  

mismunandi	  eftir	  því	  hvaða	  menningarheimi	  þær	  tilheyra	  og	  hér	  áður	  fyrr	  tíðkaðist	  að	  þær	  

myndu	  bregðast	  við	  á	  þann	  hátt	  sem	  samfélagið	  og	  menningin	  sagði	  til	  um.	  Til	  dæmis	  voru	  

ekkjur	  sem	  voru	  hindúatrúar	  álitnar	  vera	  tákn	  um	  óheppni,	  þær	  höfðu	  ekki	  neitt	  hlutverk	   í	  

samfélaginu	   sem	  þær	   tilheyrðu	   annað	  en	   að	   vera	   eiginkona	  og	   var	   til	   siðs	   að	  þær	   fremdu	  

sjálfsmorð	  í	  kjölfar	  andláts	  maka	  síns	  með	  því	  að	  stökkva	  á	  jarðarfararbálið,	  ef	  þær	  voru	  ekki	  

reiðubúnar	  til	  þess	  voru	  þær	  útskúfaðar	  frá	  samfélaginu	  (Hiltz,	  1978).	  Í	  Japan	  skilgreina	  þeir	  

orðið	  ekkja	  sem	  „einhvern	  sem	  hefur	  ekki	  dáið	  ennþá”	  og	  má	  ætla	  að	  hlutverk	  þeirra	  sem	  

verða	  ekkjur	  sé	  ekki	  annað	  en	  að	  bíða	  eftir	  að	  fara	  líka	  (Newman,	  1999).	  	  

Margt	  hefur	  breyst	  á	  síðustu	  áratugum	  og	  hafa	  hefðir,	  trú	  og	  venjur	  þurft	  að	  víkja	  fyrir	  

persónulegri	  og	  einstaklingsbundinni	  sorgarúrvinnslu.	  Ólíkt	  því	  sem	  áður	  var	  telur	  Silverman	  

(2004-‐b)	   að	   nú	   á	   tímum	   sé	   lögð	   áhersla	   á	   einstaklingsbundana	   sorg	   í	   stað	   þess	   að	   líta	   á	  

hvernig	  hefðin	  telur	  syrgjendum	  trú	  um	  að	  þeir	  eigi	  að	  bregðast	  við.	  Nú	  á	  dögum	  er	  áherslan	  

á	  þær	  tilfinningar	  sem	  syrgjendur	  finna	  fyrir	  og	  á	  persónulega	  reynslu	  hvers	  og	  eins.	  

Hvernig	   svo	   sem	   andlátið	   átti	   sér	   stað	   stendur	   ekkjan	   frammi	   fyrir	   því	   að	   þurfa	   að	  

endurskipuleggja	  lífið	  á	  nýjan	  leik	  og	  í	  raun	  má	  svo	  að	  orði	  komast	  að	  lífið	  missi	  takt	  og	  þurfa	  

þeir	  sem	  eftir	   lifa	  að	  finna	  taktinn	  á	  ný,	  en	  það	  getur	  reynst	  mörgum	  um	  megn.	  Í	  vestrænu	  

samfélagi	  er	  algengt	  að	  hjón	  eða	  pör	  skilgreini	  sig	  út	  frá	  maka	  sínum.	  Hjón	  veita	  hvort	  öðru	  

ákveðið	  öryggi	  og	  eftir	  því	  sem	  árunum	  sem	  þau	  eyða	  saman	  fjölgar	  er	  líklegt	  að	  þau	  myndi	  

með	  sér	  sameiginlega	   lífssýn	  og	  myndi	  saman	  sterka	  einingu.	  Með	  tímanum	  temja	  þau	  sér	  

ákveðið	   samskiptaform	   og	   skilning,	   bæði	   sín	   á	   milli,	   gagnvart	   börnunum,	   öðrum	  

fjölskyldumeðlimum	  og	  vinum.	  Þegar	  maki	  deyr	  eru	  einstaklingar	  skyndilega	  sviptir	  þessu	  og	  

hætt	  er	  við	  að	  eftirlifendur	  finni	  fyrir	  ójafnvægi	  og	  eigi	  í	  erfiðleikum	  með	  að	  skilgreina	  sig	  upp	  

á	  nýtt	  (Weiss,	  2008).	  	  

Við	   andlát	  maka	   geta	   ekkjur	   fundið	   fyrir	   tilfinningum	   á	   borð	   við	   að	   þeirra	   staða	   sem	  

eiginkona	  sé	  ekki	  lengur	  til	  staðar,	  staða	  sem	  þær	  hafa	  gegnt	  í	  langan	  tíma	  og	  því	  getur	  fylgt	  

mikil	   vanlíðan	   og	   tilfinningalegt	   rótleysi.	   Mikilvægt	   er	   að	   vinna	   með	   þessar	   neikvæðu	  

tilfinningar	   í	  upphafi	  því	  ef	  þær	  eru	   látnar	  óáreittar	  er	  hætt	  við	  því	  að	  ekkjur	  þrói	  með	  sér	  

alvarlegri	  einkenni	  geðrænna	  vandkvæða.	  Í	  kjölfar	  andláts	  maka	  er	  mikilvægt	  að	  ekkjur	  byggi	  

upp	   sjálfsmynd	   sína	   á	   nýjan	   leik.	   Þeirra	   getur	   beðið	   langt	   og	   strangt	   ferli	   þar	   sem	  margar	  

ekkjur	   upplifa	   verri	   félagslega	   stöðu,	   þær	   geta	   fundið	   fyrir	   félagslegri	   einangrun	   og	   verri	  

fjárhagsstöðu.	  Í	  rannsókn	  sem	  var	  gerð	  kemur	  fram	  að	  fjárhagsleg	  staða	  kvenna	  versnar	  um	  

það	  bil	  um	  18%	  við	  fráfall	  maka.	  Þá	  eru	  konur	  sem	  verða	  fyrir	  því	  að	  missa	  maka	  gjarnan	   í	  

erfiðleikum	  með	  að	  finna	  tilgang	  lífsins	  eftir	  andlát	  (Hiltz,	  1978;	  Newman,	  1999).	  	  

	  	   Samkvæmt	   Sadock	   og	   Sadock	   (2007)	   er	   ein	   helsta	   birtingarmynd	   sorgarinnar	   hjá	  

aðilum	  sem	  hafa	  misst	  maka	  einmanaleiki	  og	   leiði.	  Syrgjendur	  geta	  átt	  erfitt	  uppdráttar	  og	  

margir	   sem	  missa	   maka	   sinn	   upplifa	   einmanaleikann	   oft	   á	   tíðum	   í	   mörg	   ár	   eftir	   missinn.	  

Newman	   (1999)	   telur	   að	   það	   sem	   konur	   í	   vestrænum	   samfélögum	   eigi	   hvað	   mest	   í	  

erfiðleikum	  með	  þegar	  þær	  standa	  frammi	  fyrir	  því	  að	  missa	  maka	  er	  að	  með	  því	  missa	  þær	  

titilinn	  að	  vera	  eiginkona	  einhvers	  en	  sá	  titill	  getur	  verið	  lykilatriði	  í	  sjálfsmynd	  kvenna.	  	  

Það	  er	  staðreynd	  að	  því	  fylgja	  miklar	  breytingar	  fyrir	  konur	  að	  missa	  maka	  sinn.	  Konur	  

geta	   fundið	   fyrir	   streitueinkennum	   sem	   rekja	   má	   til	   lægri	   tekna,	   skorti	   á	   félagslegum	   og	  

tilfinningalegum	   stuðningi	   og	   breyttu	   hlutverki.	   Enn	   fremur	   telja	   fræðimenn	   að	   það	   þyki	  

sérstaklega	  erfitt	   fyrir	  konur	  að	  missa	  maka	  sinn	  hafi	  þær	  börn	  á	  framfæri,	  en	  því	   fylgi	  enn	  

fleiri	   þættir	   sem	   takast	  þarf	   á	   við	   (Gass-‐Sternas,	   1995).	   Þrátt	   fyrir	   að	  ekkjur	   standi	   frammi	  

fyrir	  erfiðum	  tímum	  í	  kjölfar	  andláts	   telur	  Newman	  (1999)	  þó	  ekkjur	  betur	   í	   stakk	  búnar	  til	  

þess	  að	  fást	  við	  makamissi	  en	  ekkla	  að	  því	  leyti	  til	  að	  konur	  eru	  líklegri	  til	  þess	  að	  eiga	  í	  nánu	  

tilfinningalegu	   sambandi	   við	  aðila	  utan	  hjónabands,	   líkt	  og	  vini	   eða	   fjölskyldu	  og	  því	  minni	  

líkur	  á	  því	  að	  þær	  einangri	  sig.	  	  

Þrátt	  fyrir	  að	  konur	  séu	  taldar	  líklegri	  en	  karlar	  til	  þess	  að	  eiga	  í	  nánum	  tengslum	  við	  vini	  

og	  vandamenn	  bendir	  Haase	  (2008)	  á	  að	  í	  rannsókn	  hennar	  hafi	  niðurstöður	  gefið	  til	  kynna	  

að	   sambönd	   ekkna	   við	   aðstandendur	   geti	   farið	  minnkandi	   í	   kjölfar	   andláts	  maka	   þeirra.	   Í	  

rannsókn	  Haase	  lýstu	  ekkjurnar	  hvernig	  félagsleg	  staða	  þeirra	  hafi	  breyst	  eftir	  að	  maki	  þeirra	  

lést.	  Þær	   lýstu	  því	  hvernig	  þær	  upplifðu	  það	  að	  vera	  skildar	  út	  undan	  við	  viðburði	  þar	  sem	  

hjón	   og	   pör	   hittast.	   Einnig	   bentu	   niðurstöður	   til	   þess	   að	   ekkjunum	  hafi	   liðið	   eins	   og	   þeim	  

væri	   ofaukið	   á	   meðal	   vina	   þeirra	   sem	   voru	   giftir	   eða	   í	   sambandi.	   Þá	   bendir	   Haase	   á	   að	  

rannsókn	   Saunders	   frá	   árinu	   1981	   og	   Parkes	   frá	   árinu	   1982	   sýni	   svipaða	   niðurstöðu	   hvað	  

varðar	  reynslu	  ekkna	  (Haase,	  2008).	  

Samkvæmt	  þroskakenningu	  Ericsons	  frá	  árinu	  1964	  fara	  einstaklingar	  í	  gegnum	  þrjú	  stig	  

á	   fullorðinsárunum	   þar	   sem	   hvert	   þeirra	   felur	   í	   sér	   tækifæri	   eða	   áhættu.	   Á	   yngri	  

fullorðinsárunum	   eru	   það	   hugtökin	   nánd	   og	   einangrun	   sem	   einstaklingar	   eiga	   gjarnan	   í	  

erfiðleikum	  með	  að	  finna	  jafnvægi	  á	  milli,	  þar	  sem	  erfitt	  getur	  reynst	  fyrir	  þá	  að	  sleppa	  takinu	  

á	   frelsinu	   og	   skuldbinda	   sig	   einum	   aðila.	   Takmarkið	   er	   að	   einstaklingar	   finni	   hinn	   gullna	  

meðalveg	  á	  milli	  frelsisins	  og	  nándarinnar	  þegar	  í	  samband	  er	  komið,	  því	  án	  frelsisins	  er	  hætt	  

við	  að	  einstaklingar	  skilgreini	  sig	  einungis	  út	  frá	  maka	  sínum,	  sem	  getur	  haft	  neikvæð	  áhrif	  á	  

þroska	  einstaklinga	  (Berk,	  2007).	  	  

Að	  verða	  fyrir	  því	  að	  missa	  maka	  sinn	  á	  yngri	  fullorðinsárum	  getur	  reynst	  konum	  þung	  

lífsreynsla.	  Berk	  (2007)	  bendir	  á	  að	  konur	  á	  yngri	  fullorðinsárum	  séu	  verr	  í	  stakk	  búnar	  til	  að	  

takast	   á	   við	  mikið	   álag	   en	   konur	   á	  mið	   fullorðinsárum	  að	   því	   leyti	   til	   að	   eldri	   hópurinn	   sé	  

líklegri	  til	  að	  búa	  yfir	  meiri	  lífsreynslu	  sem	  getur	  komið	  að	  góðum	  notum	  þegar	  áföll	  dynja	  á.	  

Leiða	  má	  líkur	  að	  því	  að	  makamissir	  geti	  reynst	  sérlega	  þungbær	  á	  yngri	  fullorðinsárum	  þegar	  

einstaklingar	   þurfa	   að	   kljást	   við	  mörg	   krefjandi	   verkefni	   og	   eru	   gjarnan	   undir	  miklu	   álagi.	  

Þetta	  eru	  oft	  árin	  sem	  einstaklingar	  eru	  að	  vinna	  sig	  upp	  metorðastigann	  og	  koma	  sér	  fyrir	  og	  

því	  getur	  fylgt	  mikið	  vinnuálag	  og	  fjárhagsáhyggjur	  (Berk,	  2007).	  

2.5 Sorgarúrvinnsla	  
Það	  efast	  enginn	  um	  mikilvægi	  þess	  að	  vinna	  sig	  úr	  sorg	  og	  er	  sorgarúrvinnsla	  skilgreind	  sem	  

virkt	  ferli	  þess	  sem	  syrgir	  þar	  sem	  markmiðið	  er	  að	  ná	  að	  aðskilja	  sig	  frá	  þeim	  sem	  er	  látinn	  

og	   aðlagast	   breyttu	   lífi	   (Bisconti,	   Bergeman	   og	   Boker,	   2004).	   Þegar	   einstaklingar	   standa	  

frammi	  fyrir	  því	  að	  þurfa	  að	  vinna	  sig	  úr	  sorg	  er	  ekki	  úr	  vegi	  að	  nýta	  sér	  aðstoð	  félagsráðgjafa	  

þar	  sem	  þeir	  hafa	  víðtæka	  reynslu	  á	  að	  vinna	  með	  fólki	  sem	  stendur	  höllum	  fæti	  í	  lífinu	  og	  er	  

eitt	   af	   markmiðum	   félagsráðgjafar	   að	   stuðla	   að	   betri	   líðan	   og	   hjálpa	   fólki	   að	   sjá	   og	   nýta	  

styrkleika	   sína.	   Jafnframt	   búa	   þeir	   yfir	   sértækri	   þekkingu	   á	   þeim	   úrræðum	   sem	   standa	  

einstaklingum	  til	  boða	  í	  samfélaginu	  (Farley,	  Smith	  og	  Boyle,	  2006).	  	  

	  Upplifun	   einstaklinga	   af	   ástvinamissi	   er	   ólík	   og	   telja	   fræðimenn	   að	   það	   sé	  með	   engu	  

móti	  hægt	  að	  segja	  til	  um	  hversu	  langt	  eða	  strangt	  ferlið	  verður.	  Þeir	  telja	  að	  upplifunin	  sé	  

háð	  persónulegum	  þáttum	  og	  fyrri	  reynslu	  einstaklingsins.	  Að	  öllu	  jöfnu	  séu	  þó	  einstaklingar	  

vel	  í	  stakk	  búnir	  til	  þess	  að	  koma	  sér	  upp	  aðferð	  til	  þess	  að	  fást	  við	  sorgina	  upp	  á	  eigin	  spýtur.	  

Þeir	  eru	  taldir	  færir	  um	  að	  aðlagast	  þeim	  breytingunum	  vel	  sem	  eiga	  sér	  stað	  í	  kjölfar	  missis.	  Í	  

flestum	  tilfellum	  eiga	  einstaklingar	  ekki	  í	  vandræðum	  með	  að	  standa	  þetta	  af	  sér	  og	  tekst	  að	  

gera	  það	  án	  langvarandi	  erfiðleika	  (Silverman,	  2004-‐b;	  Bonanno	  og	  Mancini,	  2008).	  	  

Þegar	  eftirlifendur	  eru	  reiðubúnir	  til	  þess	  að	  vinna	  sig	  út	  úr	  sorginni	  er	  ekki	  talið	  nóg	  að	  

þeir	   viti	   hverskonar	   hindranir	   séu	   líklegar	   til	   þess	   að	   verða	   á	   vegi	   þeirra	   heldur	   telja	  

fræðimenn	   að	   það	   séu	  margvíslegir	   persónulegir	   þættir	   sem	   geti	   haft	   áhrif	   á	   það	   hvernig	  

eftirlifendur	  bregðast	  við	  andláti	  ástvina	  og	  að	  þessir	  þættir	  geti	  haft	  afgerandi	  áhrif	  á	  það	  

hvernig	  einstaklingum	  farnast	  í	  sorgarúrvinnslu	  (Newman,	  1999;	  Worden,	  2009).	  	  

Worden	   (2009)	   hefur	   tekið	   saman	   nokkra	   þætti	   sem	   hann	   telur	   að	   hafi	   áhrif	   á	   það	  

hvernig	  einstaklingum	  tekst	  til	  við	  að	  ná	  sér	  á	  strik	  eftir	  ástvinamissi.	  Í	  fyrsta	  lagi	  telur	  hann	  

mikilvægt	   að	   gera	   sér	   grein	   fyrir	   hver	   hinn	   látni	   var	   gagnvart	   syrgjandanum	   og	   hvaða	  

hlutverki	   hann	   gegndi	   í	   lífi	   þess	   sem	   syrgir.	   Í	   öðru	   lagi	   telur	   hann	   að	   eðli	   tengslanna	   hafi	  

þýðingarmikil	  áhrif	  á	  úrvinnslu,	  þar	  á	  hann	  við	  styrkleika	  og	  öryggi	   tengslanna,	   togstreitu	  á	  

milli	  jákvæðra	  og	  neikvæðra	  tilfinninga	  í	  sambandi	  þess	  sem	  er	  látinn	  og	  þess	  sem	  eftir	  lifir,	  

árekstra	   við	   hinn	   látna	   og	   að	   lokum	   hvort	   að	   sá	   sem	   eftir	   lifir	   hafi	   verið	   sjálfstæður	   í	  

sambandinu.	   Þriðji	   þátturinn	   sem	   Worden	   (2009)	   telur	   mikilvægan	   er	   með	   hvaða	   hætti	  

ástvinurinn	   lést.	   Hann	   telur	   það	   geta	   haft	   áhrif	   á	   sorgarúrvinnsluna	   hvort	   um	   skyndilegt	  

andlát	  hafi	  verið	  að	  ræða,	  hvort	  andlátið	  hafi	  átt	  sér	  stað	  eftir	  slys	  eða	  sjálfsvíg	  eða	  andlát	  

eftir	   langvinn	  veikindi.	  Fjórði	  þátturinn	  sem	  Worden	  (2009)	  telur	  að	  geti	  haft	  áhrif	  eru	  fyrri	  

áföll	  í	  lífi	  syrgjandans.	  Hann	  telur	  að	  það	  geti	  haft	  áhrif	  hvernig	  syrgjandanum	  hefur	  tekist	  að	  

vinna	   sig	   úr	   fyrri	   áföllum	   í	   lífinu.	   Payne	   (2005)	   fjallar	   að	   sama	   skapi	   um	   fyrri	   áföll	   í	   lífi	  

syrgjandans	  og	  mikilvægi	  þess	  að	  hafa	  unnið	  sig	  úr	  fyrri	  áföllum	  til	  þess	  að	  geta	  unnið	  með	  

áfallið	  sem	  fylgir	  því	  að	  missa	  ástvin.	  

Fimmti	  þátturinn	  sem	  Worden	  (2009)	  telur	  mikilvægan	  snýr	  að	  persónulegum	  breytum	  í	  

fari	   fólks.	   Fólk	   er	   ólíkt	   í	   grunninn	  og	  því	   telur	   hann	   að	  það	   sé	  nauðsynlegt	   að	   taka	   tillit	   til	  

ólíkra	  persónulegra	  þátta.	  Þessar	  þættir	  snúa	  meðal	  annars	  að	  aldri,	  kyni,	  hvernig	  aðferðum	  

syrgjendur	  hafa	  beitt	  hingað	  til	  við	  úrvinnslu	  vandamála,	  sjálfstrausti	  og	  trú.	   	  

DeBruin	   (2012)	   bendir	   á	   að	   fyrri	   rannsóknir	   sem	   gerðar	   hafa	   verið	   bendi	   til	   þess	   að	  

félagslegur	  stuðningur	  geti	  verið	  verndandi	  þáttur	  í	  enduruppbyggingunni	  eftir	  missi	  og	  þeim	  

sem	  eiga	  í	  nánu	  sambandi	  við	  aðra	  og	  finna	  fyrir	  sterkum	  félagslegum	  stuðningi	  farnist	  betur	  

við	  úrvinnslu.	  Worden	  (2009)	  tekur	  í	  sama	  streng	  og	  telur	  þetta	  vera	  sjötta	  þáttinn,	  sem	  er	  

félagslegs	   eðlis	   og	   fjallar	   um	   mikilvægi	   þess	   að	   hafa	   félagslegan	   stuðning.	   Sjöunda	   og	  

jafnframt	  síðasta	  þáttinn	  telur	  hann	  vera	  aðra	  streituvalda	  í	  lífi	  fólks	  (Worden,	  2009).	  	  

2.5.1 Ekkjur	  og	  sorgarúrvinnsla	  	  
Rannsóknir	   á	   sviðinu	   hafa	   aukist	   síðustu	   ár	   og	   hafa	   rannsóknir	   verið	   gerðar	   sem	   snúa	   að	  

úrvinnsluferlinu	  hjá	  konum	  sem	  hafa	  orðið	  fyrir	  því	  að	  missa	  maka	  sinn.	  Silverman	  (2004-‐b)	  

fjallar	  um	  í	  grein	  sinni	  Dying	  and	  Bereavement	  in	  Historical	  Perspective	  um	  upphaf	  rannsókna	  

af	  þessu	  tagi	  og	  lýsir	  hvernig	  Bowlby	  leit	  á	  sorgina	  sem	  tímabil	  þar	  sem	  breytingar	  ættu	  sér	  

stað	  og	   lagði	  áherslu	  á	  að	   fylgjast	  með	  sorgarferlinu	  hjá	  ekkjum	  til	  að	  geta	  með	  fullri	  vissu	  

skilið	  hvað	  þær	  væru	  að	  ganga	   í	  gegnum.	  Með	  því	  að	   fylgjast	  með	  þeim	  taldi	  hann	  að	  það	  

væri	  hægt	  að	  koma	  auga	  á	  hvernig	  þær	  aðlagast	  missinum	  og	  endurskipuleggja	  líf	  sitt	  á	  nýjan	  

leik	  án	  makans	  og	  koma	  sér	  upp	  nýjum	  hlutverkum.	  	  

Rannsóknir	  sem	  hafa	  verið	  gerðar	  á	  því	  hvernig	  tekst	  til	  við	  sorgarúrvinnslu	  hafa	  gefið	  til	  

kynna	   að	   konum	   sem	   voru	   í	   hamingjusömum	   hjónaböndum	   gengi	   betur	   í	   sorgarúrvinnslu	  

eftir	   andlát	   maka	   en	   þeim	   sem	   voru	   í	   óhamingjusömu	   hjónabandi.	   Hjá	   þeim	   konum	   sem	  

töldu	   sig	   hafa	   verið	   óhamingjusamar	   í	   sínu	   hjónabandi	   gáfu	   niðurstöður	   til	   kynna	   að	   þær	  

væru	  líklegri	  til	  þess	  að	  finna	  fyrir	  þunglyndi	  og	  kvíða	  og	  einnig	  væru	  auknar	  líkur	  á	  að	  þær	  

finndu	  fyrir	  heilsufarsvandamálum	  tveimur	  til	  fjórum	  árum	  eftir	  andlát	  maka	  þeirra	  (Donkin,	  

1989).	  	  

Konur	   geta	   orðið	   ekkjur	  með	   ólíkum	   hætti	   og	   á	   ólíkum	   aldri	   og	  misjafnt	   er	   hvort	   að	  

makar	  þeirra	  látast	  af	  völdum	  veikinda,	  slyss	  eða	  morðs,	  eða	  hvort	  þeir	  hafi	  fallið	  fyrir	  eigin	  

hendi	  og	  er	  það	  talið	  geta	  skipt	  máli	  við	  úrvinnslu.	  Í	  rannsókn	  Kitsen	  (2000)	  gáfu	  niðurstöður	  

til	   kynna	   að	  því	   yngri	   sem	  ekkjurnar	   voru	  því	  meiri	   líkur	   væru	  á	   sálrænum	  erfiðleikum.	  Þá	  

taldi	  hún	  sig	  einnig	  hafa	  komist	  að	  því	  að	  hafi	  dauðsfallið	  átt	  sér	  stað	  í	  kjölfar	  slyss,	  sjálfsvígs	  

eða	  morðs	  væri	  það	  líklegt	  til	  þess	  að	  valda	  enn	  meir	  sálarangist	  hjá	  konum	  og	  auknar	  líkur	  

væru	  á	  að	  þær	  ættu	  erfiðara	  með	  að	  sætta	  sig	  við	  missinn	  og	  ná	  tökum	  á	  lífinu	  á	  nýjan	  leik.	  

Eins	  og	  fram	  hefur	  komið	  hér	  að	  ofan	  eru	  ekki	  allir	  færir	  um	  að	  syrgja	  á	  eðlilegan	  hátt.	  

Silverman	  (2004-‐b)	  fjallar	  um	  rannsókn	  Stroebe	  og	  félaga	  þar	  sem	  kom	  fram	  að	  ástæða	  þess	  

að	  einstaklingur	  nær	  sér	  ekki	  á	  strik	  á	  nýjan	  leik	  eftir	  andlát,	  sé	  ekki	  einungis	  hægt	  að	  rekja	  til	  

áfallsins	  sjálfs	  heldur	  þurfi	  líka	  að	  horfa	  til	  fyrri	  áfalla	  í	  lífi	  syrgjandans,	  því	  þar	  sé	  líklega	  hægt	  

að	  finna	  ástæðuna	  fyrir	  því	  að	  hann	  nái	  ekki	  að	  syrgja	  á	  þann	  hátt	  sem	  talið	  er	  eðlilegt.	  Hætt	  

er	   við	   því	   að	   hafi	   einstaklingar	   ekki	   náð	   að	   vinna	   vel	   úr	   fyrri	   áföllum	   geti	   það	   haft	   áhrif	   á	  

úrvinnslu	  áfalla	  sem	  einstaklingar	  gætu	  þurft	  að	  mæta	  í	   framtíðinni.	  Ljóst	  er	  að	  makamissir	  

getur	  reynst	  einstaklingum	  gríðarlega	  erfiður	  og	  sorgin	  getur	  virst	  óyfirstíganleg	  og	  þá	  getur	  

reynst	  nauðsynlegt	  að	  fá	  aðstoð	  hjá	  fagaðila	  (Silverman,	  2004-‐b).	  	  

DeBruin	   (2012)	   beindi	   í	   rannsókn	   sinni	   er	   ber	   heitið	   Support	   after	   Loss:	   Straight	   Talk	  

from	  Young	  Widowed	  Parents	  sjónum	  sínum	  að	  því	  hverskonar	  stuðningur	  hefði	  nýst	  ekkjum	  

og	  ekklum	  í	  kjölfar	  andláts	  maka.	  Í	  þeirri	  rannsókn	  tóku	  þátt	  42	  einstaklingar	  sem	  misst	  höfðu	  

maka	  sinn,	  36	  konur	  og	  6	  karlar.	  Þau	  voru	  öll	  með	  börn	  á	  framfæri	  sínu	  og	  voru	  beðin	  um	  að	  

bera	  kennsl	  á	  og	  útskýra	  hvers	  konar	  stuðning	  þau	  teldu	  að	  hefði	  þýðingu	  fyrir	  ungt	  fólk	  sem	  

misst	  hefur	  maka	  sinn.	  Í	  rannsókninni	  voru	  þátttakendur	  meðal	  annars	  spurðir	  um	  hvað	  þeim	  

þætti	  mikilvægt	  að	  fagfólk	  hefði	   í	  huga	  í	  vinnu	  með	  fólki	  sem	  misst	  hefði	  maka.	  Í	   ljós	  komu	  

sjö	   atriði	   sem	   þátttakendum	   í	   rannsókninni	   þótti	   mikilvægt	   að	   þeir	   sem	   vinna	   með	  

einstaklingum	  sem	  misst	  hafa	  maka	  byggju	  yfir.	  Þetta	  voru	  til	  dæmis	  atriði	  eins	  og	  að	  kunna	  

að	  hlusta,	  skilja	  að	  sorgarferlið	  tekur	  tíma,	  gera	  sér	  grein	  fyrir	  að	  hver	  og	  einn	  upplifir	  sorgina	  

á	  sinn	  hátt	  og	  hver	  missir	  sé	  einstakur.	  Þá	  komu	  fram	  atriði	  eins	  og	  mikilvægi	  þess	  að	  hvetja	  

unga	   foreldra	   sem	  misst	   hefðu	   maka	   sinn	   að	   halda	   skipulagi	   í	   lífinu	   og	   veita	   þeim	   góðar	  

ábendingar	  hvað	  varðar	  foreldrahlutverkið,	  hvetja	  þau	  til	  að	  hafa	  reiðu	  á	  fjármálunum	  og	  að	  

lokum	  að	  hvetja	  þau	  til	  virkni	  til	  dæmis	  með	  því	  að	  stunda	  nýtt	  áhugamál.	  

2.6 Inngrip	  vegna	  ástvinamissis	  

Ýmiskonar	   íhlutanir	   standa	   þeim	   til	   boða	   sem	  misst	   hafa	   ástvin	   en	   erfitt	   hefur	   reynst	   að	  

skipta	   því	   niður	   í	   skilmerkilega	   flokka	   (Stroebe	   o.fl.,	   2008).	   Worden	   (2009)	   hefur	   flokkað	  

niður	  og	  aðskilið	  merkingu	  á	  tvenns	  konar	  aðkomu	  fagaðila	  að	  sorgarúrvinnslu;	  annars	  vegar	  

sorgarráðgjöf	   (e.	   grief	   Counseling)	   og	   hins	   vegar	   sorgarmeðferð	   (e.	   grief	   Therapy).	  

Sorgarráðgjöfinni	   er	   ætlað	   að	   aðstoða	   einstaklinga	   sem	   upplifa	   eðlileg	   sorgarviðbrögð	   á	  

meðan	  sorgarmeðferð	  er	  frekar	  ætluð	  þeim	  sem	  eiga	  erfitt	  með	  að	  fóta	  sig	  í	  lífinu	  eftir	  missi	  

og	  er	  aðstoðin	  gjarnan	  veitt	  af	  félagsráðgjöfum.	  Rannsóknir	  sem	  gerðar	  hafa	  verið	  á	  árangri	  

af	   bæði	   sorgarráðgjöf	   og	   sorgarmeðferð	   hafa	   gefið	   til	   kynna	   að	   sorgarráðgjöf	   hafi	   reynst	  

fremur	  árangurslítil	  fyrir	  einstaklinga	  sem	  upplifðu	  eðlileg	  sorgarviðbrögð.	  Aftur	  á	  móti	  hefur	  

reynslan	  sýnt	  að	  árangur	  af	  sorgarmeðferð	  hjá	  þeim	  sem	  upplifðu	  mikla	  og	  erfiða	  sorg	  hafi	  

verið	  mun	  betri	  (Neimeyer,	  2000).	  

2.6.1 Sorgarráðgjöf	  
Sorgarráðgjöf	  er	   talin	  henta	  öllum	  þeim	  sem	  misst	  hafa	  ástvin	  og	  upplifa	  óflókin	  og	  eðlileg	  

sorgarviðbrögð	   í	   kjölfarið	   (Worden,	   2009).	   Ráðgjafar	   sem	   sinna	   ýmiskonar	   ráðgjöf	   telja	  

sorgarráðgjöf	   vera	   algenga	   og	   á	   sama	   tíma	   mest	   krefjandi	   ráðgjöf	   sem	   ráðgjafar	   ganga	   í	  

gegnum	  með	   skjólstæðingum	   sínum	   (Muller	   og	   Thompson,	   2003).	   Ráðgjöfinni	   er	  ætlað	   að	  

aðstoða	   einstaklinga	   við	   að	   aðlagast	   nýjum	   aðstæðum	   í	   lífi	   þeirra	   án	   ástvinar	   og	   getur	  

ráðgjöfin	   bæði	   farið	   fram	   í	   hóp	   eða	   í	   formi	   einstaklingsviðtala.	  Worden	   (2009)	   fjallar	   um	  

hvernig	   sorgarráðgjöfin	   getur	   verið	   þrennskonar,	   í	   fyrsta	   lagi	   er	   um	   svokallaða	   faglega	  

ráðgjöf	  að	  ræða	  en	  hún	  getur	  verið	   í	  höndum	  faglærðra	  sérfræðinga	   líkt	  og	   félagsráðgjafa,	  

lækna	  og	  sálfræðinga.	  Í	  öðru	  lagi	  fjallar	  Worden	  um	  sjálfboðaliða	  sem	  eru	  valdir	  og	  þjálfaðir	  

af	  fagaðilum	  til	  þess	  að	  veita	  ráðgjöf.	  Í	  þriðja	  lagi	  er	  um	  svokallaða	  sjálfshjálparhópa,	  þar	  eru	  

til	  dæmis	  konur	  sem	  hafa	  misst	  maka	  sína	  að	  aðstoða	  aðrar	  konur	  í	  sömu	  sporum.	  Þetta	  er	  

aðstoð	  sem	  er	  bæði	  veitt	  með	  eða	  án	  fagaðila	  (Worden,	  2009).	  	  

Algengt	   er	   að	   sorgarráðgjöf	   í	   hóp	   sé	   á	   vegum	   kirkjunnar	   eða	   samfélaga	   sem	  

einstaklingarnir	   tilheyra	   og	   þar	   af	   leiðandi	   er	   þar	   saman	   kominn	   hópur	   einstaklinga	   sem	  

getur	  verið	  af	  sitthvoru	  kyni,	  verið	  á	  ólíkum	  aldri	  og	  meðlimir	  hópsins	  verið	  á	  ólíkum	  stað	   í	  

sorgarferlinu	  (Phillips,	  2005).	  Worden	  (2009)	  telur	  æskilegast	  að	  byrja	  sorgarráðgjöf	  um	  það	  

bil	  viku	  eftir	  jarðaför	  en	  það	  fari	  eftir	  aðstæðum	  hverju	  sinni.	  

Allt	   frá	  árinu	  1960,	  til	  okkar	  daga	  hefur	  orðið	  aukning	   í	  svokallaðri	  gagnkvæmri	  aðstoð	  

(e.	  mutual	  aid	  organizations)	   sem	  er	   stjórnað	  af	  þeim	  sem	  hafa	  misst	  ástvini	  og	  er	   fyrir	  þá	  

sem	  hafa	  misst	  ástvini.	  Slík	  samtök	  eru	  talin	  vera	  hjálpleg	  fyrir	  konur	  sem	  verða	  fyrir	  því	  að	  

missa	  maka	  (Silverman,	  2004-‐b).	  Fólk	  sem	  hefur	  nýtt	  sér	  sorgarráðgjöf	  í	  hóp	  talar	  um	  hversu	  

hjálplegt	  það	  getur	  verið	  að	  hitta	  aðra	  sem	  hafa	  verið	  í	  sömu	  sporum	  (Worden,	  2009).	  	  

2.6.2 Sorgarmeðferð	  

Sorgarmeðferð	   er	   talin	   henta	   þeim	   sem	  ekki	   ná	   tökum	  á	   erfiðum	  og	   flóknum	   tilfinningum	  

sem	  einstaklingar	  upplifa	   í	   kjölfar	  ástvinamissis.	   Sorgin	  virðist	  geta	  heltekið	  einstaklinga	  og	  

haft	   neikvæð	   áhrif	   á	   daglegar	   athafnir.	   Í	   sorgarmeðferð	   er	   ákveðnum	   aðferðum	   beitt	   af	  

fagaðilum	  sem	  eiga	  að	  aðstoða	  einstaklinga	  með	  erfiðar	  tilfinningar	  og	  leiðbeina	  þeim	  þar	  til	  

þeir	  ná	  tökum	  á	  þessum	  tilfinningum	  og	  geta	  upplifað	  eðlilega	  sorg	  og	  unnið	  með	  hana	  og	  

aðlagast	  betur	  breyttum	  aðstæðum	  (Worden,	  2009).	  

Þeir	  sem	  missa	  maka	  sína	  á	  skyndilegan	  hátt	  og	  upplifa	  mikið	  sálrænt	  áfall	  í	  kjölfarið	  eru	  

í	   aukinni	   áhættu	   á	   að	   þróa	   með	   sér	   flókin	   sorgarviðbrögð	   (Clements,	   DeRanieri,	   Vigil	   og	  

Benasutti,	  2004)	  og	  er	  sorgarmeðferðin	   talin	  henta	  þeim	  sem	  upplifa	   flókin	  og	   langvarandi	  

sorgarviðbrögð,	   seinkuð	   sorgarviðbrögð,	   öfgakennd	   sorgarviðbrögð	  og	   sorgarviðbrögð	   sem	  

hafa	  áhrif	  á	  hegðun	  þess	  sem	  syrgir.	  

Oftast	   gera	   meðferðaraðilinn	   og	   syrgjandi	   með	   sér	   samning	   þar	   sem	   þeir	   ákveða	   að	  

hittast	   í	   átta	   til	   tíu	   skipti	   og	   meðferðin	   er	   oftast	   einstaklingsmiðuð	   og	   fer	   fram	   í	  

skrifstofuhúsnæði	  fagaðilans	  (Worden,	  2009).	  

2.7 Félagsráðgjöf	  
Thompson	  (2009)	  fjallar	  um	  almenna	  skilgreiningu	  á	  félagsráðgjöf	  og	  lýsir	  henni	  sem	  faggrein	  

þar	   sem	   markmiðið	   er	   að	   vinna	   að	   lausn	   félagslegara	   og	   persónulegra	   vandamála	   í	  

mannlegum	   samskiptum	   og	   að	   hún	   stuðli	   að	   því	   að	   auka	   vellíðan	   einstaklinga	   með	  

valdeflingu.	  Jafnframt	  er	  félagsráðgjöfum	  gert	  að	  vinna	  eftir	  siðareglum	  félagsráðgjafa	  í	  einu	  

og	  öllu	  (Félagsráðgjafafélag	  Íslands,	  e.d.).	  

Félagsráðgjafar	  starfa	  í	  vinnu	  sinni	  með	  einstaklingum	  með	  heildarsýn	  að	  leiðarljósi.	  Í	  því	  

felst	   að	   þeir	   vinna	   með	   einstaklinginn	   í	   því	   umhverfi	   sem	   hann	   tilheyrir	   og	   miðar	  

félagsráðgjöfin	   að	   því	   og	   leitast	   eftir	   að	   aðstoða	   einstaklinga	   til	   þess	   að	   leysa	   sín	   eigin	  

vandamál	  með	  því	  að	  aðstoða	  þá	  með	  að	  koma	  auga	  á	   styrkleika	  sína	   (Farley	  o.	   fl.,	  2006).	  

Með	   hugtakinu	   heildarsýn	   er	   átt	   við	   að	   hver	   einstaklingur	   sé	   sérstakur	   og	   í	   vinnu	   með	  

einstaklingum	  þarf	  félagsráðgjafinn	  að	  vera	  meðvitaður	  um	  alla	  víxlverkandi	  þætti	  í	  umhverfi	  

einstaklingsins	   sem	   geta	   haft	   áhrif	   á	   líf	   hans.	   Einstaklingar	   eru	   í	   ólíkum	   tengslum	   við	  

fjölskyldu,	   vini	   og	   aðra	   þætti	   í	   umhverfi	   sínu	  og	   allir	   þessi	   þættir	   hafa	  mismunandi	   áhrif	   á	  

einstaklinginn	  og	  því	  þarf	   félagsráðgjafinn	  að	  vera	   vel	   vakandi	   fyrir	   þessum	  þáttum	   (Vigdís	  

Jónsdóttir,	  2006).	  	  

Þetta	  viðfangsefni	  á	  mikið	  erindi	  við	  félagsráðgjafa	  því	  það	  fellur	  gjarnan	  undir	  verksvið	  

félagsráðgjafa	   að	   starfa	  með	   aðstandendum	   í	   kjölfar	  missis.	   Svið	   félagsráðgjafar	   er	   vítt	   og	  

þegar	   einstaklingar	   verða	   fyrir	   því	   að	   missa	   maka	   er	   að	   mörgu	   að	   huga	   og	   getur	  

sérfræðivitund	   félagsráðgjafa	  því	   komið	   að	   góðum	  notum	   (DeBruin,	   2012).	   Félagsráðgjafar	  

starfa	  að	  öllu	  jöfnu	  í	  nánu	  samstarfi	  við	  aðrar	  fagstéttir	  og	  eru	  tengiliðir	  við	  aðrar	  stofnanir	  í	  

samfélaginu	  (Vigdís	  Jónsdóttir,	  2006).	  Því	  geta	  félagsráðgjafar	  verið	  ekkjum	  innan	  handar	  við	  

upplýsingagjöf	   um	   ýmiskonar	   réttindi	   sem	   þær	   eru	   gjarnan	   ekki	   í	   stakk	   búnar	   til	   þess	   að	  

standa	   í	   sjálfar	   þegar	   skammt	   er	   liðið	   frá	   andláti	   maka	   þeirra.	   Félagsráðgjafar	   geta	   veitt	  

upplýsingar	   um	   sjúkrahúsdvölina	   og	   skólamál	   barna	   ef	   þau	   eru	   til	   staðar,	   þeir	   geta	   bent	  

konum	  á	  viðeigandi	  stuðningshópa	  þar	  sem	  þær	  geta	  sótt	   ráðgjöf	  og	  stuðning	  ef	  þær	  vilja.	  

Einnig	   búa	   félagsráðgjafar	   yfir	   færni	   og	   hafa	   viðeigandi	   menntun	   til	   þess	   að	   sinna	  

meðferðarvinnu	  þyki	  þess	  þörf	  (DeBruin,	  2012).	  

2.8 Kenningar	  	  
Notkun	  kenninga	  er	  mikilvægur	  þáttur	  í	  störfum	  félagsráðgjafa	  og	  í	  starfi	  sínu	  geta	  þeir	  spáð	  

fyrir	  um	  mögulega	  hegðun	  og	  aðstæður	  skjólstæðinga	  sinna.	  Kenningar	  eru	  taldar	  vel	  til	  þess	  

fallnar	  að	  aðstoða	  félagsráðgjafa	  við	  að	  átta	  sig	  á	  því	  hverskonar	  nálgun	  er	  talin	  henta	  best	  

hverju	  sinni,	  hvort	  sem	  þeir	  eru	  að	  vinna	  með	  einstaklinga,	  hópa	  eða	  heil	   samfélög	  manna	  

(Teater,	  2010).	  

Hér	  verður	  farið	  í	  kenningar	  sem	  taldar	  eru	  eiga	  vel	  við	  þegar	  fjallað	  er	  um	  ástvinamissi	  

og	   sorgina	   sem	   eftirlifendur	   eru	   vísir	   með	   að	   upplifa	   í	   kjölfarið.	   Hér	   verður	   fjallað	   um	  

stigskenningar	   en	   þær	   fjalla	   um	   þau	   mismunandi	   stig	   sem	   líklegt	   er	   að	   syrgjendur	   fari	   í	  

gegnum	   í	   sorgarferlinu.	   Tengslakenningar	   vísa	   til	   þeirra	   tengsla	   sem	   syrgjendur	   áttu	   við	  

ástvini	  sína	  og	  aðstandendur.	  Að	  lokum	  verður	  fjallað	  um	  kerfiskenningar,	  en	  þær	  fjalla	  um	  

að	  einstaklingar	  tilheyri	  mörgum	  kerfum	  og	  á	  milli	  þeirra	  sé	  víxlverkun	  og	  þau	  hafi	  áhrif	  hvert	  

á	  annað.	  	  

2.8.1 Stigskenningar	  
Stigskenningar	  (e.	  stage	  theories)	  eiga	  vel	  við	  þegar	  reynt	  er	  að	  útskýra	  sorgarferlið	  því	  þær	  

lýsa	  því	  hvernig	  syrgjendur	  fara	  í	  gegnum	  ákveðin	  stig	  í	  í	  sorgarferlinu.	  	  

Sálfræðingurinn	   Elisabeth	   Kubler-‐Ross	   kom	   fyrst	   fram	   með	   stigskenninguna,	   hún	   gaf	  

fyrst	  út	  árið	  1969	  bók	  sína	  er	  bar	  nafnið	  On	  death	  and	  dying,	  þar	  fjallar	  hún	  um	  niðurstöður	  



38	  

rannsóknar	   sem	   hún	   gerði	   á	   dauðvona	   sjúklingum.	   Hún	   fjallar	   þar	   um	   fimm	   stig	   sem	   hún	  

telur	   að	   dauðvona	   sjúklingar	   fari	   í	   gegnum	   í	   ferlinu.	   Hún	   taldi	   síðar	   að	   syrgjendur	   færu	   í	  

gegnum	  þessi	  sömu	  fimm	  stig	  í	  kjölfar	  missis	  (Kubler-‐Ross,	  2003).	  	  

Stigin	  fimm	  sem	  Kubler-‐Ross	  taldi	  að	  aðstandendur	  fari	  í	  gegnum	  í	  eðlilegri	  sorg	  í	  kjölfar	  

missis	  eru:	  afneitun,	  reiði,	  samningar,	  þunglyndi	  og	  sátt.	  Fyrsta	  stigið	  telur	  hún	  vera	  afneitun.	  

Á	  þessu	  stigi	  telur	  hún	  syrgjendur	  ekki	  reiðubúna	  til	  þess	  að	  viðurkenna	  missinn	  og	  fjallar	  um	  

að	  syrgjendur	   telji	   jafnvel	  að	  mögulega	  hafi	  átt	   sér	  stað	  mistök	  og	  missirinn	  geti	  ekki	  verið	  

staðreynd.	  Að	  öllu	  jöfnu	  eru	  einstaklingar	  í	  þessu	  ferli	  ekki	  lengi	  í	  afneitun	  heldur	  fást	  til	  þess	  

að	   viðurkenna	  missinn.	   Þegar	   einstaklingar	   hafa	   að	   lokum	   sætt	   sig	   við	   missinn	   finna	   þeir	  

gjarnan	  fyrir	  ákveðnum	  létti	  þar	  sem	  núna	  er	  hægt	  að	  tala	  um	  atburðinn	  á	  raunsæjan	  hátt.	  	  

Næsta	  stig	  sem	  Kubler-‐Ross	  fjallar	  um	  nefnir	  hún	  reiði	  og	  tekur	  það	  stig	  gjarnan	  við	  af	  

afneitunarstiginu.	  Á	  þessu	  stigi	  koma	  gjarnan	  upp	  spurningar	  á	  borð	  við	  „af	  hverju	  ég?”	  og	  

reiðinni	   er	   gjarnan	   beint	   að	   öllu	   og	   öllum.	   Hér	   telur	   hún	   mikilvægt	   að	   þeir	   sem	   standa	  

syrgjendunum	  næst	  gæti	  þess	  að	  taka	  hlutina	  ekki	  persónulega.	  	  

Þriðja	  stigið	  er	  samningar,	  á	  þessu	  stigi	  er	  reynt	  að	  ná	  stjórn	  á	  aðstæðum	  á	  ný,	  hugsanir	  

á	  borð	  við	  „ef	  við	  hefðum	  bara	   farið	   fyrr	   til	   læknis”	  og	  svo	   framvegis	  eru	  algengar	  á	  þessu	  

stigi.	   Fjórða	   og	   næstsíðasta	   stigið	   sem	   Kubler-‐Ross	   telur	   að	   syrgjendur	   fari	   í	   gegnum	   er	  

þunglyndi.	   Á	   þessu	   stigi	   geta	   einstaklingar	   upplifað	   sektarkennd	   yfir	   því	   að	   hafa	   ekki	   eytt	  

nógu	  miklum	  tíma	  með	  þeim	  látna.	  Áhyggjur	  yfir	  kostnaði	  af	  jarðaför	  og	  hvað	  framtíðin	  ber	  í	  

skauti	  sér	  eru	  algengar	  hugsanir	  á	  þessu	  stigi.	  Fimmta	  og	  síðasta	  stigið	  telur	  Kubler-‐Ross	  vera	  

sáttarstigið,	  á	  þessu	  stigi	  virðast	  syrgjendur	  hafa	  náð	  sátt	  við	  dauðsfallið,	  syrgjendur	  geta	  á	  

þessu	  stigi	  fundið	  fyrir	  innri	  frið	  og	  ró.	  Þetta	  er	  þó	  ekki	  tímbil	  sem	  einkennist	  af	  hamingju	  né	  

gleði	  en	  það	  einkennist	  ekki	  af	  þunglyndi	  (Kubler-‐Ross,	  2003;	  Worden,	  2009).	  	  

Worden	  (2009)	  telur	  að	   líta	  beri	  á	  sorgarferlið	  sem	  verkefni	   (e.	  tasks)	   í	  stað	  þess	   líta	  á	  

þetta	  sem	  stigsvinnu.	  Hann	  fjallar	  um	  fjögur	  verkefni	  sem	  hann	  telur	  að	  syrgjendur	  þurfi	  að	  

ljúka	   til	  þess	  að	   jafna	  sig	  á	  missinum.	   Í	   fyrsta	   lagi	  er	  það	  að	  sætta	  sig	  við	   raunveruleikann,	  

þrátt	   fyrir	  að	  einstaklingar	  viti	   jafnvel	   í	  hvað	  stefnir	  getur	  ástandið	  virkað	  óraunverulegt	  og	  

leggur	  hann	  því	  áherslu	  á	  það	  að	  syrgjendur	  geri	  sér	  fulla	  grein	  fyrir	  að	  endurfundir	  séu	  með	  

öllu	  ómögulegir,	  makinn	  sé	  farinn	  og	  komi	  ekki	  aftur.	  Í	  öðru	  lagi	  nefnir	  hann	  mikilvægi	  þess	  

að	   vinna	   með	   sársaukann	   sem	   fylgir	   sorginni,	   hann	   telur	   það	   næstum	   óhjákvæmilegt	   að	  

einstaklingar	   upplifi	   sorg	   hafi	   þeir	   verið	   í	   nánum	   tengslum	   við	   þann	   sem	   lést.	  Með	   því	   að	  

vinna	   sig	   í	   gegnum	   sársaukann	   sem	   gjarnan	   fylgir	   missi	   geta	   syrgjendur	   komið	   í	   veg	   fyrir	  

langvarandi	  líkamlega	  og	  andlega	  vanlíðan.	  Þriðja	  stigið	  felur	  í	  sér	  í	  að	  aðlagast	  umhverfi	  sínu	  

á	  nýjan	  leik	  án	  makans.	  Hvernig	  tekst	  til	  getur	  farið	  eftir	  hlutverki	  hins	  látna	  í	   lífi	  syrgjanda.	  

Þriðja	  stiginu	  skiptir	  Worden	  í	  þrennt:	  ytri,	   innri	  og	  andleg	  aðlögun.	  Fjórða	  og	  síðasta	  stigið	  

telur	  hann	  vera	  að	  syrgjendur	  öðlist	  styrk	  og	  getu	  til	  þess	  að	  halda	  áfram	  með	  lífið	  (	  Worden,	  

2009).	  	  

2.8.2 Tengslakenningar	  
Mikið	   hefur	   verið	   fjallað	   um	   tengslakenningar	   í	   sambandi	   við	   sorg	   og	   sorgarferli	   og	   hafa	  

kenningar	  Bowlby´s	  um	  sorgina	  verið	  áhrifamiklar	   í	   rannsóknum	  frá	  því	  að	  þær	  voru	  settar	  

fram	  í	  kringum	  1960	  (Stroebe,	  o.fl.,	  2008;	  Weiss,	  2008).	   John	  Bowlby	  var	  breskur	  sálgreinir	  

og	   er	   talin	   vera	   faðir	   tengslakenningarinnar	   (Beckett	   og	   Taylor,	   2010).	   Kenningin	   er	   talin	  

útskýra	   þörf	   mannsins	   til	   þess	   að	   mynda	   sterk	   tengsl	   við	   aðra	   og	   þau	   viðbrögð	   sem	  

einstaklingar	  geta	   sýnt	  þegar	  þessum	  tengslum	  er	  ógnað	  eða	  þau	  brotin	  á	  einn	  eða	  annan	  

hátt.	  Samkvæmt	  Worden	  (2009)	  fjallaði	  Bowlby	  um	  tengslin	  sem	  einstaklingar	  þrói	  með	  sér	  

snemma	  á	  lífsleiðinni	  og	  beinast	  oftast	  að	  fáum	  aðilum	  og	  ástæðan	  sé	  þörf	  einstaklinga	  á	  að	  

eiga	  örugga	  höfn.	  	  

Tengslakenningar	  eru	  taldar	  geta	  aðstoðað	  rannsakendur	  við	  að	  skoða	  hver	  áhrif	  tengsla	  

eru	   við	   ástvinamissi.	   Stroebe	   og	   félagar	   (2008)	   fjalla	   um	   hvernig	   þær	   eru	   taldar	   gera	  

rannsakendum	  auðveldara	  með	  að	  sjá	  hvort	  að	  þeir	  sem	  eiga	   í	  erfiðleikum	  með	  tengsl	  eða	  

skorti	  tengsl	  eigi	  erfiðara	  með	  að	  vinna	  í	  sig	  í	  gegnum	  sorg	  en	  þeir	  sem	  eru	  í	  góðum	  tengslum	  

við	  sína	  nánustu.	   Jafnframt	  fjallar	  Worden	  (2009)	  um	  hvernig	  talið	  er	  að	  með	  því	  að	  skoða	  

tengsl	  syrgjenda	  við	  einstaklinginn	  sem	  lést	  sé	  hægt	  að	  spá	  fyrir	  um	  hvernig	  syrgjendur	  komi	  

til	  með	  að	  ná	  sér	  eftir	  andlátið,	  það	  sé	  þó	  alltaf	  persónubundið	  hvernig	  einstaklingar	  syrgja	  

ástvini.	  	  

Bowlby	   telur	   líkt	   og	   Freud	   að	   mikilvægt	   sé	   fyrir	   einstaklinga	   sem	   missa	   ástvin	   að	  

viðurkenna	  og	  sættast	  við	  missinn	  til	  þess	  að	  hægt	  sé	  að	  takast	  á	  við	  sorgina.	  Hann	  setti	  fram	  

kenningu	  um	  sorg	  þar	  sem	  hann	  lýsir	  þremur	  tegundum	  tengsla	  sem	  hann	  telur	  að	  séu	  líkleg	  

til	  þess	  að	  valda	  mikilli	  sorg	  hjá	  þeim	  sem	  eftir	   lifa.	  Sorgarviðbrögð	  sem	  einstaklingar	  sýni	   í	  

kjölfarið	   séu	   vegna	  missis	   á	   þeim	   sem	   hefur	   veitt	   þeim	   öryggi	   og	   skjól.	   Þessi	   tengsl	   telur	  

Bowlby	   í	   fyrsta	   lagi	  vera	  tengsl	  einstaklinga	  við	  umönnunaraðila,	   til	  dæmis	  tengsl	  barns	  við	  

móður	   sína.	   Í	   öðru	   lagi	   fjallar	   hann	   um	   tengsl	   við	  maka	   og	   í	   þriðja	   lagi	   nefnir	   hann	   tengsl	  

umönnunaraðila	  við	  börn	  sín	  (Stroebe,	  ofl.,	  2008;	  Weiss,	  2008).	  	  

Félagsráðgjafar	   geta	  nýtt	   sér	   tengslakenningar	   í	   vinnu	   sinni	  með	   skjólstæðingum.	  Þær	  

geta	  aðstoðað	  félagsráðgjafa	  við	  að	  skilja	  hegðun	  og	  framkomu	  skjólstæðinga	  og	  með	  því	  að	  

skoða	   fyrri	   sambönd	   skjólstæðinga	   og	   getu	   þeirra	   til	   tengslamyndunnar,	   telur	   Bowlby	   að	  

hægt	   sé	   að	   segja	   til	   um	   hvernig	   þeim	   muni	   farnast	   í	   að	   þróa	   með	   sér	   félagsleg	   og	  

tilfinningaleg	   sambönd	   í	   framtíðinni.	   Einnig	   bendir	   hann	   á	   að	   með	   því	   að	   skoða	   hvernig	  

einstaklingum	  hefur	  tekist	  að	  vinna	  úr	  áföllum	  sem	  hafa	  komið	  upp	  áður	  í	  lífi	  þeirra,	  geti	  það	  

gefið	   ákveðnar	   vísbendingar	   um	   hvernig	   þeir	   eru	   líklegir	   til	   að	   bregðast	   við	   áföllum	   í	  

framtíðinni	  (Teater,	  2010).	  

2.8.3 Kerfiskenningar	  
Ludwig	   Von	   Bertalanffy	   (1901-‐1972)	   er	   talinn	   vera	   upphafsmaður	   kerfiskenningarinnar	  

(Andreae,	   2006).	   Kerfiskenningin	   beinir	   athyglinni	   að	   því	   að	   einstaklingar	   tilheyri	  mörgum	  

kerfum	  og	  vilja	  sumir	  fræðimenn	  meina	  að	  ekki	  sé	  hægt	  að	  aðstoða	  einstaklinga	  án	  þess	  að	  

vinna	   og	   skilja	   tengsl	   þeirra	   við	   kerfin	   sem	   þeir	   tilheyra	   og	   þar	   sé	   eitt	   áhrifamesta	   kerfið	  

fjölskyldan	  (Hrefna	  Ólafsdóttir,	  2006).	  

	  	   Þar	   sem	   kerfiskenningin	   gengur	   út	   frá	   því	   að	   allir	   einstaklingar	   tilheyri	   mörgum	  

kerfum	  þá	  telja	  þeir	  sem	  aðhyllast	  hana	  að	  án	  samspils	  á	  milli	  þessara	  kerfa	  sé	  ekki	  hægt	  að	  

mynda	  eina	  heild.	  Samspilið	  sé	  fólgið	  í	  því	  að	  einstaklingurinn	  hefur	  áhrif	  á	  kerfin	  sem	  hann	  

tilheyrir	  og	  kerfin	  hafa	  áhrif	  á	  hann.	  Ekki	  sé	  því	  hægt	  að	  skilja	  einstakling	  nema	  leggja	  skilning	  

í	  öll	  kerfin	  sem	  hann	  tilheyrir	  (Andreae,	  2006;	  Payne,	  2005).	  	  

Kerfiskenningar	  eru	  taldar	  eiga	  heima	  innan	  félagsráðgjafarinnar	  að	  því	   leyti	  til	  að	  þær	  

byggja	   á	   sama	   grundvelli	   og	   félagsráðgjöfin,	   heildarsýn.	  Með	   heildarsýn	   er	   átt	   við	   samspil	  

einstaklinga	  við	  það	  umhverfi	  sem	  þeir	  tilheyra	  (Hrefna	  Ólafsdóttir,	  2006;	  Farley	  o.fl.,	  2006).	  

Hugmyndafræði	  félagsráðgjafar	  gengur	  út	  frá	  því	  að	  ávallt	  skuli	  vinna	  með	  einstaklinga	  út	  frá	  

heildarsýn	   og	   taka	   þurfi	   tillit	   til	   allra	   kerfa	   sem	   einstaklingar	   tilheyra	   þegar	   vinna	   á	   með	  

einstaklingum.	  Þau	  kerfi	  sem	  einstaklingar	  tilheyra	  hafa	  áhrif	  hvert	  á	  annað	  og	  verður	  því	  að	  

skoða	   vel	   kerfin	   sem	   einstaklingar	   tilheyra	   og	   skoða	   hvernig	   samspilinu	   á	   milli	   þeirra	   er	  

háttað	  (Vigdís	  Jónsdóttir,	  2006).	  	  

Hlutverk	  félagsráðgjafa	  felur	  meðal	  annars	  í	  sér	  að	  skilja	  samspilið	  á	  milli	  kerfanna	  sem	  

hver	  einstaklingur	   tilheyrir	  og	  er	  hann	  vel	   til	  þess	   fallinn	  að	  koma	  auga	  á	  þá	  vankanta	  sem	  

eiga	  sér	  stað	  innan	  kerfanna	  og	  aðstoða	  einstaklinga	  við	  að	  breyta	  þeim	  og	  leysa	  þar	  með	  þá	  

erfiðleika	  sem	  einstaklingur	  stendur	  frammi	  fyrir	  (Thompson,	  2009).	  	  

Varla	  er	  hægt	  að	  finna	  syrgjanda	  sem	  stendur	  einn,	  á	  bak	  við	  flesta	  er	  fjölskylda,	  vinir	  og	  

heilt	  samfélag	  og	  allt	  þetta	  hefur	  áhrif	  á	  þann	  sem	  syrgir,	  upplifun	  hans,	  reynslu	  og	  skilning.	  

Vegna	  þessa	  er	  kerfiskenning	  talin	  henta	  þegar	  fjallað	  er	  um	  einstaklinga	  sem	  eru	  að	  ganga	  í	  

gegnum	  sorg	   (Silverman,	  2004-‐a).	  Því	  er	  hægt	  að	  segja	  að	  samkvæmt	  kerfiskenningunni	  er	  

það	  ekki	  aðeins	  einstaklingurinn	  sem	  missir	  ástvin	  sinn	  sem	  þarf	  á	  aðstoð	  að	  halda	  heldur	  öll	  

heildin	  sem	  stendur	  honum	  næst	  (Vigdís	  Jónsdóttir,	  2006).	  	  

3 Aðferð	  og	  framkvæmd	  
Í	  þessari	  rannsókn	  er	  tilgangurinn	  að	  ræða	  við	  ungar	  konur	  sem	  urðu	  fyrir	  því	  að	  missa	  maka	  

sinn	  þegar	  þær	  voru	  á	  aldrinum	  25-‐45	  ára	  og	  heyra	  hvernig	  þeim	   farnaðist	   við	  úrvinnslu	  á	  

þessari	  ótímabæru	   lífsreynslu.	  Tilgangurinn	  er	  að	  kanna	  hvernig	  þær	  tókust	  á	  við	  kreppuna	  

og	  kreppuviðbrögðin	  sem	  þær	  upplifðu	  í	  kjölfarið	  og	  hvernig	  þær	  unnu	  með	  áfallið	  og	  kanna	  

hvort	  þær	  hafi	  öðlast	  fullan	  styrk	  á	  nýjan	  leik.	  	  

Í	   eftirfarandi	   kafla	   verður	   farið	   í	   þætti	   sem	   snúa	   að	   aðferðafræðihlutanum	  og	  honum	  

gerð	   skil.	   Rannsóknarspurningarnar	   verða	   rifjaðar	   upp	   og	   fjallað	   verður	   um	   hvernig	  

þátttakenda	   var	   aflað.	   Jafnframt	   verður	   farið	   í	   almenna	   umfjöllun	   um	   eigindlegar	  

rannsóknaraðferðir,	   undirbúning	   og	   framkvæmd	   rannsóknar,	   greint	   er	   frá	   siðferðislegum	  

álitamálum,	  gagnasöfnun	  og	  úrvinnslu	   gagna.	  Rannsakandi	   ákvað	  að	  notast	   við	  eigindlegar	  

rannsóknaraðferðir	   því	   hann	   telur	   að	   sú	   aðferð	   henti	   best	   til	   þess	   að	   svara	   þeim	  

rannsóknarspurningum	  sem	  hafa	  verið	  settar	  fram.	  

3.1 Rannsóknarspurningar	  
Líkt	   og	   greint	   var	   frá	   í	   upphafi	   er	   það	   markmið	   rannsóknarinnar	   að	   svara	   eftirfarandi	  

rannsóknarspurningum:	  

Hvernig	  takast	  konur	  á	  við	  það	  að	  verða	  ekkjur	  á	  yngri	  fullorðinsárum?	  

a.Hvaða	  andlegu	  þætti	  þurfa	  þær	  að	  eiga	  við?	  

b:Hvaða	  félagslegu	  þætti	  þurfa	  þær	  að	  eiga	  við?	  

3.2 Rannsóknarsnið	  
Þessi	  rannsókn	  er	  unnin	  eftir	  eigindlegri	  rannsóknaraðferð	  (e.	  qualitative	  research	  method).	  

Þegar	   unnið	   er	   eftir	   eigindlegum	   rannsóknaraðferðum	  er	  markmiðið	   að	   fá	   upplýsingar	   um	  

reynslu	  og	  upplifun	  tiltekins	  hóps	  á	  ákveðnum	  aðstæðum	  eða	  málefni	  (Neuman,	  2006).	  Það	  

er	  í	  raun	  ekki	  ákveðið	  fyrirfram	  hvað	  á	  að	  mæla	  og	  eigindlegir	  rannsakendur	  einbeita	  sér	  að	  

því	   að	   skilja	   þá	  merkingu	   sem	   fólk	   leggur	   í	   líf	   sitt	   og	   aðstæður	   (Esterberg,	   2002;	  Neuman,	  

2006).	  Mikilvægt	  er	  að	  ná	  að	  skynja	  og	  skilja	  þann	  veruleika	  sem	  viðmælendur	  eru	  að	   lýsa	  

(Taylor	   og	   Bogdan,	   1998).	   Meginmarkmið	   þessarar	   aðferðar	   er	   að	   fá	   innsýn	   í	   félagslegan	  

veruleika	  þar	  sem	  réttmæti	  og	  áreiðanleiki	  eru	  lykilhugtök	  (Esterberg,	  2002;	  Neuman,	  2006).	  

Eigindleg	   rannsóknaraðferð	   þykir	   henta	   vel	   þegar	   kanna	   á	   upplifun	   og	   reynslu	   fólks	   af	  

ákveðnum	  atburðum	  sem	  erfitt	  getur	   reynst	  að	  mæla	  á	  annan	  hátt.	  Rannsakendur	  nálgast	  

viðfangsefni	   sín	  með	   opnum	   hug	   (Taylor	   og	   Bogdam,	   1998)	   og	   eru	   eigindlegar	   rannsóknir	  

leitandi	  rannsóknir	  þar	  sem	  rannsakandi	  er	  aðal	  rannsóknartækið	  og	  hentar	  aðferðin	  einnig	  

vel	  þegar	  dýpka	  á	   skilning	  á	  því	  efni	   sem	   rannsakað	  er	   (Taylor	  og	  Bogdam,	  1998;	   Sigurlína	  

Davíðsdóttir,	  2003).	  	  

Í	  þessari	  rannsókn	  er	   leitast	  við	  að	  kanna	  reynslu	  ungra	  ekkna	  á	  því	  að	  missa	  maka	  og	  

hvernig	   þeim	   farnaðist	   við	   úrvinnslu.	   Að	  nota	   viðtöl	   sem	  gagnasöfnun	  er	   talin	   eiga	   vel	   við	  

þegar	  markmiðið	   er	   að	   kanna	   upplifun	   og	   reynslu	   fólks	   á	   ákveðnum	  atburðum	   í	   lífi	   þeirra	  

(Esterberg,	  2002;	  Helga	  Jónsdóttir,	  2003).	  Rannsakandi	  notaðist	  við	  opin,	  hálf	  stöðluð	  viðtöl	  í	  

rannsókninni.	  Markmiðið	  með	  hálf	  stöðluðum	  viðtölum	  telur	  Kvale	  (2008)	  vera	  að	  þá	  sé	  verið	  

að	  gefa	  viðmælendum	  tækifæri	   til	   þess	  að	   láta	   í	   ljós	   reynslu	  og	   skoðanir	   sínar	  á	   sinn	  hátt.	  

Jafnframt	  telur	  Esterberg	  (2002)	  að	  með	  opnum	  viðtölum	  sé	  hægt	  að	  fá	  betri	  og	  dýpri	  innsýn	  

í	   rannsóknarefnið	   og	   viðmælandinn	   fær	   tækifæri	   til	   þess	   að	   tjá	   sig	   á	   einlægan	   hátt	   um	  

skoðanir,	   upplifanir	   og	   hugmyndir	   sínar.	   Viðtölin	   líkjast	   þá	   frekar	   samtali	   frekar	   en	   viðtali	  

með	  ákveðnum	  fyrirframgefnum	  spurningum.	  

	  Rannsakandi	   fær	   einnig	   tækifæri	   til	   þess	   að	   skoða,	   túlka	   þagnir	   og	   líkamstjáningu	  

viðmælenda	   meðan	   á	   viðtalinu	   stendur	   og	   getur	   það	   haft	   þýðingu	   við	   úrvinnslu	   gagna.	  

Rannsakandi	   telur	   að	   með	   eigindlegri	   rannsóknaraðferð	   komi	   hann	   til	   með	   að	   fá	   dýpri	  

skilning	  á	  þeirri	  lífsreynslu	  sem	  konurnar	  hafa	  gengið	  í	  gegnum.	  

Þegar	   unnið	   er	   að	   viðtalsrannsókn	   þarf	   að	   huga	   vel	   að	   réttmæti	   rannsóknarinnar,	   en	  

samkvæmt	  Kvale	  (2008)	  er	  það	  tryggt	  með	  því	  að	  rannsakandi	  hafi	  vissulega	  skilið	  samtalið	  

sem	  átti	  sér	  stað	  í	  viðtalinu	  og	  hafi	  náð	  að	  túlka	  þá	  líkamstjáningu	  sem	  kom	  fram.	  

	   Við	  undirbúning	  fyrir	  viðtölin	  var	  hannaður	  viðtalsvísir	  (sjá	  fylgiskjal	   I)	  en	  það	  er	   listi	  

með	  ákveðnum	  atriðum	  sem	  rannsakandi	  vill	  að	  komi	  fram	  í	  viðtölunum.	  Rannsakandi	  hafði	  í	  

huga	   að	   eigindlegar	   aðferðir	   geta	   verið	   varasamar	   og	   hafa	   verður	   í	   huga	   líkt	   og	   Helga	  

Jónsdóttir	   (2003)	   bendir	   á	   að	   viðmælendur	   geta	   freistast	   til	   þess	   að	   fegra	   eða	   draga	   úr	  

sannleiksgildi	  frásagna	  sinna.	  Að	  auki	  er	  mikilvægt	  að	  hafa	  í	  huga	  að	  spurningarnar	  séu	  ekki	  

leiðandi	   og	   að	   rannsakendur	   séu	   eins	   hlutlausir	   og	   hægt	   er	   (Silverman,	   2005;	   Esterberg,	  

2002).	  	  

Þátttakendum	   í	   rannsókninni	   var	   afhent	   upplýsinga-‐	   og	   kynningarbréf	   áður	   en	  

rannsóknin	   hófst	   þar	   sem	   fram	   komu	   allar	   upplýsingar	   sem	   tengdust	   rannsókninni	   (sjá	  

fylgiskjal	   II).	   Eftir	   að	  þátttakendur	  höfðu	   lesið	   bréfið	   og	   gefið	   samþykki	   fyrir	   þátttöku	   voru	  

þeir	   beðnir	   um	   að	   undirrita	   upplýst	   samþykki	   fyrir	   þátttöku	   (sjá	   fylgiskjal	   III).	   Til	   að	   gæta	  

fyllsta	  trúnaðar	  var	  viðmælendum	  gefin	  ný	  nöfn	  og	  viðtölum	  eytt	  út	  af	  upptökutækjum	  um	  

leið	  og	  búið	  var	  að	  vinna	  með	  þau	  og	  skjölin	  skráð	  sem	  trúnaðargögn.	  

3.3 Undirbúningur	  og	  framkvæmd	  

Undirbúningur	   að	   rannsókninni	   hófst	   í	   maí	   árið	   2013	   og	   lauk	   í	   lok	   nóvember	   sama	   ár.	  

Rannsakandi	  vann	  að	  fræðilega	  hluta	  verksins	  fram	  í	  lok	  september	  og	  rannsóknarhlutinn	  var	  

unnin	  í	  október	  eftir	  að	  tilskilin	  leyfi	  lágu	  fyrir	  frá	  Vísindasiðanefnd,	  en	  skylt	  er	  að	  sækja	  um	  

leyfi	  til	  Vísindasiðanefndar	  þegar	  unnið	  er	  með	  viðkvæm	  málefni	  líkt	  og	  þetta.	  Leyfið	  lá	  fyrir	  

þann	   1.	   Október	   2013	   með	   staðfestingarnúmerinu	   (VSN-‐13-‐124).	   Rannsakandi	   tilkynnti	  

einnig	   rannsóknina	   til	   Persónuverndar	   samkvæmt	   lögum	   um	   persónuvernd	   og	   meðferð	  

persónuupplýsinga	  nr.	  77/2000	  og	  er	  staðfestingarnúmer	  rannsóknar	  (S6386/2013).	  

3.4 Þátttakendur	  
Þátttakendur	   í	   rannsókninni	   voru	   sex	   og	   voru	   þeir	   valdir	  með	   snjóboltaúrtaki	   (e.	   snowball	  

sample).	  Sú	  aðferð	  byggir	  á	  því	  að	  rannsakandi	  leitar	  eftir	  einstaklingum	  og	  fær	  ábendingar	  

frá	   öðrum	   sem	  þekkja	   til	   eða	   vita	   af	  mögulegum	  þátttakendum	   (Neuman,	   2006).	   Í	   þessari	  

rannsókn	   leitaði	   rannsakandi	   eftir	   konum	   sem	   urðu	   ekkjur	   á	   aldrinum	   25-‐45	   ára.	   Aðrar	  

forsendur	  fyrir	  þátttöku	  voru	  að	  það	  séu	  að	  minnsta	  kosti	  fimm	  ár	  liðin	  frá	  því	  að	  maki	  þeirra	  

lést	  sem	  og	  að	  þær	  hafi	  verið	  í	  sambúð	  með	  þeim	  látna	  í	  að	  minnsta	  kosti	  þrjú	  ár.	  Ástæðan	  

fyrir	  þessu	  tiltekna	  aldursskeiði	  er	  sú	  að	  á	  þessum	  aldri	  er	  líklegt	  að	  konur	  eigi	  ung	  börn	  og	  

séu	  að	  koma	  sér	  fyrir	  bæði	  fjárhagslega	  og	  á	  atvinnumarkaði.	  Allar	  þessar	  konur	  stóðu	  eftir	  

með	   lítil	   börn	   og	   heimili	   og	   þurftu	   á	   öllum	   sínum	   styrk	   að	   halda	   og	   þeim	   tókst	   það	  með	  

þrautseigju	  og	  mikilli	  vinnu.	  	  

Rannsakandi	   aflaði	   viðmælenda	   á	   eigin	   spýtur	   í	   gegnum	   aðila	   sem	   til	   þekkja.	  

Rannsakandi	  þekkti	  til	  aðila	  sem	  féllu	  að	  kröfum	  rannsóknarinnar	  og	  gátu	  þeir	  aðilar	  bent	  á	  

fleiri.	  Í	  upphafi	  voru	  þátttakendur	  sjö	  talsins	  en	  einn	  datt	  út	  á	  síðustu	  stundu.	  	  

3.5 Gagnasöfnun	  og	  úrvinnsla	  
Tekin	  voru	  sex	  viðtöl	  og	  tóku	  þau	  allt	  frá	  um	  það	  bil	  26	  mínútum	  upp	  í	  84	  mínútur	  og	  voru	  

þau	  tekin	  upp	  á	  hljóðupptökutæki	  að	  gefnu	  samþykki	  viðmælenda.	  Notast	  var	  við	  eigindlega	  

rannsóknaraðferð	   þar	   sem	   tilgangurinn	   var	   að	   fá	   innsýn	   í	   félagslegan	   veruleika	   ákveðins	  

hóps,	   í	   þessu	   tilfelli	   kvenna	   sem	  höfðu	   orðið	   ekkjur	   á	   yngri	   fullorðinsárum,	   því	   þótti	   þessi	  

aðferð	  henta	  best	  til	  þess	  að	  svara	  þeim	  rannsóknarspurningum	  sem	  lagðar	  voru	  fram.	  	  

Rannsakandi	   tók	   eitt	   viðtal	   við	   hvern	   þátttakanda.	   Eingöngu	   var	   notast	   við	   þær	  

upplýsingar	  frá	  þátttakendum	  sjálfum	  sem	  komu	  fram	  í	  viðtölum.	  Viðmælendur	  voru	  beðnir	  

að	  velja	  stað	  og	  stund	  fyrir	  viðtalið	  sjálfir	  og	  þar	  sem	  þetta	  er	  viðkvæmt	  rannsóknarefni	  var	  

lögð	   áhersla	   á	   að	   staðsetningin	   yrði	   valin	   með	   það	   í	   huga	   að	   ekki	   væri	   hægt	   að	   trufla	   á	  

meðan	  á	  viðtalinu	  stæði	  og	  að	  þátttakendum	  liði	  sem	  best.	  

Úrvinnsla	  gagna	  fór	  fram	  samhliða	  viðtölum,	  rannsakandi	  afritaði	  þau	  orðrétt	  á	  tölvu	  og	  

hafði	   þar	   tækifæri	   til	   þess	   að	   skrá	   athugasemdir	   sínar	   um	   leið.	   Nöfnum	   var	   breytt	   og	  

persónueinkennum	   eytt	   ef	   við	   átti	   strax	   við	   afritun	   gagna.	   Við	   greiningu	   á	   gögnunum	   las	  

rannsakandi	   ítarlega	   yfir	   gögnin	   og	   leitaði	   eftir	   ákveðnum	   þemum	   í	   textanum	   en	   það	   eru	  

atriði	   sem	   koma	   oft	   og	   iðulega	   fyrir.	   Notast	   var	   við	   aðferðarfræði	   innihaldsgreiningar	   (e.	  

content	  analysis)	  en	  hún	  felur	  í	  sér	  að	  gögnin	  voru	  greind	  í	  byrjun	  með	  opinni	  kóðun	  (e.	  open	  

coding)	   og	   merkt	   var	   við	   þau	   atriði	   og	   hugtök	   er	   komu	   iðulega	   fyrir	   í	   viðtölum	   við	  

viðmælendur.	  Rannsakandi	  velti	  fyrir	  sér	  hvaða	  hugtök	  og	  þemu	  var	  að	  finna	  í	  textanum	  og	  

leitaði	  eftir	  þeim	  sem	  komu	  oft	   fyrir	  og	  aðgreindi	  þau	  með	  ólíkum	   litum.	  Það	  er	   talið	  geta	  

aðstoðað	   rannsakanda	   við	   að	   finna	   aðalatriðin	   og	   vinna	   úr	   þeim	   upplýsingum	   sem	   fram	  

koma	   (Kohlbacher,	   2006).	   Niðurstöðukaflinn	   byggir	   á	   þemunum	   sem	   rannsakandi	   hafði	  

flokkað	  úr	  viðtölunum.	  

3.6 Siðferðileg	  álitamál	  

Við	   vinnslu	   þessarar	   rannsóknar	   var	   haft	   í	   huga	   að	   hún	   er	   um	   reynslu	   viðmælenda	   af	  

makamissi	  og	  það	  er	   sár	   reynsla	  að	  ganga	   í	   gegnum.	   Í	   ljósi	  þess	  var	   lögð	  áhersla	  á	  að	  hún	  

uppfyllti	  siðferðilegar	  kröfur	  ekki	  síður	  en	  aðferðafræðilegar	  og	  voru	  meginreglurnar	  fjórar	  í	  

siðfræði	   rannsókna;	   sjálfræðisreglan,	   skaðleysisreglan,	   velgjörðarreglan	   og	   réttlætisreglan	  

virtar	  að	  fullu	  (Sigurður	  Kristinsson,	  2003).	  

Tilkynnt	   var	   um	   rannsóknina	   til	   Persónuverndar	   og	   einnig	   var	   sótt	   um	   leyfi	   til	  

Vísindasiðanefndar	  líkt	  og	  áður	  hefur	  komið	  fram	  sökum	  þess	  að	  um	  viðkvæmt	  málefni	  er	  að	  

ræða.	   Þátttakendur	   voru	   vel	   upplýstir	   um	   alla	   þætti	   rannsóknarinnar	   og	   þátttöku	   þeirra	   í	  

henni.	  Allir	  viðmælendurnir	  fengu	  í	  hendurnar	  upplýsinga-‐	  og	  kynningarbréf	  (sjá	  fylgiskjal	  II)	  

þar	   sem	   allar	   upplýsingar	   um	   rannsóknina	   komu	   fram.	   Rannsakandi	   fór	   yfir	   alla	   þætti	  

kynningarbréfsins	   munnlega	   áður	   en	   viðtal	   hófst	   og	   þátttakendur	   skrifuðu	   undir	   upplýst	  

samþykki.	  

Mikilvægt	  er	  að	  hafa	  í	  huga	  að	  viðfangsefni	  þetta	  er	  viðkvæmt	  og	  upprifjun	  á	  því	  getur	  

vakið	  upp	  erfiðar	  minningar	  og	  tilfinningar,	  því	  var	  þátttakendum	  boðið	  upp	  á	  eitt	  viðtal	  hjá	  

sálfræðing	  hjá	  Líf	  og	  sál	   sálfræðistofu	  ef	  þeir	   töldu	  þörf	  á	  því,	  þeim	  að	  kostnaðarlausu	   (sjá	  

fylgiskjal	   IV).	   Líkt	   og	   fram	  kom	  hér	   að	  ofan	   var	   fyllsta	   trúnaðar	   gætt	   og	   var	   þátttakendum	  

gefin	  ný	  nöfn	  og	  staðarháttum	  breytt	  svo	  ekki	  væri	  hægt	  að	  rekja	  svör	  til	  þeirra.	  

4 Niðurstöður	  
Í	  eftirfarandi	  kafla	  verða	  niðurstöður	   rannsóknarinnar	  kynntar,	  en	  þær	  byggja	  á	   frásögnum	  

viðmælenda.	  Þátttakendur	  verða	  kynntir	  og	  helstu	  þemum	  og	  undirþemum	  sem	  greind	  voru	  

í	   frásögnum	   viðmælenda	   verða	   gerð	   skil	   og	   lýst	   með	   tilvitnunum.	  Að	   lokum	   verða	   helstu	  

niðurstöður	  kaflans	  dregnar	  saman.	  	  

Við	  greiningu	  gagna	  komu	  í	  ljós	  ákveðnir	  þættir	  eða	  flokkar	  sem	  síðan	  var	  skipt	  í	  fjögur	  

yfirþemu.	   Hvert	   og	   eitt	   yfirþema	   hefur	   að	   geyma	   mismarga	   undirflokka	   eða	   undirþemu.	  

Yfirþemun	  eru	  eftirfarandi:	  andlegir	  þættir,	  félagslegir	  þættir,	  tengsl	  og	  að	  lokum	  úrvinnsla.	  	  

Fyrsta	   þemað	   andlegir	   þættir	   snýr	   að	   þeim	   tilfinningalegu	   viðbrögðum	   sem	  

viðmælendur	   upplifðu	   í	   kjölfar	   andláts	   maka	   þeirra	   sem	   tengjast	   andlegri	   líðan.	   Annað	  

þemað	  fjallar	  um	  þá	  félagslegu	  þætti	  sem	  konurnar	  hafa	  þurft	  að	  mæta	  þar	  á	  meðal	  verður	  

fjallað	  um	  þá	  félagslegu	  stöðu	  sem	  þær	  tilheyra	  nú	  og	  fjallað	  verður	  um	  það	  viðmót	  sem	  þær	  

fengu	   frá	   fólki.	  Þar	   lýsa	  þær	  bæði	   jákvæðum	  og	  neikvæðum	  atvikum	  sem	  þær	  upplifðu	   frá	  

aðstandendum	  og	  fólki	  í	  umhverfi	  þeirra.	  Þriðja	  þemað	  fjallar	  um	  tengsl	  ekknanna	  við	  bæði	  

makann	  sem	  lést	  og	  aðstandendur.	  Fjórða	  og	  síðasta	  þemað	  snýr	  að	  úrvinnslu	  og	  fjallar	  um	  

hvernig	   viðmælendum	   farnaðist	   við	   úrvinnslu	   sorgarinnar.	   Þar	   er	  meðal	   annars	   gerð	   skil	   á	  

undirþemunum	   stuðningur,	   fagleg	   aðstoð	   og	   staðan	   í	   dag.	   Þar	   lýsa	   viðmælendur	   þeim	  

stuðningi	  sem	  þær	  fengu	  frá	  bæði	  aðstandendum	  og	  fólki	  í	  umhverfi	  þeirra.	  Skýrt	  verður	  frá	  

þeirri	  faglegu	  aðstoð	  sem	  þær	  hlutu	  og	  hvernig	  hún	  nýttist	  þeim.	  Að	  auki	  verður	  fjallað	  um	  

þá	  aðstoð	   sem	  þær	   telja	   að	  hefði	   getað	   reynst	  þeim	  vel.	  Að	   lokum	  verður	   gerð	  grein	   fyrir	  

hver	  staðan	  hjá	  þeim	  er	  í	  dag.	  

	  Hafa	  skal	  í	  huga	  að	  þemun	  geta	  tengst	  og	  haft	  áhrif	  hvert	  á	  annað	  og	  má	  því	  búast	  við	  

að	  ákveðin	  atriði	  sem	  koma	  fram	  geta	  átt	  við	  fleiri	  en	  eitt	  þema.	  Í	  niðurstöðum	  verður	  vísað	  í	  

viðtölin	   með	   bæði	   beinum	   og	   óbeinum	   tilvitnunum.	   Í	   tilvitnunum	   verður	   notast	   við	   þrjá	  

punkta	   (...)	   til	   þess	   að	   túlka	   þögn	   og	   skástrik	   (//)	   þegar	   texti	   er	   tekinn	   í	   sundur	   og	   settur	  

saman	  á	  öðrum	  stöðum.	  

4.1 Kynning	  á	  þátttakendum	  

Upphaflega	   höfðu	   sjö	   þátttakendur	   gefið	   vilyrði	   fyrir	   þátttöku	   í	   rannsókn	   þessari	   en	   einn	  

þátttakandi	  datt	  út	  á	   síðustu	   stundu	  og	  hafði	   sínar	  ástæður	   fyrir	  því	   sem	  ekki	   verður	   farið	  

nánar	   út	   í	   hér.	   Í	   heildina	   tóku	   því	   þátt	   í	   rannsókninni	   sex	   konur	   sem	   allar	   búa	   á	  

höfuðborgarsvæðinu	  og	  allar	  eiga	  það	  sameiginlegt	  að	  hafa	  misst	  maka	  sinn	  þegar	  þær	  voru	  

á	  aldrinum	  25	  –	  45	  ára.	  Í	  dag	  eru	  konurnar	  á	  aldrinum	  43-‐	  59	  ára.	  Allir	  þátttakendur	  áttu	  börn	  

þegar	  maki	  þeirra	  lést	  og	  hafa	  fjórir	  af	  sex	  þátttakendum	  hafið	  sambúð	  á	  ný.	  Þátttakendum	  

voru	   gefin	   dulnefni	   sem	   og	   fjölskyldumeðlimum	   þeirra	   svo	   ekki	   væri	   hægt	   að	   rekja	   svör	  

þeirra.	  Dulnefnin	  eru	  eftirfarandi:	  

Lára	  Jónsdóttir	  
Maki	  sem	  lést:	  Stefán	  Jóhannsson	  (Stebbi)	  
Núverandi	  maki:	  Þorsteinn	  Arnarsson	  
Börn:	  Anna,	  Inga	  og	  Rósa	  
	  
Bryndís	  Jökulsdóttir	  
Maki	  sem	  lést:	  Ketill	  Jónsson	  
Núverandi	  maki:	  Bjarki	  Davíðsson	  
Börn:	  Kjartan,	  Stefanía	  og	  Eiríkur	  
	  
Ástríður	  Bragadóttir	  
Maki	  sem	  lést:	  Felix	  Guðmundsson	  
Börn:	  Ari	  og	  Bjarki	  
	  
Andrea	  Stefánsdóttir	  
Maki	  sem	  lést:	  Einar	  Elíasson	  
Börn:	  Anna	  og	  Elías	  
	  
Elín	  Ellertsdóttir	  
Maki	  sem	  lést:	  Grímur	  Arason	  
Núverandi	  maki:	  Andrés	  Sigurðarson	  
Börn:	  Flóki	  og	  Fróði	  
	  
Karen	  Fjölnisdóttir	  
Maki	  sem	  lést:	  Andri	  Jónsson	  
Núverandi	  maki:	  Agnar	  Sigurpálsson	  
Börn:	  Eiríkur	  og	  Egill	  

4.2 Andlegir	  þættir	  

Í	  þessum	  kafla	  er	  fjallað	  um	  fyrsta	  þemað	  sem	  ber	  yfirheitið	  andlegir	  þættir	  og	  skiptist	  það	  í	  

eftirfarandi	   fimm	   þemu:	   upplifun	   á	   áfallinu,	   reiði,	   einmanaleiki,	   þunglyndi	   og	   doði.	   Allir	  

viðmælendur	   fundu	   fyrir	   sorg	   þegar	   maki	   þeirra	   lést.	   Sorgin	   birtist	   á	   ýmsan	   hátt	   og	   er	  

missterk	  hjá	  konunum.	  Í	  þessum	  kafla	  er	  gerð	  grein	  fyrir	  reynslu	  ekknanna	  á	  andlegri	  líðan	  í	  

kjölfar	   andláts	   maka	   þeirra.	   Þau	   tilfinningalegu	   viðbrögð	   sem	   þær	   fundu	   fyrir	   eru	   oft	   og	  

tíðum	   ólík	   en	   ýmis	   atriði	   eru	   sameiginleg.	   Viðmælendur	   fundu	   fyrir	   ýmiskonar	  

tilfinningalegum	   viðbrögðum	   og	   þar	   ber	   helst	   að	   nefna	   reiði,	   einmanaleika,	   þunglyndi	   og	  

doða.	  Þá	  töldu	  þær	  sig	  flestar	  hafa	  orðið	  fyrir	  áfalli.	  	  

4.2.1 Upplifun	  á	  áfallinu	  
Þegar	  viðmælendur	  voru	  spurðir	  hvort	  þeir	  teldu	  sig	  hafa	  orðið	  fyrir	  áfalli	  þegar	  maki	  þeirra	  

lést,	  kváðust	  fimm	  af	  sex	  telja	  að	  svo	  væri.	  Tveir	  viðmælendur	  rifjuðu	  upp	  hvernig	  þeir	  hafi	  

haldið	  í	  vonina	  fram	  á	  síðasta	  dag	  og	  þrátt	  fyrir	  að	  hafa	  vitað	  í	  hvað	  stemmdi	  hafi	  hugurinn	  

ekki	   leitað	   þangað	   og	   því	   hafi	   þetta	   verið	   gríðarlegt	   áfall.	   Einn	   viðmælandi,	   Bryndís,	   lýsti	  

áfallinu	  á	  þann	  hátt	  að	  hún	  hefði	  fyllst	  vonleysi	  og	  heimurinn	  hefði	  hrunið	  og	  öllu	  hefði	  verið	  

kippt	  undan	  henni.	  Ástríður	  er	  sammála	  henni	  og	   lýsir	  því	  hvernig	  hún	   fór	   í	  það	  af	  miklum	  

krafti	  að	  koma	  öllu	   í	  kerfi	  á	  nýjan	  leik	  eftir	  að	  framtíðin	  sem	  hún	  hafði	  haldið	  að	  hún	  ætti	   í	  

vændum	  var	  tekin	  frá	  henni.	  Elín	  tekur	  í	  sama	  streng	  og	  lýsir	  því	  hvernig	  heimur	  hennar	  hafi	  

kollvarpast	  þegar	  maki	  hennar	  lést	  og	  hún	  upplifað	  mikla	  sorg.	  

Karen	   upplifði	   áfallið	   á	   eftirfarandi	   hátt	   og	   lýsti	   fyrstu	   viðbrögðum	   sínum	   þegar	   hún	  

mætir	  á	  sjúkrahúsið	  og	  makinn	  var	  látinn,	  hún	  segir:	  

Þegar	  hann	  dó	  þá	  kom	  ég,	  það	  var	  enginn	  inni,	  ég	  hafði	  komið	  aðeins	  seint,	  náttúrulega	  
engir	  gemsar	  það	  var	  ekkert	  hægt	  að	  ná	  í	  mig.	  Hann	  deyr	  rétt	  rúmlega	  hálf	  ellefu	  og	  ég	  
kem	  um	  ellefu	  og	  akkúrat	  þegar	  ég	  kem	  inn,	  þá	  voru,	  mamma	  hans	  hafði	  verið	  þarna	  og	  
systir	  mín,	  þá	  hefðu	  þær	  farið	  að	  hringja	  og	  leita	  að	  mér	  og	  eitthvað	  svona	  og	  hringja	   í	  
ættingja.	  Hjúkrunarkonan	  fór	  að	  sækja	  kerti	  þannig	  að	  ég	  kem	  bara	  og	  þá	  er	  hann	  dáinn	  í	  
rúminu	  //þá	  auðvitað	  sé	  ég	  að	  hann	  er	  dáinn	  og	  allt	  þetta	  og	  ég	  spurði	  hvort	  ég	  mætti	  
ekki	  kveðjann?…	  bara	  ein.	  Júúú	  Karen	  mín	  sagði	  hún	  en	  þú	  mátt	  ekki	  vera	  lengi	  því	  hann	  
er	  byrjaður	  að	  stirðna	  og	  ég	  sagði	  vá,	  má	  ég	  aðeins	  hérna	  tala	  við	  hann	  og	  kyssa	  hann	  
bless?	  já	  það	  er	  fínt	  já	  það	  er	  mjög	  stutt	  og	  gott…	  svo	  labbaði	  ég	  út	  og	  ég	  vissi	  ekki	  einu	  
sinni	  hvað	  ég	  ætti	  að	  gera	  //sagði	  bara	  á	  ég	  að	  taka	  fötin	  hans	  bíddu	  núna	  er	  það	  ekki?	  jú	  
þakka	  þér	  fyrir	  það	  væri	  best.	  Tók	  ég	  saman	  fötin	  og	  þarna	  bara	  lauk	  þessum	  kafla	  í	   lífi	  
mínu.	  

Andrea	  kvaðst	  aftur	  á	  móti	  ekki	  hafa	  orðið	  fyrir	  áfalli	  þegar	  maki	  hennar	  lést	  heldur	  hafi	  

hún	  upplifað	  áfallið	  þegar	  hann	  veiktist	  og	  hafi	  verið	  búin	  að	  ganga	   í	  gegnum	  ákveðna	  for-‐	  

sorg.	  Aðspurð	  um	  hvort	  að	  hún	  hefði	  orðið	  fyrir	  áfalli	  svaraði	  hún:	  „uhhh	  nei	  ekki	  það	  þegar	  

hann	  lést,	  ég	  náttúrulega,	  áfallið	  var	   í	  raun	  og	  veru	  þegar	  hann	  veiktist...ekki	  akkúrat	  þegar	  

hann	  lést	  sko,	  nei	  það	  tel	  ég	  ekki.	  Ég	  vissi	  að	  þegar	  hann	  fór	  sko	  //gerði	  mér	  grein	  fyrir	  því.”	  

Tveir	  viðmælenda	  lýstu	  því	  einnig	  hvernig	  þeir	  hafi	  endurupplifað	  áfallið	  sem	  fylgdi	  því	  

að	  missa	  maka	  sinn	  þegar	  þeir	  urðu	  fyrir	  öðrum	  áföllum	  í	   lífinu.	  Konurnar	   lýstu	  því	  hvernig	  

áhrifin	   og	   tilfinningarnar	   blossuðu	   upp	   á	   nýjan	   leik.	   Karen	   varð	   fyrir	   því	   að	   annað	   barnið	  

hennar	   slasaðist	   og	   hlaut	   áverka	   í	   kjölfarið,	   þegar	   Karen	   lýsti	   því	   í	   viðtalinu	   hvernig	   hún	  

endurupplifði	  áfallið	  orðaði	  hún	  það	  á	  eftirfarandi	  hátt:	  	  

Þegar	   sonur	  minn	   slasaðist	   þá	   fann	   ég	   það	   //En	  mér	   fannst	   rosalega	   erfitt	   þegar	   Egill	  
slasaðist	  þá	   fannst	  mér	  eiginlega,	  ég	  hugsaði	  oft	  um	  það	  sko,	  ekki	  gott	  að	  missa	  maka	  
sinn	  en	  ef	  eitthvað	  kemur	  fyrir	  barnið	  þitt	  það	  er	  hundrað	  sinnum	  verra,	  makinn	  er	  maki	  
en	  barnið	  þitt	  er	  hjartað	  í	  þér...þannig	  að	  það	  fannst	  mér	  rosalega	  erfitt	  og	  þá	  eiginlega	  
kom	  allt	  hitt	  aftur.	  

	  	   Ástríður	  varð	  fyrir	  því	  að	  missa	  móður	  sína	  nokkrum	  árum	  eftir	  að	  maki	  hennar	   lést	  

og	   lýsti	   því	   á	   eftirfarandi	   hátt:	   „ég	  missti	   mömmu	  mína	   í	   slysi	   fyrir	   tíu	   árum	   síðan	   og	   þá	  

upplifði	  ég	  mikið	  aftur	  og	  mér	  fannst	  það	  eiginlega	  erfiðara	  sko	  einhvern	  veginn	  en	  kannski	  

er	  það	  af	  því	  að	  það	  er	  áfall	  númer	  tvö.”	  

4.2.2 Reiði	  
Fjórir	  af	  sex	  viðmælendum	  fundu	  fyrir	  reiði	  við	  andlátið.	  Reiðin	  snérist	  þó	  gegn	  mismunandi	  

atriðum.	  Aðspurð	  kvaðst	  Bryndís	  hafa	  upplifað	  mikla	  reiði	  þegar	  Ketill	  maður	  hennar	  lést	  og	  

leið	  eins	  og	  öllu	  hefði	  verið	  kippt	  undan	  henni.	  Reiðin	  snérist	  að	  miklu	   leyti	  að	  þeirri	  stöðu	  

sem	  hún	  var	  nú	  komin	  í.	  Bryndís	  segir:	  

Þegar	   þú	   ert	   í	   sambandi	   og	  ætlar	   að	   klára	   þetta	   ameríska,	   þú	  ætlar	   að	   fylgja	   framyfir	  
dauðann	  //...já	  þarna	  kjaftæðið	  þarna	  að	  þá	  fannst	  mér	  bara	  ég	  vera	  skilin	  eftir,	  þú	  veist	  
hver	  mun	  sjá	  um	  mig?	  

	  

Þegar	   Elín	   var	   spurð	   hvaða	   tilfinningar	   hún	  muni	   eftir	   að	   hafa	   upplifað	   þegar	   Grímur	  

maður	  hennar	  lést	  lýsti	  hún	  hvernig	  hún	  hefði	  orðið	  reið	  út	  í	  guð	  og	  orðaði	  það	  á	  eftirfarandi	  

hátt:	  

Já	  bara	  náttúrulega	  maður	  fer	   í	  gegnum	  þetta	  sorg	  sorgarferlið	  sko,	  maður	  verður	  bara	  
öskureiður,	   reiður	  út	   í	  einhvern	  guð	  sem	  maður	   trúði	  á	  og	  bara	   trúir	  ekkert	   lengur,	  en	  
svo	  kom	  það	  bara	  aftur...oh	  og	  bara	  reiður	  fyrir	  hönd	  barnanna	  sinna,	  já	  það	  er	  bara,	  já	  
ég	  var	  bara	  mjög	  bitur	  og	  reið.	  

Þegar	  Ástríður	  var	  spurð	  um	  hennar	  viðbrögð	  orðaði	  hún	  það	  svo:	  

Ég	  man	  eiginlega	  bara	  eftir	  því	  að	  sko...	   já	  það	  var	  náttúrulega	  sko	  ég	  skildi	  ekki	  þessa	  
forgangsröðun,	   það	   var	   verið	   að	   taka	   mann	   á	   þessum	   aldri	   frá	   börnunum	   sínum	   og	  
konunni	   og	   ég	   var	   svo	   dómhörð	   á	   eftir	   og	   þetta	   var	   fyrst	   alveg	   svona	   skelfilegt	   þegar	  
einhver	  sagði	  að...	  ég	  ætti	  eftir	  að	  lifa	  í	  fjörutíu	  ár	  og	  þá	  helltist	  yfir	  mig,	  mér	  fannst	  það	  
alveg	   hræðilegt	   //það	   var	   líka,	   ég	   viðurkenndi	   það	   aldrei	   strax	   að	   það	   var	  mikil	   reiði	   í	  
mér.	  Yfir	  þessu	  sko	  að	  hann	  skyldi	  fara	  svona	  snöggt	  //kannski	  er	  ég	  ennþá	  reið	  ég	  veit	  
það	  ekki.	  

Lára	  segist	  ekki	  hafa	  fundið	  fyrir	  mikilli	  reiði	  þegar	  Stebbi	  maðurinn	  hennar	  lést	  og	  lýsti	  

því	   svona	   í	   viðtalinu:	   „Ég	   datt	   aldrei	   í	   þessa	   ofsalegu	   reiði	   en	   ég	   man	   að	   ef	   það	   komu	  

setningar.	  Það	  skiptir	  mig	  til	  dæmis	  ekki	  máli	  hvernig	  fólk	  vottaði	  samúð	  eða	  sagði	  hlutina,	  en	  

það	   það	   stuðaði	   marga.”	   Hún	   lýsti	   þó	   atviki	   þar	   sem	   hún	   fann	   fyrir	   reiði	   þegar	   hún	   fékk	  

símtalið	  frá	  spítalanum	  um	  að	  Stebbi	  maðurinn	  hennar	  væri	  látinn,	  hringt	  var	  af	  spítalanum	  

og	  henni	   tjáð	   að	   Stefán	   væri	   látinn	  en	  ekki	   Stebbi.	  Hann	   var	   alltaf	   kallaður	   Stebbi	   og	   Lára	  

minnist	  þess	  að	  hafa	  orðið	  reið	  vegna	  þess	  að	  henni	  hafi	  fundist	  þær	  eiga	  að	  segja	  að	  Stebbi	  

væri	  látinn,	  ekki	  Stefán.	  	  

	  Bryndís	  kvaðst	  vera	  að	  upplifa	   reiði	  núna	  vegna	  þess	  að	  henni	  þykir	   tengdafjölskyldan	  

hafa	  gleymt	  börnunum	  í	  öllu	  ferlinu	  og	  talar	  um	  að	  yngsti	  sonur	  hennar	  og	  Ketils	  sé	  nú	  orðin	  

tíu	   ára	   og	   líklega	   komi	   hann	   aldrei	   til	   með	   að	   hafa	   samband	   við	   föðurfjölskyldu	   sína,	   í	  

rauninni	  sé	  öll	  tenging	  þarna	  á	  milli	  farin.	  Jafnframt	  talaði	  Bryndís	  um	  að	  það	  hefði	  komið	  sér	  

vel	  ef	  að	  þau	  hefðu	  nú	  einhvern	  tímann	  hringt	  og	  boðið	  honum	  að	   fara	  með	  þeim	  og	  gert	  

eitthvað	  skemmtilegt	  eða	  eins	  og	  hún	  orðaði	  það:	  	  

Það	  er	  bara	  ekki	  og	  mér,	  er	  pínu	  reið	  núna	  sko	  og	  eins	  döpur	  og	  vonsvikin	  yfir	  þessu	  að	  
það	  eru	  komin	  fimm	  ár	  //það	  hefði	  verið	  gráupplagt	  að	  hringja	  og	  þú	  veist,	  má	  ég	  taka	  
Kjartan	   um	   helgina,	   fá	   hann	   lánaðan,	   þú	   veist	   þarna	   heldurðu	   tengingu	   bæði	   við	  
pabbann	  og	  þú	  veist	  heldur	  tengingu	  við	  við	  barnið,	  við	  fjölskylduna	  þína.	  

Karen	  telur	  sig	  ekki	  hafa	  fundið	  fyrir	  reiði	  þegar	  Andri	  maðurinn	  hennar	  lést	  heldur	  hafi	  

verið	  sátt	  fyrir	  hans	  hönd	  vegna	  þess	  að	  hann	  hafi	  viljað	  þetta	  sjálfur.	  Hann	  hafði	  sagt	  Karen	  

að	   hann	   vildi	   ekki	   lifa	   við	   þetta	   ástand	   lengur	   og	   væri	   tilbúinn	   að	   fara.	   Hann	   hafði	   farið	   í	  

margar	   lyfjagjafir	   og	   sagðist	   ekki	   vilja	   fara	   í	   fleiri.	   Karen	   lýsti	   hvernig	   henni	   hafi	   fundist	  

hræðilegt	  að	  heyra	  hann	  segja	  þetta	  en	  hafi	  að	  lokum	  sætt	  sig	  við	  það	  fyrir	  hans	  hönd.	  Hún	  

sagði:	  „þannig	  að	  í	  sjálfu	  sér	  var	  ég	  ekki	  reið	  en	  ég	  var	  rosalega	  einmana	  fyrst	  á	  eftir.”	  

4.2.3 Einmanaleiki	  

Áberandi	  var	  að	   flestir	   viðmælendurnir	   töluðu	  um	  það	  að	  hafa	   fundið	   fyrir	  einmanaleika	  á	  

einhvern	   hátt	   eftir	   að	   maki	   þeirra	   lést.	   Karen	   og	   Bryndís	   sögðust	   báðar	   hafa	   fundið	   fyrir	  

miklum	  einmanaleika	   í	  byrjun	  eftir	  að	  mennirnir	  þeirra	   létust	  og	  Bryndís	  upplifði	  þetta	  eins	  

og	  hún	  hefði	  verið	  skilin	  ein	  eftir,	  með	  engann	  til	  að	  hugsa	  um	  sig.	  	  

Ástríður	  fann	  einnig	  fyrir	  einmanaleikanum	  þegar	  hún	  var	  spurð	  og	  sagði:	  

Já	  það	  er	   ekki	   hægt	   að	  neita	  því,	  maður	   reyndi	   að	  bægja	  því	   frá	   sko	   //jú	   auðvitað	   var	  
maður	  einmana	  og	  var	  að	  reyna	  að	  finna	  sér	  eitthvað	  og	  ég	  fór	  rosalega	  mikið	  út...til	  að	  
hitta	  vinkonur	  og	  svona	  og	  var	  ekkert	  að	  alveg	  að	  dunda	  mér	  á	  heimilinu	  endilega	  mikið,	  
vildi	   bara	   komast	   út	   að	   hitta	   fólk	   og	   sérstaklega	   eina	   konu	   sem	   varð	   ekkja	   tveimur	  
dögum	  á	  undan	  mér.	  	  

Elín	   lýsti	   sinni	  upplifun	  á	  einmanaleikanum	  á	  þann	  hátt	   að	  hún	  hafi	   fundið	  mikið	   fyrir	  

honum	  en	  upplifði	  hann	  þó	  ólíkt	  þeim	  hér	  að	  ofan.	  Hún	  sagði	  þegar	  hún	  var	  spurð:	  	  

Jááá	  miklum,	  það	  myndi	  ég	  segja	  bara,	  sko	  auðvitað	  er	  mjög	  sárt	  að	  verða	  ung	  ekkja	  með	  
börn	   en	   það	   líka	   dreifir	   huganum	   að	   hafa	   börnin	   af	   því	   ahh	   það	   var	   allt	   sem	   ég	   bara	  
virkilega	   reyndi	   að	   koma	   þeim	   áfram	   og	   gera	   þetta	   sem	   léttast	   fyrir	   þá,	   það	   dreifði	  
náttúrulega	  mínum	  huga	  í	  leiðinni	  þannig	  að	  því	  leyti	  var	  öðruvísi	  þó	  það	  sé	  hérna	  erfitt	  
að	  verða	  ung	  ekkja	  í	  staðinn	  fyrir	  að	  maður	  væri	  ekkja	  þegar	  maður	  er	  orðin	  ein.	  

Þegar	  Andrea	  var	  spurð	  að	  því	  hvort	  hún	  hefði	  fundið	  fyrir	  einmanaleika	  eftir	  að	  maður	  

hennar	  lést	  kvað	  hún	  svo	  ekki	  vera	  og	  taldi	  ástæðuna	  vera	  þá	  að	  hún	  var	  með	  lítið	  barn	  og	  

hafi	  verið	  ólétt	  af	  seinna	  barni	  þeirra	  hjóna	  og	  eins	  og	  hún	  orðaði	  það:	  „það	  var	  tiltölulega	  

stutt	   í	  að	  það	  kæmi	  nýtt	  viðfangsefni	  þannig	  að	  ég	  hugsa	  að	  það	  hafi	  haldið	  manni	  svolítið	  

vakandi	  og	  bara	   svona	  að	  halda	  áfram	  sko,	  maður	  hafði	  alveg	   tilgang	  með	  að	  halda	  áfram	  

þannig	  að	  já.”	  Hér	  var	  Andrea	  komin	  nokkra	  mánuði	  á	  leið.	  

4.2.4 Þunglyndi	  
Aðspurðar	   töldu	   fæstar	   ekknanna	   að	   þær	   hafi	   fundið	   fyrir	   þunglyndiseinkennum	   í	   kjölfar	  

missisins.	  Aðeins	  tvær	  þeirra	  töldu	  sig	  hafa	  fundið	  fyrir	  þunglyndi	  og	  önnur	  þeirra,	  Ástríður,	  

lýsti	  því	  sem	  svo	  að	  hún	  hafi	  alltaf	  verið	   frekar	  þung	  og	  að	  depurðin	  hafi	  aldrei	  verið	   langt	  

undan.	  Bryndís	  aftur	  á	  móti	  taldi	  að	  hún	  hefði	  fundið	  fyrir	  þunglyndiseinkennum	  eftir	  að	  hún	  

fór	   í	   aðgerð	  og	   lýsti	  því	   á	  eftirfarandi	  hátt	  þegar	  hún	  var	   spurð	  hvort	  hún	  hafi	   fundið	   fyrir	  

þunglyndiseinkennum	  eftir	  missinn:	  	  

Ekki	  strax	  nei,	  ég	  fór	  í	  aðgerð	  semsagt	  ári	  seinna	  og	  lét	  laga	  fæturnar	  á	  mér	  og	  þá	  gat	  ég	  
ekki	  hreyft	  mig	  voðalega	  mikið	  og	  þá	  datt	  ég	  vel	  niður.	  Ég	  held	  að	  þá	  sat	  ég	  heima	  og	  gat	  
ekki	  sko	  gert	  neitt	  og	   farið	  neitt,	  börnin	   í	   sínu	  sko	  þannig	  að	  ég	  sat	  ein	  heima,	  það	  var	  
soldið	  erfitt.	  

Þegar	  Lára	  var	  spurð	  hvort	  hún	  teldi	  sig	  hafa	  fundið	  fyrir	  þunglyndiseinkennum	  stóð	  ekki	  

á	  svari:	  	  

Nei	   ég	  myndi	   ekki	   segja	   það,	   ég	   var	   náttúrulega	   alveg	   einstaklega	   heppin,	   ég	   á	   hérna	  
sterka	  fjölskyldu,	  svo	  og	  hérna	  og	  vini	  sem	  stóðu	  alveg	  rosalega	  þétt	  við	  bakið	  á	  mér	  og	  
hef	  verið	  á	  góðum	  vinnustað	  þeim	  sama	  og	  ég	  er	   í	  dag.	  Maður	  fann	  fyrst	  og	  fremst	  að	  
maður	  var	  umvafinn,	  ég	  skynjaði	  ekki,	  ekki	  þunglyndi.	  En	  svo	  held	  ég	  líka	  að	  þegar	  maður	  
er	  með	  þrjú	  börn	  þá	  kannski	  hefur	  maður	  ekki	  tíma	  til	  að	  leggjast	  í	  þunglyndi.	  

Elín,	   Andrea	   og	   Karen	   tóku	   í	   sama	   streng	   og	   Lára	   og	   töldu	   sig	   ekki	   hafa	   fundið	   fyrir	  

þunglyndiseinkennum	  og	  eins	  og	  Karen	  orðaði	  það	  þegar	  hún	  var	  spurð	  „	  neeei	  ekkert	  sem	  

að,	  ekkert	  svona	  depurð	  nema	  þetta	  ég	  bara	  grét	  og	  grét,	  en	  nei	  ég	  er	  ekki	  sú	  týpa.”	  

4.2.5 Doði	  
Tveir	  af	  fjórum	  viðmælendum	  töluðu	  um	  að	  hafa	  fundið	  fyrir	  doða	  þegar	  maki	  þeirra	  lést	  og	  

þegar	  Lára	  var	  að	  lýsa	  því	  hvaða	  atriði	  sem	  snéru	  að	  andlegu	  hliðinni	  hún	  myndi	  eftir	  að	  hafa	  

upplifað	  lýsti	  hún	  því	  á	  eftirfarandi	  hátt:	  „En	  fyrst	  og	  fremst	  náttúrulega	  bara	  uhmm	  já	  doði,	  

þetta	   er	   eiginlega	   svona,	   maður	   fær	   svona	   bara	   áfall	   og	   svo	   dettur	   maður	   ofan	   í	  

bómullarpoka	  bara.	  Doði	  algjör	  doði.”	  

Lára	  talaði	  einnig	  um	  hvernig	  hún	  telur	  að	  doðinn	  sé	  einhversskonar	  varnarviðbragð	  sem	  

komi	   í	   veg	   fyrir	   að	   fólk	  brotni	   algerlega	   saman	  og	  hún	   lýsti	   því	   svona	  þegar	  doðinn	   fór	   að	  

minnka:	  	  

Doðinn	  fór	  eftir	  svona	  ár	  og	  þá	  komu	  þessar	  hugsanir	  um	  allt	  sem	  við	  áttum	  saman	  og	  
allt	  sem	  ég	  var	  búin	  að	  missa	  og	  það	  var	  í	  raun	  og	  veru	  ár	  sem	  var	  ár	  númer	  tvö	  sem	  var	  
erfiðara	  fyrir	  vikið	  að	  því	  þá	   leyfði	  maður	  sér	  að	  hugsa	  allt	  þetta	  góða	  og	  allt	  það.	  Mér	  
fannst	  það	  svona	  tilfinningalega	  fyrir	  mig	  var	  erfiðara.	  

Ástríður	  fann	  einnig	  fyrir	  þessari	  doðatilfinningu	  fyrst	  eftir	  að	  maðurinn	  hennar	   lést	  og	  

orðaði	   það	   á	   eftirfarandi	   hátt:	   „...maður	   verður	   svona	   alveg	   dofin	   fyrst	   sko	   //svo	   heldur	  

maður	  bara	  að	  þetta	  sé	  búið	  og	  allt	  orðið	  fínt,	  en	  svo	  kemur	  þetta	  bara	  aftur	  og	  aftur.”	  

4.3 Félagslegir	  þættir	  

Í	  þessum	  kafla	  er	  gerð	  grein	  fyrir	  reynslu	  kvennanna	  af	  þeirri	  nýju	  félagslegu	  stöðu	  sem	  þær	  

voru	   skyndilega	   komnar	   í	   sem	   einhleypar	   konur.	   Auk	   þess	   verður	   gerð	   grein	   fyrir	   reynslu	  

þeirra	  af	  viðmóti	  og	  framkomu	  fólks	  í	  þeirra	  garð	  eftir	  að	  maki	  þeirra	  lést.	  Niðurstöður	  gefa	  

til	  kynna	  að	  reynsla	  þeirra	  sé	  nokkuð	  svipuð,	  allar	  töldu	  þær	  sig	  hafa	  fengið	  jákvætt	  viðmót	  

að	  mestu	  leyti	  en	  töldu	  sig	  hafa	  fundið	  fyrir	  neikvæðu	  viðmóti	  að	  einhverju	  leyti.	  

4.3.1 Ný	  félagsleg	  staða	  
Fjórar	   konur	   lýstu	   því	   hvernig	   þær	   töldu	   sig	   ekki	   hafa	   velt	   neitt	   sérstaklega	   fyrir	   sér	   nýrri	  

félagslegri	  stöðu	  sinni	  og	  þar	  á	  meðal	  þeirri	  staðreynd	  að	  þær	  væru	  orðnar	  einhleypar	  á	  ný.	  

Þær	  lýstu	  því	  hvernig	  þeim	  leið	  ekki	  eins	  og	  að	  hjúskaparstaða	  þeirra	  hefði	  breyst	  og	  líkt	  og	  

Andrea	  minntist	  á	  þá	  var	  þetta	  bara	  spurning	  um	  að	  halda	  áfram	  og	  vera	  til:	  

Ég	   velti	   því	   ekkert	   fyrir	   mér	   þannig,	   ég	   meina	   ekki	   að	   ég	   væri	   eitthvað	   einstæð	   eða	  
einhleyp	  sko.	  Huhh	  alls	  ekki	  sko,	  þetta	  var	  bara	  spurning	  um	  að	  halda	  áfram	  og	  vera	  til	  
sko,	  en	  ekki	  þannig	  að	  ég	  upplifði	  að	  hjúskaparstaðan	  mín	  hefði	  breyst	  þannig	  eða	  neitt	  
þannig	  eða	  það	  var	  ekki	  það	  sem	  ég	  var	  að	  hugsa	  allavega.	  

Lára,	  Bryndís	  og	  Karen	  höfðu	  svipaða	  sögu	  að	  segja	  og	  Andrea.	  Lára	  lýsti	  því	  hvernig	  hún	  

hafi	  aldrei	  litið	  á	  sig	  sem	  ekkju	  og	  hafi	  aldrei	  notað	  orðið	  ekkja.	  Ef	  þetta	  bar	  á	  góma	  greindi	  

hún	  frá	  því	  að	  Stebbi	  væri	  dáinn	  en	  hún	  hafi	  aldrei	  litið	  á	  sig	  sem	  ekkju	  eins	  og	  endurspeglast	  

í	  frásögn	  hennar:	  „einhvern	  veginn	  þetta	  ekkjuhlutverk	  var	  ekki	  ég	  allavega,	  ég	  fór	  allavega	  

aldrei	  í	  það.”	  	  

Bryndís	  tók	  í	  sama	  streng	  og	  lýsti	  því	  hvernig	  það	  hafi	  aldrei	  pirrað	  hana	  að	  vera	  einhleyp	  

en	  hún	   sagðist	  hafa	   fundið	   fyrir	  því	   að	  hún	  hafi	   einangrast	  en	   lýsti	  því	   svo	  hvernig	  hún	  og	  

Ketill	  maðurinn	   hennar	   hefðu	   einangrað	   sig	  mikið	   og	   voru	  mikið	   bara	   tvö	   saman.	   Eftir	   að	  

hann	   lést	   hafi	   hún	   endurnýjað	   sambandið	   við	   vinkonur	   sínar	   sem	   voru	   að	   hennar	   sögn	  

duglegar	  að	  bjóða	  henni	  með	  sér	  út,	  sem	  hún	  taldi	  stafa	  af	  því	  að	  hún	  væri	  einhleyp	  og	  segir	  

þær	  hafa	  hætt	  því	  snögglega	  þegar	  hún	  eignaðist	  nýjan	  maka	  stuttu	  síðar.	  

Reynsla	  Karenar	  af	  nýrri	  stöðu	  sinni	  einkenndist	  af	  því	  að	  með	  því	  að	  missa	  maka	  sinn	  

hafi	   hún	   dottið	   út	   úr	   öllum	   viðburðum	   þar	   sem	   hjón	   hittast	   og	   gera	   eitthvað	   saman.	   Að	  

hennar	   sögn	  hugsaði	   hún	   ekki	   um	  það	   að	   vera	   einhleyp	   en	  hún	  upplifði	   nýja	   stöðu	   sína	   á	  

eftirfarandi	  hátt:	  	  

Það	  er	  svolítið	  skrítið	  og	  sérstaklega	  held	  ég	  ef	  það	  eru	  konur	  þá	  dettum	  við	  út	  úr	  öllu	  
svona	   hjóna	   uhh	   hjón	   sem	   voru	   að	   halda	   boð	   buðu	   mér	   ekki.	   Ég	   var	   að	   bilast	   á	  
einhverjum	  kellingarboðum	  og	  ég	  var	  oft	  að	  segja	  það	  sko,	  mér	   langar	  ekkert	  alltaf	  að	  
vera	  í	  einhverjum	  dömuboðum,	  mér	  var	  ekki	  boðið	  þar	  sem	  voru	  karlmenn	  eða	  hjón...	  og	  
ef	  það	  var	  matarboð	  og	  það	  voru	  hjón	  þá	  var	  mér	  ekki	  boðið	  mér	  var	  bara	  boðið	  ef	  að	  
einhverjum	  stelpum	  var	  boðið.	  Og	  þetta	  er	  voðalega	  ríkt	  í	  öllum	  held	  ég.	  

Tveir	   viðmælenda	   töldu	   sig	   hafa	   hugsað	   um	   breytta	   stöðu	   sína,	   nú	   sem	   einhleypar	  

konur.	  Elín	  taldi	  sig	  hafa	  fundið	  mikið	  fyrir	  þessu	  þar	  sem	  þau	  hjónin	  hefðu	  verið	  samrýmd	  og	  

gert	  hlutina	  mikið	  í	  sameiningu,	  hún	  lýsir	  reynslu	  sinni	  svona	  þegar	  hún	  var	  beðin	  um	  að	  lýsa	  

hvort	  og	  hvernig	  hún	  hefði	  upplifað	  nýja	  breytta	  stöðu	  sína:	  	  

Jájájájá,	   uhh	   af	   því	   að	   yfirleitt	   bara	   það	   sem	   við	   gerðum	   fórum	   við	   saman	   bara	   með	  
okkar	  vinum	  og	  átti	  auðvitað	  alltaf	  líka	  mínar	  bara	  mjög	  góðu	  vinkonur	  sem	  héldu	  alltaf	  
áfram	  að	  vera	  með	  mér,	  en	  já	  ég	  uhh	  það	  var	  mjög	  mikil	  breyting,	  til	  dæmis	  þegar	  ég	  fór	  
bara	  niður,	  þegar	  það	  kom	  að	  því	   að	  maður	   fór	  niðrí	   í	   bæ	  bara	  mér	   fannst	  bara	  alveg	  
hræðilegt	   að	   sitja	   kannski	   bara	   inn	   á	   einhverju	   kaffihúsi	   eða	   ég	   tala	   nú	   ekki	   um	  
einhverjum	  svona	  stað	  þar	  sem	  verið	  var	  að	  dansa,	  reyndi	  bara	  alltaf	  að	  koma	  mér	  bara	  
út	  sem	  fyrst.	  //staðan	  var	  svooo	  mikið	  breytt	  einhvern	  veginn	  að	  mér	  fannst	  bara	  svona	  
óþægilegt.	  

Ástríður	  er	  sammála	  Elínu	  þegar	  hún	  talar	  um	  að	  hún	  hafi	  velt	   fyrir	  sér	  breyttri	  stöðu,	  

hún	  lýsti	  því	  hvernig	  hún	  og	  maðurinn	  hennar	  hefðu	  verið	  mikið	  bara	  tvö	  og	  ekki	  verið	  mikið	  

að	  hitta	  aðra	  utan	  heimilisins,	  því	  hafi	  hana	  vantað	  mikið	  þegar	  hann	  var	  farinn	  eins	  og	  hún	  

orðaði	  það:	  „Auðvitað	  vantaði	  alveg	  töluvert	  mikið,	  það	  er	  ekki	  hægt	  að	  segja	  annað.”	  

Allir	  viðmælendurnir	  töldu	  sig	  hafa	  gengið	  inn	  í	  hlutverk	  sem	  þær	  höfðu	  ekki	  sinnt	  áður	  

þegar	  maki	  þeirra	   lést,	  þar	  nefndu	  þær	  atriði	   líkt	  og	  skattaskýrslur,	   fjármál,	   innkaupaferðir,	  

viðhald	  á	  heimili	  og	  bílum,	  skera	  jólasteikina	  og	  íþróttaiðkanir	  barnanna.	  	  

Flestir	  viðmælendurnir	  gengu	   inn	   í	  ný	  hlutverk	  án	  umhugsunar.	  Karen	   lýsti	  því	  hvernig	  

hún	  gekk	  inn	  í	  öll	  hlutverk	  á	  heimilinu	  sama	  hvað	  það	  var	  og	  sömu	  sögu	  er	  að	  segja	  af	  Láru,	  

hún	  tók	  að	  sér	  öll	  hlutverk	  sem	  maður	  hennar	  hafði	  áður	  sinnt	  og	  lýsir	  því	  hversu	  mikilvægt	  

henni	  fannst	  að	  geta	  gert	  þessa	  hluti	  sjálf	  og	  þó	  að	  henni	  hafi	  fundist	  hún	  vera	  „týnd”	  í	  því	  

sem	   snéri	   að	   viðgerðum	   á	   heimilinu	   til	   að	   byrja	   með	   þá	   hafi	   hún	   kýlt	   á	   það	   og	   lýsir	   því	  

skemmtilega	  hvernig	  hún	  tók	  sig	  til	  fyrir	  fyrstu	  jólin	  og	  ætlaði	  að	  saga	  jólatrésfótinn	  sem	  var	  

of	   breiður.	   Hún	   lýsti	   atvikinu	   svona:	   „ég	   keypti	   jólatré	   með	   of	   breiðum	   fæti	   og	   það	   var	  

náttúrulega	  farið	  niður	  í	  geymslu	  og	  náð	  í	  hamar	  og	  sög	  og	  meitil	  //til	  að	  laga	  og	  börnin	  stóðu	  

þarna	  og	  þetta	  var	  svo	  kómískt,	  en	  ég	  skyldi	  geta	  þetta.”	  

Elín	  talar	  einnig	  um	  margt	  sem	  hún	  hafi	  þurft	  að	  taka	  að	  sér	  sem	  maðurinn	  hennar	  hafi	  

sinnt	   áður	   og	   lýsir	   því	   hvernig	   hún	   hafi	   reynt	   að	   gera	   hluti	   með	   drengjunum	   þeirra	   sem	  

maðurinn	  hennar	  hafði	  áður	  sinnt	  en	  komst	  að	  því	  að	  hún	  gæti	  ekki	  gert	  allt.	  Hún	  taldi	  þó	  

hafa	  komið	  sér	  vel	  að	  maðurinn	  hennar	  hafði	  náð	  að	  fara	  með	  henni	  yfir	  atriði	  sem	  snéru	  að	  

fjármálum	  og	   ráðlagt	   henni	   hvað	   hún	  ætti	   að	   gera	   „ef	   allt	   færi	   á	   versta	   veg”	   eins	   og	   hún	  

orðaði	  það.	  

Andrea	   rifjar	   strax	  upp	   skattaskýrsluna	  en	  hennar	  maður	  hafði	   ávallt	   séð	  um	  hana	  og	  

hún	  hlær	  þegar	  hún	  rifjar	  það	  upp	  og	  segir:	  „hann	  til	  dæmis	  gerði	  alltaf	  skattaskýrsluna	  og	  ég	  

varð	  að	  taka	  hana//	  ég	  fékk	  hana.”	  

Ástríður	  minnist	  þess	  hvernig	  hún	  hafi	  gengið	  inn	  í	  ýmis	  hlutverk	  við	  fráfall	  manns	  síns	  

en	  hún	  rifjar	  einnig	  upp	  að	  hlutum	  sem	  maður	  hennar	  hafi	  sinnt	  hafi	  líka	  verið	  sleppt	  eftir	  að	  

hann	   dó	   og	   það	   hafi	   að	   einhverju	   leyti	   verið	   vegna	   þess	   að	   hún	   hafði	   ekki	   bílpróf.	   Í	   því	  

samhengi	   nefnir	   hún	   hluti	   eins	   og	   íþróttaiðkanir	   stráksins	   hennar.	   Einnig	   rifjar	   hún	   upp	  

hvernig	  eldri	  strákurinn	  hennar	  sem	  þá	  var	  15	  ára	  hafi	  fullorðnast	  mjög	  hratt	  á	  þessum	  árum	  

og	  tekið	  mikla	  ábyrgð	  eða	  eins	  og	  hún	  orðaði	  það:	  	  

Strákurinn	  minn	  sem	  er	  15	  ára	  þarna	  hann	  er	  35	  ára	  í	  dag,	  að	  hann	  fer	  svolítið	  mikið	  inn	  í	  
föðurhlutverkið,	  hann	  var	  látinn	  bera	  svolítið	  mikla	  ábyrgð	  án	  þess	  að	  ég	  ætlaði	  að	  gera	  
það.	  Hann	  varð	   fullorðinn	  bara	   //hann	   tók	  að	   sér	  að,	   svo	   fór	  hann	   í	  búðir	   fyrir	  mig	  og	  
svona	  ýmislegt	  og	  það	  var	  litið	  á	  hann	  bara	  sem	  fullorðinn	  mjög	  fljótlega.	  Hann	  er	  þannig	  
gerður	  //	  maður	  hefði	  viljað	  gera	  það	  öðruvísi	  samt.	  

Bryndís	   hafði	   aðra	   sögu	   en	   hinir	   viðmælendurnir	   þegar	   hún	   lýsir	   því	   hvernig	   hún	   og	  

Ketill	   töldu	  að	   lífið	  hafi	  verið	  að	  „prófa	  hana”	  þegar	  hún	  og	  Ketill	  maðurinn	  hennar	   fluttu	   í	  

sundur	   í	   ákveðinn	   tíma,	   á	  þessum	   tíma	  hafi	   þau	   séð	  að	  hún	  var	   fær	  um	  að	   standa	  á	  eigin	  

fótum	  í	  lífinu.	  Hún	  lýsti	  þessari	  upplifun	  sinni	  svona:	  „þú	  veist	  að	  sko,	  það	  var	  verið	  að	  stilla	  

þessu	  þannig	  upp	  að	  við	  gátum	  bæði	  séð	  það,	  að	  ég	  gat	  gert	  þetta	  ein”.	  

4.3.2 Jákvætt	  viðmót	  og	  framkoma	  

Allir	  viðmælendurnir	   lýstu	   jákvæðri	   reynslu	  af	  viðmóti	  og	   framkomu	  fólks	   í	  umhverfi	  þeirra	  

og	   töldu	   flestar	  konurnar	  að	  þær	  hefðu	  mætt	   skilningi	  og	  almennilegri	   framkomu	   frá	   fólki.	  

Nokkrar	  konurnar	  greindu	  frá	  hvernig	  þær	  töldu	  sig	  hafa	  mætt	  jákvæðara	  viðmóti	  frá	  fólki	  en	  

til	   dæmis	   aðrar	   einhleypar	   konur	   sem	  gengið	  höfðu	   í	   gegnum	  skilnað,	   þrátt	   fyrir	   að	   konur	  

sem	  skilja	  gangi	  einnig	  í	  gegnum	  sorg.	  

Karen	  og	  Ástríður	  voru	  á	   sama	  máli	  og	   telja	  að	  ekkjur	   fái	   jákvæðara	  viðmót	  og	  meiri	  

samúð	   en	   konur	   sem	   skilja.	   Kareni	   fannst	   hún	  mæta	   skilningi	   frá	   fólki	   sem	   vissi	   um	   stöðu	  

hennar	  og	  sagðist	  hafa	  upplifað	  jákvætt	  viðmót	  eða	  eins	  og	  hún	  orðaði	  það:	  „ég	  upplifði	  það	  

að	  fólk	  var	  mjög	  almennilegt.”	  

Lára	  tók	   í	  sama	  streng	  og	  Karen	  og	  Ástríður	  og	  talaði	  um	  muninn	  á	  því	  að	  missa	  maka	  

sinn	  og	   skilja,	   að	   við	  makamissi	   þá	  héldi	   fólk	   í	   raun	  báðum	   fjölskyldum	  en	   við	   skilnað	   yrði	  

algjört	  „split”	  eins	  og	  hún	  orðaði	  það.	  Hún	  lýsti	  almennt	  jákvæðu	  viðmóti	  frá	  fólki	  en	  fann	  þó	  

fyrir	  því	  að	  vissu	  leyti	  að	  henni	  var	  vorkennt,	  en	  það	  hafi	  hún	  ekki	  kunnað	  að	  meta.	  

Elín	  talar	  um	  viðmót	  fólksins	  í	  hennar	  umhverfi	  og	  taldi	  það	  mjög	  gott	  að	  mestu	  leyti	  og	  

rifjar	  þar	  upp	  samstarfskonur	  sérstaklega.	  Andrea	  taldi	  sig	  hafa	  fundið	  fyrir	  jákvæðu	  viðmóti	  

hjá	  „sumum”	  eins	  og	  hún	  orðaði	  það.	  

Bryndís	   hafði	   einnig	   frá	   jákvæðri	   reynslu	   að	   segja	   þegar	   hún	   var	   spurð	  um	  viðmót	  og	  

framkomu	  fólks	  í	  hennar	  garð,	  hún	  sagði:	  	  

Bara	  allt	  mjög	  gott,	  mér	  fannst	  allir	  vera	  mjög,	  bara	  eins	  og	  ég	  var	  að	  segja	  áðan,	  fólk	  veit	  
ekkert	  hvernig	  það	  á	  að	  hegða	  sér.	  Það	  var	  kannski	  það	  það	  sem	  mér	  mér	  fannst	  ágætt	  
ef	  ég	  fékk	  sms	  sem	  sagði	  ég	  samhryggist,	  það	  þurfti	  ekki	  að	  vera	  mikið	  meira	  þá	  vissi	  ég	  
allavega	   að	   þú	   vissir	   af	   því	   og	   það	   skipti	  mig	   gríðarlega	  miklu	  máli	   svo	   ég	   gæti	   haldið	  
áfram	  eðlilegum	  samskiptum	  við	  fólk	  //það	  breyttist	  ekkert	  viðhorfið	  til	  mín	  eða	  tók	  ég	  
ekki	  eftir	  því.	  

4.3.3 Neikvætt	  viðmót	  og	  framkoma	  

Flestir	   viðmælendurnir	   töldu	   sig	   hafa	   orðið	   fyrir	   neikvæðri	   reynslu	   að	   einhverju	   leyti	   hvað	  

varðar	  viðmót	  og	  framkomu	  fólks.	  Atvikin	  fólu	  oftar	  en	  ekki	  í	  sér	  að	  ekkjurnar	  fundu	  fyrir	  því	  

að	  þær	  voru	  sniðgengnar	  af	  fólki	  sem	  þær	  töldu	  sig	  þekkja	  ágætlega.	  Ástríður	  upplifði	  þetta	  

frekar	   frá	   karlmönnum	  en	   konum	  og	   telur	   að	   þeir	   eigi	   erfiðara	  með	   að	   horfast	   í	   augu	   við	  

þetta.	  Hún	  minntist	  jafnframt	  atviks	  sem	  átti	  sér	  stað	  þegar	  hún	  var	  úti	  í	  göngutúr	  og	  hitti	  þar	  

fyrir	   hjón	   sem	   hún	   þekkti.	   Konan	   kom	   strax	   að	   henni	   og	   vottaði	   henni	   samúð	   á	   meðan	  

maðurinn	   hljóp	   beinustu	   leið	   inn	   í	   bíl.	   Þá	   greindi	   hún	   frá	   öðru	   atviki	   þegar	   hún	   mætti	  

nágrönnum	  sínum	  og	  þar	  kom	  konan	  og	  tók	  utan	  um	  hana	  á	  meðan	  maðurinn	  forðaði	  sér.	  

Hún	  telur	  að	  konur	  eigi	  auðveldara	  með	  að	  sýna	  samhug.	  Hún	  segist	  jafnframt	  gera	  sér	  grein	  

fyrir	  að	  fólk	  viti	  oft	  og	  tíðum	  ekkert	  endilega	  hvað	  það	  eigi	  að	  segja,	  og	  það	  sé	  jafnvel	  bara	  

auðveldara	  að	  forða	  sér	  eða	  eins	  og	  hún	  orðaði	  það:	  „ég	  veit	  ekkert	  alltaf	  hvað	  á	  að	  segja	  eða	  

gera	  þegar	  einhver	  deyr.”	  

Andrea	  segist	  hafa	  fundið	  fyrir	  neikvæðu	  viðmóti	  og	  framkomu	  og	  man	  eftir	  því	  að	  hafa	  

verið	  sniðgengin.	  Hún	  segir	   frá	  því	  hvernig	  kona	  sem	  hún	  þekkti	  ágætlega	  hefði	  tekið	  sveig	  

framhjá	  henni	  til	  þess	  að	  þurfa	  ekki	  að	  mæta	  henni.	  Minnist	  hún	  þess	  hversu	  kjánalegt	  henni	  

hafi	  fundist	  þetta	  og	  segist	  hafa	  lært	  af	  þessu	  sjálf	  að	  svona	  gerði	  maður	  ekki.	  

Elín	  rifjar	  upp	  svipað	  atvik	  og	  segist	  halda	  að	  það	  lendi	  allir	  í	  þessu	  sem	  misst	  hafa	  maka	  

sinn.	  Hún	  minnist	  sinna	  atvika	  svona:	  	  

Ég	  fann	  það	  hérna	  þegar	  maður	  var	  að	  labba	  á	  götu...	  og	  fann	  það	  kannski	  að	  fólk	  vissi	  
ekki	  alveg	  þegar	  það	  hitti	  mann	  í	  fyrsta	  skipti	  hvernig	  það	  átti	  að	  koma	  fram	  og	  maður	  sá	  
það	   útundan	   sér	   að	   sumir	   forðuðu	   sér...	  maður	   veit	   það	   alveg	   í	   dag...	   að	   það	   er	   bara	  
fólkið	  var	  ekki	  bara	  að	  eins	  og	  þetta	  kallast	   í	  dag	  bara	  að	   feisa	  þetta	  eða	  vissi	  hvernig,	  
hvað	  átti	  að	  segja	  bara	  eða	  eitthvað	  //það	  voru	  ekki	  margir	  en	  það	  kom	  fyrir	  og	  það	  var	  
sárt.	  

Tilfelli	   Láru	   og	   Karenar	   voru	   öllu	   leiðinlegri	   og	   þær	   rifja	   upp	   óskemmtilega	   reynslu	   af	  

neikvæðri	  framkomu	  fólks	  í	  sinn	  garð.	  Lára	  varð	  fyrir	  því	  atviki	  þegar	  hún	  var	  að	  skemmta	  sér	  

með	  nánum	  vinum	  og	  dansa	  við	  eiginmann	  vinkonu	  sinnar	  að	  vinkona	  fer	  að	  saka	  Láru	  um	  að	  

hafa	   verið	   að	   reyna	   við	   eiginmanninn.	   Lára	   segist	   hafa	   tekið	   þessu	  mjög	   illa	   þar	   sem	   hún	  

upplifir	  sig	  sem	  hlýja	  og	  opna	  manneskju	  en	  tilfinningin	  sem	  kom	  í	  kjölfarið	  var	  eins	  og	  hún	  

væri	  ómerkileg	  af	  því	  hún	  væri	  einstæð	  og	  hún	  upplifði	   sig	  sem	  druslu.	  Hún	  segist	  þó	  hafa	  

rætt	  þetta	  við	  aðrar	  vinkonur	  sem	  einnig	  voru	  á	  staðnum	  og	  að	  þær	  hefðu	  sagt	  að	  ekki	  væri	  

hægt	   að	   túlka	   hegðun	  hennar	   á	   þann	  hátt	   að	  hún	  hefði	   verið	   að	   reyna	   við	  mann	   vinkonu	  

sinnar.	  Eftir	  þetta	  atvik	  sagðist	  Lára	  hafa	  dregið	  sig	  í	  hlé	  eins	  og	  hún	  sagði	  sjálf:	  „þetta	  fannst	  

mér	  óþægilegt	  og	  þarna	  var	  það	  frekar	  að	  maður	  dró	  sig	  í	  hlé	  með	  að	  skemmta	  sér,	  ekki	  að	  

ég	  hafi	  skemmt	  mér	  mikið	  á	  þessum	  árum.”	  

Karen	  hafði	  einnig	  slæma	  sögu	  að	  segja,	  hennar	  reynsla	  af	  lélegri	  framkomu	  og	  viðmóti	  

kom	   frá	   eiginkonum	   samstarfsfélaga	   hennar,	   hennar	   reynsla	   var	   sú	   að	   allt	   í	   einu	   hafi	   hún	  

verið	  orðin	  einhver	  ógn	  eftir	  að	  hún	  varð	  ein.	  Hún	  lýsir	  sinni	  reynslu	  á	  eftirfarandi	  hátt:	  	  

Ég	  fann	  það	  líka	  til	  dæmis	  í	  vinnunni	  að	  eiginkonur	  þessara	  manna	  sem	  ég	  var	  að	  vinna	  
með	  urðu	  hræddar...við	  mig...um	  þá.	  Hvað	  héldu	  þær	  að	  ég	  breyttist	   í	  mellu	  af	  því	   að	  
verða	  ein	  haaa.	  //	  Kerlingar	  eru	  ótrúlega	   leiðinlegar	  og	   leiðinlegar	  við	  aðrar	  konur,	  mín	  
reynsla	  af	  konum	  í	  svona	  konu	  eins	  og	  ég	  var	  er	  ekki	  góð,	  konur	  konum	  bestar	  nei,	  konur	  
konum	  verstar.	  Þær	  eru	  að	  bilast	  yfir	  því	  að	  þær	  missi	  karlana	  sína,	  ég	  hef	  aldrei	  verið	  að	  
reyna	  við	  aðra	  menn	  aldrei	  og	  hef	  aldrei	  verið	  með	  giftum	  manni.	  En	  þær	  titra	  og	  skjálfa	  
þessar	  kerlingar	  ég	  bara	  veistu	  það	  að	  á	  tímabili	  var	  ég	  bara,	  ég	  hefði	  getað	  brjálast	  yfir	  
þessum	  kerlingum,	  ég	   lenti	   þrisvar	   í	   þessu	  á	   vinnustað,	   ekki	   var	  ég	  að	   reyna	  við	  þessa	  
menn,	   þeir	   höfðu	   eitthvað	   verið	   að	   tala	   um	   mig…	   og	   hvað	   með	   það	   og	   þær	   svona	  
skíthræddar	   um	   sjálfa	   sig	   og	  óöruggar	   að	  þá	  má	  ekki	   tala	   um	  einhvern,	   ég	   veit	   ekkert	  
hvernig	  það	  var.	  

4.4 Tengsl	  
Konurnar	   töldu	  sig	  allar	  hafa	  verið	   í	  góðum	  og	  nánum	  tengslum	  við	  maka	  sína	  meðan	  þeir	  

lifðu,	  börn	   sín	  og	   fjölskyldur	  þeirra	  beggja.	  Konurnar	   tala	  allar	   fallega	  um	  mennina	   sína	  og	  

minnast	  meðal	  annars	  þess	  hversu	  góðir	   feður	  þeir	  hafi	  verið	  og	  viðtölin	  benda	   til	  þess	  að	  

samböndin	  hafi	  verið	  traust	  og	  góð.	  

4.4.1 Tengsl	  við	  makann	  sem	  lést	  

Þegar	   Lára	   rifjar	   upp	   tengsl	   sín	   við	   Stebba	   minnist	   hún	   þeirra	   á	   góðan	   hátt	   eins	   og	  

endurspeglast	  í	  frásögn	  hennar:	  	  

Hann	  var	  náttúrulega	  stóra	  ástin,	  enda	  gríðarlega	  skemmtilegur	  maður	  og	  mikill	  sjarmör	  
og	  hafði	  svona	  mikla	  persónutöfra	  og	  fólk	  laðaðist	  að	  honum	  þannig	  að	  hérna	  að	  þegar	  
hann	  deyr	  til	  dæmis	  þá	  er	  ég	  búin	  að	  vera	  með	  honum	  meira	  en	  helming	  af	  minni	  ævi	  
þannig	   sko	   við	   erum	   búin	   að	   vera	   saman	   í	   20	   ár.	   Þannig	   að	   ég	   myndi	   segja	   að	   sko	  
eiginlega	  hann	  persónulega	  og	  eiginlega	  gert	  mig	  að	  þeirri	  manneskju	  sem	  ég	  er	  í	  dag.	  

Elín	  hafði	  einnig	  margt	  fallegt	  að	  segja	  um	  Grím	  manninn	  sinn	  og	  talar	  um	  að	  þau	  hafi	  

átt	   traust	   og	   gott	   hjónaband	   í	   alla	   staði	   og	   lýsir	   honum	   sem	   heiðarlegum,	   réttsýnum	   og	  

réttlátum.	  Einnig	  minnist	  hún	  hans	  sem	  óskaplega	  góðs	  föður	  og	  hún	  hafi	  alla	  tíð	  talað	  mikið	  

um	   hann	   við	   syni	   þeirra.	   Andrea	   tekur	   í	   sama	   streng	   og	   Elín	   og	   lýsir	   sambandinu	   við	  

eiginmann	  sinn	  sem	  skemmtilegu	  og	  traustu	  og	  rifjar	  upp	  að	  þau	  hafi	  gert	  margt	  skemmtilegt	  

saman.	  	  

Karen	   hefur	   sömu	   sögu	   að	   segja	   af	   sínum	   manni	   og	   lýsir	   honum	   sem	   mjög	  

skemmtilegum	   og	   eins	   og	   hún	   sagði	   sjálf:	   „hann	   var	   uhhh	   náttúrulega	   ljónvel	   gefinn	   og	  

skemmtilegur	   //bara	   sérlega	   skemmtilegur	  maður.”	   Svo	  bætir	  hún	  við	  hlæjandi:	   „hann	  var	  

það	   skemmtilegur	   að	   hann	   auðvitað	   fór	   mjög	   ungur,	   það	   er	   alltaf	   svoleiðis,	   þessir	   bestu	  

deyja.”	  

Ástríður	  átti	  erfiðara	  með	  að	  rifja	  upp	  tengslin	  við	  manninn	  sinn	  en	  lýsti	  því	  hvernig	  þau	  

hefðu	  átt	  það	  til	  að	  einangra	  sig.	  Hún	  lýsti	  honum	  sem	  fámálum	  og	  lokuðum,	  sagði	  hann	  hafa	  

haft	   sterkar	   skoðanir	   á	  hlutunum.	  Hún	   sagði	  hann	   jafnframt	  hafa	   verið	  mjög	  góðan	  mann.	  

Ástríður	  sagði	  þau	  hjónin	  hafa	  verið	  góða	  vini	  en	  hefðu	  mátt	  tala	  meira	  saman	  eða	  eins	  og	  

hún	  orðaði	  það:	  „við	  töluðum	  ekki	  nóg.”	  

Bryndís	   líkt	   og	   Ástríður	   lýsir	   því	   hvernig	   hún	   og	   Ketill	   maðurinn	   hennar	   hefðu	   einnig	  

einangrað	  sig.	  Hún	   lýsir	  hvernig	  þau	  hefðu	  orðið	  að	  sterkri	  einingu	  strax	   í	  upphafi	  sem	  hafi	  

haldið	  allt	  þar	  til	  hann	  lést.	  Hér	  átti	  hún	  við	  það	  að	  eftir	  að	  þau	  kynntust	  hafi	  þau	   leitað	  til	  

hvers	  annars	  á	  meðan	  hún	   taldi	  annað	   fólk	  gjarna	   leita	   til	   foreldra	   sinna.	  Þegar	  hún	   rifjaði	  

þetta	  upp	  orðaði	  hún	  það	  á	  eftirfarandi	  hátt:	  

Við	  byrjuðum	  saman	  þegar	  ég	  var	  16	  ára	  að	  verða	  17	  ára	  og	  hann	  var	  17	  ára.	  Og	  það	  
varð	  bara	  strax	  Ketill	  og	  Bryndís	  eða	  Bryndís	  og	  Ketill,	  það	  var	  ekkert	  þú	  veist	  for..	  það	  er	  
svo	  fyndið	  núna	  þegar	  ég	  er	  að	  tala	  við	  unga	  krakka,	  kannski	  á	  þrítugs	  eða	  fertugsaldri	  að	  
þá	  hérna	   tala	  þau	  svo	  oft	  um	  mömmu	  sína	  og	  ég	  bara,	  þetta	  voru	  sko	  hlutir	   sem	  voru	  
bara	  ég	  og	  hann.	  Þau	  voru	  alveg	  hérna	  foreldrar	  okkar	  en	  en	  það	  var	  samt	  sko	  ekki,	  við	  
leystum	  allt,	  við	  vorum	  einingin	  og	  þetta	  var	  ofsalega	  furðuleg	  tilfinning	  að	  vera	  einingin.	  
Við	  vorum	  alltaf	  saman	  með	  börnin	  og	  þú	  veist	  ég	  ef	  við	  fórum	  til	  útlanda	  þá	  var	  það	  ekki	  
í	  samfloti	  með	  neinum,	  ef	  við	  fórum	  í	  frí	  þá	  var	  það	  ekki	  í	  samfloti	  með	  neinum.	  Þú	  veist	  
við	  vildum	  bara	  fá	  að	  vera	  í	  friði	  með	  okkar…fjölskyldu.	  

Bryndís	  heldur	  áfram	  að	  tala	  um	  þau	  hjónin	  og	  talar	  um	  að	  ákveðnar	  breytingar	  hafi	  átt	  

sér	   stað	   þegar	   börnin	   fæðast	   og	   annar	   aðilinn	   fer	   að	   vinna	  meira	   og	   lýsir	   því	   þá	   hvernig	  

sambandið	  hafi	  „skekkst”	  en	  telur	  að	  það	  gerist	  hjá	  öllum	  en	  þau	  hafi	  verið	  mjög	  samheldin	  

og	   til	   dæmis	   hafi	   heimilið	   þeirra	   einkennst	   af	   „þeirra”	   smekk	   og	   ekki	   hafi	   verið	   hægt	   að	  

greina	  í	  sundur	  hver	  hennar	  smekkur	  hafi	  verið	  og	  hver	  hans	  smekkur	  hafi	  verið.	  

4.4.2 Tengsl	  við	  börnin	  	  
Viðmælendurnir	  töldu	  sig	  í	  flestum	  tilfellum	  hafa	  átt	  í	  góðum	  tengslum	  við	  börnin	  sín	  eftir	  að	  

maki	  þeirra	  lést.	  Bryndís	  telur	  að	  hún	  hafi	  alltaf	  átt	  í	  góðum	  tengslum	  við	  börn	  sín	  en	  geri	  sér	  

grein	  fyrir	  að	  hún	  geti	  ekki	  læknað	  allt	  sem	  upp	  kemur	  hjá	  þeim.	  Bryndís	  lýsti	  því	  svona	  þegar	  

hún	  var	  spurð:	  	  

Já	   sko	   við	   höfum	   alltaf	   verið	   í	   góðum	   tilfinningalegum	   tengslum	   en	   svo	   náttúrulega	  
kemur	   að	   því	   að	   þú	   getur	   ekki	   læknað	   allt...	   og	   kannski	   veist	   ekkert	   allt	   heldur	   og	   átt	  
ekkert	  að	  vita	  um	  börnin	  þín	  heldur.	  Það	  er	  kannski	  það	  sem	  er	  að	  koma	  soldið	  í	  bakið	  á	  
mér	   núna.	   Uhh	   já	   ég	   veit	   ekki	   alveg	   hvernig	   ég	   á	   að	   komast	   út	   úr	   sko	   reiðinni	   og	   og	  
aðstoða	  börnin	  mín	  við	  það.	  

Ástríður	  telur	  sig	  einnig	  hafa	  verið	  í	  góðum	  tengslum	  við	  syni	  sína	  og	  segir	  þá	  hafa	  kennt	  

sér	   að	   tjá	   tilfinningar	   sínar,	   hún	   talar	   fallega	   um	   syni	   sína	   líkt	   og	   endurspeglast	   í	   frásögn	  

hennar:	  	  

Þeir	  hafa	  kennt	  mér	  það	  sem	  ég	  kann...	  í	  að	  segja	  ég	  elska	  þig	  eða	  þykir	  vænt	  um	  þig,	  ég	  
á	  mjög	  erfitt	  með	  það,	  ég	  hef	  alltaf	  átt	  erfitt	  með	  það...þeir	  hafa	  svona...	   já	  ég	  held	  ég	  
hafi	  opnast	  meira.	  

Jafnframt	  telur	  Ástríður	  sig	  ekki	  hafa	  verið	  mjög	  stranga	  og	   lýsti	  því	  hvernig	  henni	  hafi	  

fundist	  erfitt	  að	  halda	  rútínu	  og	  eins	  og	  hún	  lýsti	  því	  „svo	  held	  ég	  að	  ég	  hafi	  látið	  meira	  eftir	  

strákunum	  af	  því	  að	  hva	  þeir	  voru	  nú	  að	  missa	  pabba	  sinn	  sko.”	  

Andrea,	  Elín	  og	  Karen	  telja	  sig	  einnig	  hafa	  verið	  í	  góðum	  tengslum	  við	  börn	  sín	  alla	  tíð	  og	  

sama	  má	  segja	  um	  Láru.	  

4.4.3 Tengsl	  við	  fjölskyldur	  hjónanna	  
Allir	   viðmælendur	   telja	   sig	   í	   heildina	   hafa	   átt	   í	   góðum	   samskiptum	   við	   fjölskyldur	   sínar	   og	  

tengdafjölskyldur.	  Tengslin	  hafi	  verið	  góð	  og	  eru	  það	  enn	  þann	  dag	  í	  dag.	  Ástríður	  talar	  um	  

að	  foreldrar	  hennar	  hafi	  reynst	  henni	  vel	  á	  þessum	  tíma,	  ekki	  sé	  hægt	  að	  neita	  því,	  en	  hún	  

eigi	  nú	   í	  erfiðum	  samskiptum	  við	  föður	  sinn.	  Elín	   lýsir	  því	  hvernig	  bræður	  mannsins	  hennar	  

sáluga	  séu	  nú	  eins	  og	  bræður	  hennar	  í	  dag	  svo	  vel	  hafi	  þeir	  reynst	  henni.	  Andrea	  var	  sú	  eina	  

sem	   lýsti	  erfiðum	  tengslum	  við	   föður	  mannsins	   síns,	  en	  það	  hafi	  gerst	  þegar	  hann	  veiktist,	  

hún	  lýsti	  því	  á	  eftirfarandi	  hátt:	  	  

En	  pabbi	  hans	  aftur	  á	  móti,	  var	  svona	  hann	  þau	  voru	  skilin	  sko,	  hann	  aftur	  á	  móti	  svolítið	  
öðruvísi	   sko,	   mér	   fannst	   erfitt	   ef	   að	   hann	   kom	   í	   heimsókn	   //mér	   fannst	   það	   svolítið	  
svona	  niðurbrot	  að	  fá	  hann	  í	  heimsókn…	  

Jafnframt	  talaði	  Andrea	  um	  gott	  samband	  sem	  hún	  átti	  við	  tengdamóður	  sína	  en	  Andrea	  

lýsti	   því	   hvernig	   hún	  hafi	   sagt	   við	   sig	   að	   hún	   liti	   á	   hana	   (Andreu)	   frekar	   sem	  dóttur	   í	   stað	  

tengdadóttur.	  

Athygli	  vekur	  að	  sumar	  konurnar	   tala	  ennþá	  um	  „tengdó”	  þegar	  þær	  eru	  að	  ræða	  um	  

fjölskyldur	  maka	   sinna.	   Dæmi	   um	   það	   er	   að	   finna	   í	   frásögn	   Láru	   þegar	   hún	   var	   spurð	   um	  

tengslin	  við	   fjölskylduna	  hans:	   „Það	  er	  mjög	  gott	  enn	  þann	  dag	   í	  dag,	   tengdó,	  ég	   sko	  kalla	  

hana	  ennþá	  tengdó	  býr	  fyrir	  norðan	  og	  systir	  hans	  Stebba	  líka	  og	  hennar	  fólk	  og	  það	  er	  mjög	  

gott	  sambandið	  á	  milli	  okkar	  semsagt...”	  

Karen	  tók	  svona	  til	  orða	  þegar	  hún	  var	  spurð	  um	  tengsl	  við	  fjölskyldurnar	  þeirra:	  	  

Þau	  voru	  mjög	  góð,	  líka	  við	  hans	  fjölskyldu	  og	  það	  var	  rosalega	  gott	  og	  góð	  tengsl	  þar	  og	  
þau	  hafa	  alltaf	  og	  er	  ennþá	  alltaf	  þó	  ég	   sé	  meira	  að	   segja	  gift	   aftur	   í	  dag	   sko	  þá	  er	  ég	  
alltaf	  mágkonan	  og	  tengdadóttirinn	  þar	  í	  fjölskyldunni	  sem	  mér	  finnst	  mjög	  gott	  sko...	  

4.5 Úrvinnsla	  
Í	   þessum	   lokakafla	   verður	   gerð	   grein	   fyrir	   hvernig	   ekkjunum	   farnaðist	   við	   úrvinnsluna	   á	  

afleiðingum	  kreppunnar	   sem	  þær	  upplifðu	   í	   kjölfar	  makamissisins.	   Fjallað	   verður	   um	  þann	  

stuðning	  sem	  ekkjurnar	   fengu	  eftir	  að	  maki	  þeirra	   lést	  bæði	   frá	  aðstandendum	  og	  fólkinu	   í	  

umhverfi	  þeirra.	  Einnig	  verður	  gerð	  grein	  fyrir	  þeirri	  faglegu	  aðstoð	  sem	  ekkjurnar	  fengu	  og	  

nýttu	  sér.	  Þá	  verður	  fjallað	  um	  þá	  aðstoð	  sem	  þær	  fengu	  ekki	  en	  telja	  að	  hefði	  getað	  komið	  

að	  gagni.	  Í	  lokin	  verður	  fjallað	  um	  hvernig	  ekkjurnar	  standa	  að	  vígi	  í	  dag.	  Úrvinnsluferlið	  hefur	  

verið	   langt	  og	   strangt	   fyrir	   allar	   konurnar	  og	   telja	   fimm	  þeirra	  af	   sex	  að	  þær	   séu	  á	  góðum	  

stað	   í	  dag.	  Lára	  komst	  vel	  að	  orði	  þegar	  hún	  lýsti	   ferlinu	  sem	  fór	   í	  gang	  þegar	  maki	  hennar	  

lést:	  

Ég	  hugsa	  bara	  að	  maður	  hefði	   aldrei	   lagt	   af	   stað	  áfram	  út	   í	   lífið	  ef	  maður	  hefði	   fattað	  
hvað	  þetta	  væri	  erfitt	  og	  löng	  leið.	  Maður	  hugsaði	  bara	  þetta	  klárast	  eða	  þetta	  jafnar	  sig	  
en	  það	  þetta	  er	  bara	  sár	  og	  það	  kemur	  hrúður	  ofan	  á	  og	  svo	  kemur	  ör	  og	  þú	  berð	  þetta	  
ör	  alla	  tíð	  og	  þetta	  hafði	  mikil	  áhrif.	  

	  

4.5.1 Stuðningur	  
Allir	  viðmælendurnir	  töldu	  sig	  hafa	  haft	  mikla	  þörf	  fyrir	  stuðning	  frá	  aðstandendum	  og	  vinum	  

eftir	   að	   maki	   þeirra	   lést.	   Stuðningurinn	   var	   í	   ýmsu	   formi	   líkt	   og	   aðstoð	   með	   verkefni	   á	  

heimilinu,	   aðstoð	   með	   börnin	   og	   andlegur	   stuðningur	   frá	   vinum	   og	   fjölskyldu.	   Einn	  

viðmælandi	  taldi	  sig	  hafa	  fengið	  ómetanlegan	  stuðning	  frá	  gæludýri	  sem	  hún	  eignaðist.	  

Stuðningur	  frá	  fjölskyldu	  og	  vinum	  

Viðmælendurnir	  töluðu	  allir	  um	  mikilvægi	  þess	  að	  fá	  stuðning	  frá	  fólkinu	  í	  nærumhverfi	  sínu	  

eins	   og	   fjölskyldu	   og	   vinum.	   Bryndís,	   Elín,	   Karen	   og	   Ástríður	   töluðu	   allar	   um	   mikilvægan	  

stuðning	   sem	  þær	   fengu	   frá	  mæðrum	   sínum.	   Lára	   tók	   í	   sama	   streng	   en	   lýsti	   því	   jafnframt	  

hvernig	  hún	  hafi	  alla	  tíð	  reynt	  að	  hlífa	  sínum	  nánustu	  og	  það	  hafi	  átt	  við	  í	  sorgarferlinu	  líka.	  

Annars	   nefndu	   konurnar	   að	   þær	   hefðu	   fengið	  mikilvægan	   stuðning	   frá	   fjölskyldum	   þeirra	  

beggja,	  systkinum,	  mágkonum,	  mágum	  og	  vinum.	  

Elín	  lýsti	  því	  hvernig	  henni	  hafi	  þótt	  helgarnar	  erfiðar	  því	  þá	  var	  frí	  í	  vinnu	  og	  hún	  greindi	  

frá	  því	  hvernig	  ein	  góð	  vinkona	  hennar	  hafi	  reynst	  henni	  vel.	  Sú	  vinkona	  kom	  til	  hennar	  öll	  

föstudagskvöld	  um	  ákveðin	  tíma.	  

Þegar	  Bryndís	  var	  spurð	  hvort	  að	  henni	  hafi	  fundist	  hún	  þurfa	  á	  aðstandendum	  sínum	  að	  

halda	  stóð	  ekki	  á	  svari,	  og	  sagði:	  „Óójáá	  og	  geri	  það	  ennþá.”	  Jafnframt	  lýsir	  hún	  því	  hvernig	  

fjölskyldur	  þeirra	  beggja	  hafi	  staðið	  þétt	  við	  bakið	  á	  henni	  en	  hún	  hafi	  í	  seinni	  tíð	  áttað	  sig	  á	  

því	   að	   þetta	   hafi	   kannski	   ekki	   alltaf	   verið	   réttur	   stuðningur.	   Hún	   lýsir	   því	   hvernig	   móðir	  

hennar	   hafi	   ekki	   sýnt	   henni	   jafnmikinn	   stuðning	   og	   hún	   hefði	   viljað	   og	   ekki	   hvatt	   hana	   til	  

mikils	   í	   lífinu.	  Dæmi	  um	  þetta	  er	  þegar	  hún	  kom	  til	  móður	  sinnar	  og	   fer	  að	  segja	  henni	  að	  

hana	  langi	  í	  frekara	  nám,	  svona	  lýsti	  hún	  þessu:	  	  

Yfirleitt	  þegar	  ég	  var	  að	  segja	  eitthvað	  við	  hana	  mömmu	  //	  ef	  ég	  var	  að	  nefna	  eitthvað	  
sem	  mig	   langaði	  að	  gera	   í	   lífinu,	  þá	  var	  móðir	  mín	  mjög	  fljót	  að	  snúa	  því	  yfir	  á	  bræður	  
mína	  eða	  yfir	  á	  eitthvað	  annað.	  

Karen	  telur	  sig	  hafa	  fengið	  mikinn	  styrk	  frá	  systur	  sinni	  og	  talar	  jafnframt	  um	  að	  hún	  hafi	  

verið	  lokuð	  á	  að	  biðja	  um	  þann	  stuðning	  sem	  hún	  þurfti	  á	  að	  halda.	  

Stuðningur	  frá	  konum	  í	  sömu	  stöðu	  

Fjórir	   viðmælendur	   tala	   um	  mikilvægi	   þess	   að	   fá	   stuðning	   frá	   konum	   sem	   standa	   í	   sömu	  

sporum.	  Elín	  talar	  um	  hvernig	  henni	  hafi	  fundist	  nauðsynlegt	  að	  fara	  og	  hitta	  konur	  sem	  voru	  

í	  sömu	  sporum	  og	  hún,	  hún	  hafði	  kynnst	  fjórum	  konum	  á	  námskeiði	  sem	  var	  haldið	   í	   fimm	  

skipti	  fyrir	  ungar	  ekkjur	  og	  þær	  héldu	  áfram	  að	  hittast	  eftir	  að	  því	  lauk.	  hún	  komst	  svona	  að	  

orði:	  	  

Þetta	   var	   bara	   bara	   nauðsynlegt	   þarna	   á	   þessum	   tíma	   sko,	   við	   hittumst	   einu	   sinni	   í	  
mánuði	  heima	  hjá	  hvor	  annarri	  og	  þarna	  gat	  maður	  svona	  heyrt	  hvað	  var	  að	  gerast	  hjá	  
þeim	  og…	  svona	  fyrsta	  árið	  þá	  var	  maður	  bara	  svona	  í	  stellingum	  sko,	  afmælidagar	  og	  jól	  
og	  allt	  þetta…	  og…	  já	  þetta	  var	  svona	  alveg	  svipað	  sem	  var	  að	  gerast	  hjá	  okkur,	  þegar	  við	  
við	  hittumst	  fyrst	  bara	  að	  hausti	  svo	  á	  vori	  þá	  var	  að	  koma	  fyrsta	  sumarfríið.	  

Áfram	   hélt	   hún	   og	   sagði	   þetta	   hafa	   verið	   ótrúlegan	   stuðning	   og	   þegar	   hún	   var	   spurð	  

hvort	  hún	  teldi	  að	  það	  hafi	  mikið	  að	  segja	  að	  hitta	  einstaklinga	  í	  sömu	  sporum	  lá	  ekki	  á	  svari;	  

hún	  sagði:	  „ég	  held	  að	  það	  hafi	  allt	  að	  segja.”	  

Andrea	  er	  vinkona	  Elínar	  og	  eru	  þær	  saman	  í	  saumaklúbb.	  Hún	  er	  sammála	  Elínu	  hvað	  

þetta	   varðar	   og	   telur	   að	   þær	   vinkonur	   sem	   hún	   hafi	   eignast	   í	   gegnum	   þetta	   ferli	   séu	  

ómetanlegur	   stuðningur.	   Hún	   segir:	   Það	   er	   náttúrulega	   bara	   þannig,	   hópur	   sem	   að	   deilir	  

ákveðinni	  reynslu	  //þetta	  er	  náttúrulega	  upplifun	  eða	  upplifelse	  sem	  að	  náttla	  tengir	  okkur.”	  

Ástríður	   talar	   einnig	   um	  hversu	  mikilvægt	   henni	   hafi	   fundist	   að	   umgangast	   eina	   konu	  

sem	  einnig	  var	  ekkja,	  þeirri	  konu	  kynntist	  hún	  eftir	  að	  maðurinn	  hennar	   lést.	  Hún	  hafði	  að	  

vísu	  kannast	  við	  hana	  áður	  en	  lýsir	  því	  hvernig	  hún	  mætti	  til	  þessarar	  konu	  á	  hverjum	  degi	  og	  

telur	  að	  hún	  hafi	  að	  vissu	  leyti	  hengt	  sig	  á	  fólk,	  en	  hún	  lýsti	  því	  á	  eftirfarandi	  hátt:	  „þetta	  er	  

svona,	  maður	  finnst	  einhvern	  veginn	  engin	  skilja	  neitt	  sko	  nema	  þeir	  sem	  höfðu	  prófað	  þetta	  

sjálfir.”	  Ástríður	  taldi	  sig	  einnig	  hafa	  sótt	  mikið	  í	  fólkið	  sem	  stóð	  henni	  næst.	  

Annar	  stuðningur	  

Lára	  greinir	  frá	  því	  hvernig	  hún	  hafi	  fundið	  mikinn	  styrk	  í	  því	  að	  eignast	  hund	  eftir	  að	  Stebbi	  

lést	  eða	  eins	  hún	  sagði:	  	  

Ég	  man	  ekki	  hvort	  það	  hafi	  verið	  ári	  eða	  tveimur	  árum	  seinna	  þá	  fengum	  við	  okkur	  hund	  
og	  þá	  kom	  hún	  Dísa	  og	  hún	  varð	  bara	  mín,	  ég	  hérna,	  og	  hún	  hjálpaði	  mér	  rosalega	  mikið,	  
ég	  fór	  út	  að	  ganga	  með	  hana	  og	  það	  það	  hún	  algjör	  saver,	  hún	  bjargaði	  mér	  alveg	  sko.	  

Einn	   viðmælandi	   telur	   að	   tölvuleikurinn	   „Bubbles”	   hafi	   haft	   mikið	   að	   segja	   í	  

úrvinnsluferlinu	  þar	   sem	  hún	  hafi	  ekki	  þurft	  að	  hugsa	  neitt	  á	  meðan	  hún	  spilaði	   leikinn	  og	  

það	  hafi	  deyft	  hugann.	  Þennan	  leik	  segist	  hún	  hafa	  spilað	  í	  tvö	  ár	  og	  telur	  að	  það	  hafi	  bjargað	  

sér.	  

4.5.2 Fagleg	  aðstoð	  
Allir	  viðmælendurnir	  hlutu	  faglega	  aðstoð	  eftir	  andlát	  maka	  þeirra	  en	  aðstoðin	  var	  af	  ólíkum	  

toga	  og	  í	  mismiklu	  mæli.	  	  

Fagleg	  aðstoð	  sem	  viðmælendur	  fengu	  

Faglega	  aðstoðin	  sem	  Lára	  fékk	  var	  fimm	  tíma	  námskeið	  á	  vegum	  Krabbameinsfélagsins	  sem	  

hún	  telur	  að	  hafi	  komið	  að	  góðum	  notum	  í	  úrvinnsluferlinu.	  Á	  þessu	  námskeiði	  voru	  konur	  

sem	   höfðu	   misst	   maka	   sína	   úr	   krabbameini.	   Á	   námskeiðinu	   var	   farið	   í	   sorgarferlið	   og	  

konurnar	   undirbúnar	   fyrir	   ýmis	   atriði	   sem	   talið	   var	   að	   ættu	   eftir	   að	   koma	   upp	   hjá	   þeim.	  

Meðal	  annars	  var	  farið	   í	  undirbúning	  fyrir	   fyrstu	   jólin	  án	  makans.	  Lára	   lýsir	  því	  hvernig	  hún	  

hafi	  heyrt	  ýmiskonar	  gullmola	  á	  þessu	  námskeiði	  sem	  hún	  hafi	  haldið	  í,	  í	  sorgarferlinu	  og	  nýtt	  

sér.	  Hún	   lýsti	  því	   svona:	   „þarna	  voru	  svona	  allskonar	   líflínur,	  maður	   sá	  ekki	  út	  úr	  neinu	  en	  

samt	   vissi	  maður	   að	  það	   var	   ljós	   þarna	  hinum	  megin,	   þú	   gast	   alveg	   gengið	   í	   átt	   að	  því	   og	  

einhvern	  tímann	  myndirðu	  sjá	  ljósið	  og	  það	  var	  mikilvægt	  að	  vita	  það.”	  

Andrea	  og	  Elín	  sóttu	  einnig	  þetta	  sama	  námskeið	  á	  vegum	  Krabbameinsfélagsins	  og	  bera	  

því	  vel	  söguna.	  Þarna	  fengu	  þær	  tækifæri	  til	  þess	  að	  hitta	  konur	  í	  sömu	  sporum	  og	  þær	  eru	  

sammála	  um	  það	  að	  þarna	  hafi	  myndast	  vinátta	  sem	  hafi	  átt	  stóran	  þátt	  í	  bataferlinu.	  Hvorki	  

Andrea	  né	  Elín	  fengu	  frekari	  faglega	  aðstoð	  og	  Andrea	  segir	  frá	  því	  að	  henni	  hafi	  ekki	  verið	  

boðin	  nein	  önnur	  aðstoð	  eftir	  að	  maðurinn	  hennar	  dó.	  Elín	  tekur	  í	  sama	  streng	  þegar	  hún	  var	  

spurð	  út	  í	  frekari	  aðstoð.	  

Bryndís	  hlaut	  aðstoð	  hjá	  félagsráðgjafa	  sem	  aðstoðaði	  hana	  í	  sambandi	  við	  réttindi	  eins	  

og	  erfðamál.	  Bryndís	  kvaðst	  ánægð	  með	  þjónustuna	  sem	  hún	  fékk	  frá	  félagsráðgjafanum	  en	  

telur	  að	  þörf	  hafi	  verið	  á	  eftirfylgni,	  ekki	  síst	  nokkrum	  árum	  eftir	  andlát	  maka	  hennar.	  Að	  auki	  

fékk	  hún	  boð	  um	  aðstoð	  frá	  Fjölskylduhjálp	  Kirkjunnar	  sem	  henni	  fannst	  ekki	  tímabær	  á	  þeim	  

tíma	  sem	  boðið	  kom.	  Hún	  sótti	   tíma	  hjá	  sálfræðingi	  eftir	  að	  Ketill	   lést	  en	  fannst	  ekki	  mikið	  

upp	  úr	  því	  að	  hafa.	  Hún	  lýsti	  reynslu	  sinni	  hjá	  sálfræðingnum	  á	  eftirfarandi	  hátt:	  	  

En	  ég	  meina	  ég	  fór	  til	  sálfræðings	  eftir	  að	  Ketill	  dó	  og	  hann	  sagði	   já	  allt	  rétt	  hugsað	  og	  
það	  sem	  ég	  var	  að	  segja	  við	  hann	  og	  útskýra	  pælingarnar	  mínar	  þá	  bara	  já	  þetta	  er	  alveg	  
rétt	   og	   skynsamt	  og	   ég	  bara	   til	   hvers	   er	   ég	  hérna,	   ég	  meina	   ef	   ég	   er	   svona	   skynsöm	   í	  
þessu,	  hann	  er	  ekki	  að	  gefa	  mér	  neitt	  þannig	  að	  þá	  bara	  hætti	  ég	  þessu.	  Nenni	  ekki	  að	  
tala	  við	  einhverja	  manneskju	   sem	  segir	  bara	  að	  ég	  viti	  þetta	  allt	  og	  kunni	  þetta	  allt	  og	  
skilji	  þetta	  allt.	  Það	  er	  engin	  aðstoð	  í	  því.	  

Karen	  lýsti	  því	  yfir	  strax	  í	  byrjun	  viðtals	  hversu	  ósátt	  hún	  væri	  við	  þá	  staðreynd	  að	  henni	  

hafi	   ekki	   verið	   boðin	   nein	   hjálp	   þegar	   maðurinn	   hennar	   lést.	   Hún	   lýsti	   því	   að	   henni	   hafi	  

fundist	  skilaboðin	  til	  konu	  í	  hennar	  stöðu	  hafi	  verið	  á	  þessa	  leið:	  „Krepptu	  hnefann	  og	  stattu	  

þig	  kerling.”	  Hún	  hafi	   leitað	  sér	  aðstoðar	  á	  eigin	  spýtur	  og	  farið	   í	  nokkra	  tíma	  hjá	  geðlækni	  

sem	  hafi	  gert	  henni	  gott.	  Jafnframt	  lýsir	  hún	  því	  hvernig	  fjárhagurinn	  hafi	  komið	  í	  veg	  fyrir	  að	  

hún	  gæti	  sótt	  sér	  frekari	  aðstoð.	  

Faglega	   aðstoðin	   sem	   Ástríður	   nýtti	   sér	   voru	   fundir	   hjá	   sorgarsamtökum	   á	   vegum	  

kirkjunnar	  og	  hún	  kveðst	  hafa	  notið	  aðstoðar	  og	   leiðsagnar	  prests	   í	   kjölfar	  andlátsins.	  Hún	  

lýsir	  upplifun	   sinni	  á	   fundum	  hjá	   sorgarsamtökunum	  og	   lýsir	  því	  hvernig	  henni	  hafi	   fundist	  

eins	  og	  það	  væri	  ekki	  verið	  að	  hlusta	  á	  hana	  eða	  eins	  og	  hún	  lýsti	  því:	  „mér	  fannst	  þeir	  sem	  

stjórnuðu	  ekki	  vera	  að	  hlusta”	  og	  fannst	  vanta	  allan	  kontakt	  við	  þá	  sem	  stjórnuðu.”	  Hún	  lýsir	  

því	   hvernig	   hún	   vill	   klára	   hlutina	   á	   sem	   skemmstum	   tíma	   og	   það	   átti	   einnig	   við	   um	  

sorgarferlið.	  Hún	  lýsti	  þessu	  á	  eftirfarandi	  hátt:	  	  

Þá	  var	  ég	  ekki	  búin	  að	   jarða	  manninn	  en	   langaði	  að	  bara	  að	   fara	  að	  gera	  eitthvað.	  Eru	  
ekki	  hérna	  einhver	  samtök	  eða	  eitthvað,	  þá	  ætlaði	  ég	  bara	  að	  lækna	  þetta	  núna	  //þetta	  
fylgir	  mér	  enn	  í	  dag,	  ég	  vil	  bara	  klára	  hlutina.	  

Hún	   leitaði	   síðar	   aðstoðar	   hjá	   djákna	   og	   sótti	   í	   stuðning	   hjá	   sorgarsamtökunum	  Nýrri	  

Dögun.	  Aðspurð	  um	  hvort	  að	  hún	  hafi	  fundið	  hjálp	  í	  því	  svaraði	  hún:	  „Veistu	  það	  ég	  er	  ekki	  

alveg	  viss,	  mér	  fannst	  það	  þá.	  	  

Fagleg	  aðstoð	  sem	  viðmælendur	  telja	  að	  hefði	  nýst	  þeim	  vel	  

Viðmælendur	  voru	  á	  einu	  máli	  um	  það	  að	  þeim	  þykir	  vanta	  tengilið	  á	  milli	  þess	  sem	  syrgir	  og	  

samfélagsins.	   Einhvern	   sem	   getur	   komið	   og	   upplýst	   fólk	   um	   réttindi	   sín.	   Bryndís	   telur	   að	  

þessi	  tengiliður	  þurfi	  að	  vera	  til	  staðar	  í	  nokkur	  ár	  eftir	  áfallið	  „fjögur	  til	  fimm	  ár	  er	  góður	  tími	  

til	   að	   fá	   eitthvað	   inn”	   segir	   hún	  og	   telur	   að	   það	  hefði	   getað	   nýst	   börnum	  hennar	   vel.	   Eitt	  

barnanna	  hennar	  hafi	  sýnt	  yfirþyrmandi	  sorgarviðbrögð	  og	  hún	  hafi	  að	  endingu	  séð	  sig	  knúna	  

til	  þess	  að	  fara	  með	  barnið	  upp	  á	  geðdeild.	  

Viðmælendur	  hafa	  flestir	  skoðun	  á	  því	  hvað	  hefði	  getað	  nýst	  þeim	  við	  sorgarúrvinnsluna	  

og	  þar	  sé	  margt	  sem	  megi	  bæta.	  Lára	  fjallaði	  um	  að	  erfitt	  væri	  fyrir	  fólk	  í	  sorg	  að	  sækja	  sér	  

aðstoð,	  Einstaklingar	  í	  sorg	  eru	  ekki	  í	  stakk	  búnir	  til	  þess	  að	  leita	  eftir	  aðstoð	  og	  hvað	  þá	  biðja	  

um	  hana.	  Lára	  komst	  svo	  að	  orði	  þegar	  hún	  var	  spurð	  um	  hvað	  hún	  telji	  að	  geti	  nýst	  konum	  í	  

þessum	  sporum:	  „Ég	  veit	  ekki	  hver	  það	  ætti	  að	  vera	  sem	  kemur	  og	  býður	  þér	  hjálp	  skilurðu	  af	  

því	  maður	  er	  ekki	  í	  standi	  til	  þess	  sjálfur.	  //en	  aðstoð...það	  vantar	  held	  ég	  en	  ég	  veit	  ekki	  hver	  

það	  ætti	  að	  vera.”	  

Ástríður	   telur	   að	   einstaklingsviðtöl	   hefðu	   gagnast	   henni	   betur	   því	   hún	   telur	   sig	   ekki	  

þrífast	  vel	  í	  hóp	  eða	  hafi	  að	  minnsta	  kosti	  ekki	  verið	  tilbúin	  fyrir	  það.	  Karen	  tekur	  undir	  með	  

Ástríði	  og	  segir	  að	  það	  hefði	  nýst	  henni	  að	  fá	  að	  tala	  við	  einhvern	  eða	  eins	  og	  hún	  segir	  sjálf:	  	  

Auðvitað	  hefði	  maður	  þurft	  kannski	  að	  fá	  að	  tala	  við	  einhvern	  í	  aðeins	  lengri	  tíma	  því	  að	  
það	  er	   sko	  plúsinn	  við	  það	  að	   tala	  við	  einhvern	  sem	  er	  ókunnugur	  þá	  er	  hann	  bara	  að	  
hlusta	  á	  þig.	  //þess	  vegna	  finnst	  mér,	  hef	  ég	  ekki	  haft	  þörf	  fyrir	  að	  tala	  um	  neitt	  svona	  við	  
finnst	  mér	  við	  neinn	  þá	  nema	  svona	  fagaðila	  eins	  og	  sálfræðing	  eða	  geðlækni.	  

Andrea	   telur	   að	   félagsleg	   ráðgjöf	   hefði	   komi	   sér	   vel	   fyrir	   hana,	   bæði	   á	   meðan	   á	  

veikindunum	  stóð	  og	  ekki	  síður	  eftir	  að	  maðurinn	  hennar	  lést.	  Elín	  tekur	  undir	  með	  Andreu	  

og	  telur	  að	  gott	  hefði	  verið	  að	  fá	  aðstoð	  frá	  félagsráðgjafa	  þegar	  hún	  var	  að	  leita	  réttar	  síns	  

hjá	   Tryggingarstofnun	   eða	   eins	   og	   hún	   orðaði	   það:	   „auðvitað	   hefði	   náttla	   bara	   verið	   gott	  

einmitt	  ef	  að	  félagsráðgjafi	  hefði	  bara	  komið	  og	  bara	  ég	  skal	  sjá	  um	  þetta	  ef	  að	  þú	  vilt.”	  

4.5.3 Staðan	  í	  dag	  
Fimm	  af	  sex	  viðmælendum	  voru	  jákvæðir	  þegar	  þeir	  voru	  spurðir	  um	  hvernig	  þeim	  hafi	  tekist	  

til	   við	   úrvinnslu	   sorgarinnar.	   Ástríður	   telur	   sig	   hafa	   unnið	   ágætlega	   úr	   áfallinu	   og	   telur	   sig	  

vera	  á	  ágætum	  stað	  í	  dag	  þrátt	  fyrir	  að	  vera	  á	  „hausnum”	  eins	  og	  hún	  orðar	  það	  en	  bætir	  því	  

við	  að	  „það	  séu	  nú	  svosem	  allir	   Íslendingar.”	  Hún	   lýsir	  því	  hvernig	  hún	  geri	   lítið	  úr	  áfallinu	  

sem	  hún	   fékk	   í	   kjölfar	  makamissisins	  því	  hún	  hafi	  þurft	  að	   reyna	  margt	  annað	   í	   lífinu.	  Hún	  

lýsti	  því	  á	  eftirfarandi	  hátt:	  

Ég	  held	  að	  mér	  hafi	  ekkert	  tekist	  illa	  að	  vinna	  úr	  þessu,	  tala	  mikið	  um	  hann	  við	  strákana	  
//ég	   held	   að	   sko	   ég	   hefði	   haldið	   að	   ég	   ynni	   ágætlega	   úr	   þessu,	   svo	   hef	   ég	   orðið	   fyrir	  
stórum	  áföllum	  seinna	  meir	  svo	  mér	  finnst	  þetta	  eiginlega	  ekki,	  ég	  geri	  eiginlega	  lítið	  úr	  
þessu	  sem	  áfalli.	  

Jafnframt	   lýsir	  hún	  því	  hvernig	  hún	  furðar	  sig	  stundum	  á	  því	  hvernig	  hún	  fór	  að	  þessu	  

öllu	  saman	  og	  þegar	  hún	  horfi	  til	  baka	  sjái	  hún	  að	  þetta	  hafi	  verið	  nokkuð	  „töff”	  eins	  og	  hún	  

orðaði	   það,	  þó	  hún	  hafi	   ekki	   endilega	   áttað	   sig	   á	  því	   þá.	   Þá	   telur	  hún	  einnig	   að	  hún	  hefði	  

kosið	   að	   vera	   komin	   í	   samband	   á	   ný	   en	   sjái	   kostinn	   við	   að	   vera	   ein,	   hann	   sé	   að	   hún	   ráði	  

allavega	  öllu	  sjálf.	  

Karen	  telur	  sig	  vera	  á	  góðum	  stað	  í	  dag,	  hún	  er	  komin	  í	  samband	  á	  ný	  og	  að	  eigin	  sögn	  

leið	  henni	  mjög	  vel	  með	  það	  að	  fara	  inn	  í	  nýtt	  samband.	  Karen	  lýsti	  stöðunni	  í	  dag	  á	  þennan	  

hátt	  þegar	  hún	  var	  spurð	  hvort	  hún	  væri	  á	  góðum	  stað	  í	  dag:	  	  

Já	  mjög	  góðum	  stað	  //Agnar	  er	  í	  mjög	  góður,	  ofsalega	  góður	  við	  strákana	  mína	  sko	  en	  ég	  
er	   svo	   uhh	   föst	   og	   gamaldags	   inn	   í	   mér	   sko,	   ef	   ég	   mætti	   ráða	   þá	   væri	   náttúrulega	  
toppurinn	  ef	  Andri	  væri	  hér	  með	  okkur	  og	  okkar	  barnabörnum.	  

Elín	  telur	  að	  úrvinnslan	  hjá	  sér	  hafi	  gengið	  mjög	  vel	  og	  orðaði	  það	  svona:	  	  

Hún	  gekk	  mundi	  ég	  segja	  mjög	  vel,	  en	  ég	  held	  líka	  að	  það	  sé	  stór	  þáttur	  að	  ég	  var	  opin	  að	  
hérna	  nýta	  mér	  það	  sem	  að	  mér	  bauðst,	  eins	  og	  vinkonur	  mínar	  ég	  hérna	  þáði	  að	  þær	  
kæmu	  til	  mín.	  //að	  komast	  yfir	  þetta,	  það	  gengur	  náttla	  bara	  alls	  ekki	  hratt	  fyrir	  sig	  sko,	  
svosem	  ekkert	  hægt	  að	  flýta	  því.	  

Lára	  tekur	  undir	  þetta	  og	  segir:	  „maður	  flýtir	  sér	  ekki	  í	  gegnum	  sorg,	  ef	  þú	  gerir	  það	  þá	  

kemur	   hún	   í	   bakið	   á	   þér.”	   Lára	   telur	   að	   úrvinnslan	   hafi	   gengið	   vel,	   hún	   minnist	   þess	   að	  

stundum	  hafi	  henni	  fundist	  sem	  hlutirnir	  væru	  ekkert	  ganga	  en	  hugsar	  svo	  með	  sér	  að	  þeir	  

hljóta	  að	  hafa	  gengið	  miðað	  við	  hvernig	  henni	  líði	  í	  dag.	  Andrea	  telur	  að	  sér	  hafi	  tekist	  vel	  til	  

og	   það	   sé	   ekki	   síst	   vinkonum	   hennar	   sem	   sátu	   með	   henni	   námskeiðið	   hjá	  

Krabbameinfélaginu	  að	  þakka.	  	  

Bryndís	  hafði	  aðra	  sögu	  að	  segja,	  hún	  telur	  sig	  ekki	  vera	  á	  góðum	  stað	  eða	  eins	  og	  hún	  

segir	  þegar	  hún	  var	  spurð	  hvernig	  henni	  hafi	  fundist	  úrvinnslan	  ganga	  og	  hvort	  að	  hún	  teldi	  

sig	  vera	  komna	  á	  góðan	  stað:	  	  

Sennilega	  ekki	  nógu	  vel	   //ég	  væri	   til	   í	  að	  vera	  komin	  á	  betri	   stað,	  ég	  væri	  alveg	  til	   í	  að	  
vera	  ekki	  svona,	  mér	  finnst	  ég	  ennþá	  svo	  brotin,	  mér	  finnst	  ég	  ennþá	  svo	  hérna	  eins	  og	  
þegar	  við	  vorum	  að	  tala	  saman	  áðan,	  þú	  veist	  það	  er	  alltaf	  svo	  stutt	  í	  tárin.	  Ég	  veit	  ekki	  
hvort	  að	  það	  sé	  þessi	  brynja	  sem	  þú	  hjúpar	  þig	  til	  þess	  að	  komast	  áfram,	  hvort	  að	  hún	  sé	  
loksins	  að	  láta	  sig.	  

5 Umræða	  
Tilgangur	  þessarar	   rannsóknar	  var	  að	   fá	   innsýn	   í	   reynslu	  kvenna	  af	  því	  að	  missa	  maka	  sinn	  

langt	  um	  aldur	  fram.	  Niðurstöður	  rannsóknarinnar	  eru	  byggðar	  á	  viðtölum	  við	  sex	  konur	  sem	  

allar	   búa	   að	   þeirri	   sameiginlegu	   reynslu	   að	   hafa	   orðið	   ekkjur	   á	   aldrinum	   25-‐45	   ára.	   Við	  

greiningu	   gagnanna	   komu	   í	   ljós	   fjögur	   megin	   þemu	   sem	   hvert	   og	   eitt	   innihélt	   mismörg	  

undirþemu.	  Fjögur	  megin	  þemun	  voru	  eftirfarandi:	  andlegir	  þættir,	  félagslegir	  þættir,	  tengsl	  

og	  úrvinnsla.	  Upplifun	  og	   reynsla	  þátttakenda	   var	  ólík	   og	  því	   komu	   fram	   í	   viðtölunum	  ólík	  

viðhorf	  og	  sjónarmið.	  	  

Helstu	  niðurstöður	  eru	  að	  konurnar	   fundu	  allar	   fyrir	  andlegri	  vanlíðan	   í	   kjölfar	  andláts	  

maka	  þeirra	  og	  allar	  fyrir	  utan	  eina	  töldu	  sig	  hafa	  orðið	  fyrir	  áfalli.	  Konurnar	  höfðu	  frá	  bæði	  

jákvæðri	   og	   neikvæðri	   reynslu	   að	   segja	   hvað	   varðar	   nýja	   félagslega	   stöðu	   þeirra	   og	  

framkomu	  og	  viðhorf	  frá	  fólki.	  Flestar	  höfðu	  þær	  jákvæða	  sögu	  að	  segja	  af	  tengslum	  við	  bæði	  

maka	   sína,	  börn	  og	  aðra	  aðstandendur	  og	  bæði	   jákvæða	  og	  neikvæða	  þætti	   var	  að	   finna	   í	  

niðurstöðum	   þegar	   kom	   að	   úrvinnslu	   hjá	   ekkjunum.	   Greint	   verður	   frá	   niðurstöðunum	   í	  

samræmi	   við	   rannsóknarspurningarnar	   sem	   lagt	   var	   upp	  með	   í	   upphafi	   og	   niðurstöðurnar	  

tengdar	  við	  fræðilega	  umfjöllun	  sem	  gerð	  var	  grein	  fyrir	  í	  kafla	  tvö.	  

Rannsóknarspurningarnar	  voru	  eftirfarandi:	  

Hvernig	  takast	  konur	  á	  við	  það	  að	  verða	  ekkjur	  á	  yngri	  fullorðinsárum?	  

a. Hvaða	  andlegu	  þætti	  þurfa	  þær	  að	  eiga	  við?	  

b. Hvaða	  félagslegu	  þætti	  þurfa	  þær	  að	  eiga	  við?	  

5.1 Hvaða	  andlegu	  þætti	  þurfa	  þær	  að	  eiga	  við	  

Fimm	   af	   sex	   viðmælendum	   telja	   sig	   hafa	   orðið	   fyrir	   áfalli	   þegar	   maki	   þeirra	   lést.	   Sá	  

viðmælandi	  sem	  telur	  sig	  ekki	  hafa	  orðið	  fyrir	  áfalli	  við	  andlátið	  kvaðst	  hafa	  orðið	  fyrir	  áfalli	  

þegar	  hann	  veiktist.	  Þrátt	   fyrir	  að	  þær	  hafi	   flestar	  vitað	   í	  hvað	  stemmdi	  blundaði	  vonin	  um	  

kraftaverk	  í	  þeim	  og	  því	  forðuðust	  þær	  hugsanir	  sem	  tengdust	  endalokunum.	  Viðmælendur	  

lýstu	  upplifun	  sinni	  af	  áfallinu	  sjálfu	  hver	  með	  sínum	  hætti	  og	  ljóst	  er	  að	  þær	  upplifðu	  áfallið	  

hver	  á	  sinn	  hátt.	  Lýsingarnar	  voru	  meðal	  annars	  á	  þann	  veg	  að	  sumar	  lýstu	  því	  hvernig	  þeim	  

hefði	  fundist	  heimurinn	  farast	  á	  meðan	  önnur	  lýsti	  því	  hvernig	  henni	  fannst	  mikilvægt	  að	  búa	  

til	  nýtt	  kerfi	  sem	  fyrst	  og	  koma	  öllu	  í	  gang	  á	  ný.	  Niðurstöður	  þessarar	  rannsóknar	  leiddu	  í	  ljós	  

að	   konurnar	   fundu	   allar	   fyrir	   sterkum	   en	   ólíkum	   tilfinningarlegum	   viðbrögðum,	   það	   er	   í	  

samræmi	  við	  erlendar	  rannsóknir	  sem	  hafa	  verið	  gerðar	  á	  sviðinu	  og	  rætt	  var	  um	  í	  kafla	  tvö.	  

Þar	  fjölluðu	  Zisook	  og	  Shuchter	  (1986)	  um	  að	  konur	  sem	  verða	  fyrir	  því	  að	  missa	  maka	  sinn	  

líklegar	   til	  þess	  að	   finna	   fyrir	   sterkum	  viðbrögðum	  við	  áfallinu	  sem	  þær	  verða	   fyrir	  og	  geta	  

afleiðingar	  áfallsins	  verið	  mismunandi	  eftir	  einstaklingum	  þar	  sem	  hver	  og	  einn	  er	  vís	  til	  þess	  

að	  upplifa	  það	  á	  sinn	  hátt.	  

Tilfinningaleg	   viðbrögð	   sem	   viðmælendur	   fundu	   fyrir	   og	   lýstu	   í	   viðtölunum	   eru	   í	  

samræmi	   við	   fræðilega	   umfjöllum	   sem	   kom	   fram	   í	   kafla	   tvö.	   Algengustu	   tilfinningalegu	  

viðbrögðin	  sem	  greind	  voru	  í	  viðtölunum	  var	  í	  fyrsta	  lagi	  reiði	  en	  fjórir	  af	  sex	  viðmælendum	  

töldu	  sig	  hafa	   fundið	   fyrir	  mikilli	   reiði	  þrátt	   fyrir	  að	  hún	  hafi	  beinst	  að	  ólíkum	  atriðum.	  Hjá	  

einum	  viðmælanda	   snéri	   hún	  gegn	  nýrri	   félagslegri	   stöðu,	  hjá	  öðrum	  viðmælanda	  beindist	  

reiðin	   gegn	   guði.	   Þá	   greindi	   einn	   viðmælandi	   frá	   því	   hvernig	   reiðin	   beindist	   gegn	   þessari	  

forgangsröðun,	  að	  ungur	  maður	  væri	   tekin	  frá	  börnum	  sínum	  og	  konu.	  Þá	  kom	  fram	  dæmi	  

um	   reiði	   þar	   sem	   viðmælandi	   kvaðst	   reiður	   yfir	   því	   að	   tengdafjölskyldan	   hafi	   ekki	   sinnt	  

börnum	   hennar	   betur.	   Að	   finna	   fyrir	   reiði	   er	   í	   samræmi	   við	   fyrri	   rannsóknir,	   Kubler-‐Ross	  

(2003)	  benti	  á	  í	  stigskenningu	  sinni	  að	  reiði	  sé	  eitt	  af	  stigunum	  sem	  syrgjendur	  þurfa	  að	  fara	  í	  

gegnum	  í	  sorgarferlinu.	  Á	  þessu	  stigi	  koma	  gjarnan	  upp	  spurningar	  hjá	  syrgjendum	  á	  borð	  við	  

af	  hverju	  ég,	  af	  hverju	  þurfti	   þetta	  að	  gerast?	   Þetta	  er	   stig	  þar	   sem	   reiðin	  getur	  beinst	   að	  

margskonar	  atriðum.	  

Einn	  viðmælandi	  greindi	   frá	  því	  hvernig	  hún	  telur	  sig	  ekki	  geta	  unnið	  sig	  út	  úr	   reiðinni	  

þrátt	  fyrir	  að	  rúmlega	  fimm	  ár	  séu	  liðin	  frá	  andláti	  maka	  hennar.	  Að	  eiga	  erfitt	  með	  að	  vinna	  

sig	  út	  úr	  reiði	  er	  í	  samræmi	  við	  niðurstöður	  úr	  erlendum	  rannsóknum	  sem	  gerðar	  hafa	  verið	  á	  

sviðinu,	   þar	   hafa	   niðurstöður	   bent	   til	   þess	   að	   reiðin	   sé	   sú	   tilfinning	   sem	   syrgjendum	   þyki	  

erfiðast	  að	  eiga	  við	  (Prigerson	  o.fl.,	  2008).	  

Einmanaleiki	  var	  önnur	  tilfinning	  sem	  var	  áberandi	  á	  meðal	  viðmælenda.	  Einmanaleiki	  er	  

algeng	  tilfinning	  hjá	  einstaklingum	  sem	  misst	  hafa	  maka	  og	  er	  það	   í	   samræmi	  við	  það	  sem	  

Sadock	   og	   Sadock	   (2007)	   halda	   fram.	   Þau	   halda	   því	   fram	   að	   einmanaleiki	   sé	   ein	   helsta	  

birtingarmynd	   sorgarinnar	   hjá	   einstaklingum	   sem	   verða	   fyrir	   því	   að	   missa	   ástvin	   og	  

einmanaleikinn	  getur	  háð	  einstaklingum	  í	  mörg	  ár	  eftir	  missinn.	  

	  Greina	  mátti	  dæmi	  um	  ólíkar	  upplifanir	  á	  einmanaleikanum.	  Einn	  viðmælandi	   lýsti	  því	  

hvernig	   einmanaleikinn	   hafi	   komið	   yfir	   hana	   þegar	   hún	   greindi	   frá	   því	   hvernig	   henni	   hafi	  

fundist	   hún	   vera	   skilin	   eftir	   og	   það	   væri	   engin	   eftir	   til	   þess	   að	   hugsa	   um	   hana.	   Annar	  

viðmælandi	  kvaðst	  hafa	  fundið	  fyrir	  miklum	  einmanaleika	  en	  greindi	  frá	  því	  hvernig	  hún	  taldi	  

að	  það	  að	  vera	  með	  ung	  börn	  hafi	  að	  vissu	  leyti	  hjálpað	  henni	  þar	  sem	  það	  dreifði	  huganum	  

og	  að	  hún	  hafi	  verið	  að	  gera	  allt	  sem	  í	  hennar	  valdi	  stóð	  til	  þess	  að	  gera	  þetta	  sem	  auðveldast	  

fyrir	  börnin.	  Einn	  viðmælandi	  taldi	  sig	  ekki	  hafa	  fundið	  fyrir	  einmanaleika	  þar	  sem	  hún	  hafi	  

verið	  með	  ungt	  barn	  og	  annað	  á	  leiðinni	  og	  það	  hafi	  einfaldlega	  verið	  svo	  margt	  framundan	  

sem	  var	  þessi	  virði	  að	  lifa	  fyrir.	  

Samkvæmt	  rannsóknum	  sem	  hafa	  verið	  gerðar	  hefur	  þunglyndi	  löngum	  verið	  talið	  einn	  

af	  fylgifiskum	  sorgarinnar	  (Demi,	  1989).	  Það	  kom	  rannsakanda	  á	  óvart	  í	  þessari	  rannsókn	  að	  

einungis	   tveir	   viðmælendur	   töldu	   sig	   hafa	   fundið	   fyrir	   þunglyndiseinkennum,	   Kubler-‐Ross	  

(2003)	   telur	   þunglyndi	   vera	   eitt	   af	   fimm	   stigunum	   sem	   einstaklingar	   sem	   upplifa	   eðlileg	  

sorgarviðbrögð	   þurfi	   að	   fara	   í	   gegnum.	   Þegar	   viðmælendur	   voru	   spurðir	   hvort	   þeir	   hafi	  

fundið	  fyrir	  þunglyndi	  greindu	  sumir	  frá	  því	  að	  það	  hefði	  ekki	  gefist	  tími	  til	  þess,	  þær	  hefðu	  

haft	  ung	  börn	  á	  heimilinu	  sem	  þurfti	  að	  sinna	  og	  eins	  hefði	  stuðningurinn	  verið	  það	  góður	  frá	  

aðstandendum	  að	  ekki	  hafi	  komið	  til	  þess	  að	  þær	  upplifðu	  þunglyndi.	  Annar	  viðmælendanna	  

sem	  kvaðst	  hafa	  fundið	  fyrir	  þunglyndi	  greindi	  frá	  því	  að	  hún	  hefði	  alla	  tíð	  verið	  frekar	  þung	  

og	  alltaf	  verið	  stutt	  í	  depurðina	  en	  hinn	  taldi	  sig	  hafa	  dottið	  í	  þunglyndi	  í	  kjölfar	  veikinda	  sem	  

áttu	  sér	  stað	  um	  það	  bil	  ári	  eftir	  að	  maki	  hennar	  lést.	  Niðurstöður	  þessarar	  rannsóknar	  benda	  

til	   þess	   að	   rúmlega	   33%	   viðmælenda	   hafi	   fundið	   fyrir	   þunglyndi.	   Í	   rannsóknum	   sem	   voru	  

gerðar	  upp	  úr	  1970	  á	  ekkjum	  og	  ekklum	  var	  sama	  upp	  á	  teningnum,	  í	  þeim	  kom	  fram	  að	  35%	  

þátttakenda	  fundu	  fyrir	  þunglyndi	  skömmu	  eftir	  andlátið	  og	  að	  ári	   liðnu	  taldi	  helmingurinn	  

sig	  finna	  fyrir	  einkennum	  þunglyndis	  (Demi,	  1989).	  

Doði	  var	  eitt	  af	  einkennunum	  sem	  hluti	  af	  viðmælendum	  töldu	  sig	  hafa	  fundið	  fyrir,	  Einn	  

viðmælendanna	  lýsti	  doðanum	  á	  þann	  hátt	  að	  hún	  hefði	  fundið	  fyrir	  miklum	  doða	  í	  um	  það	  

bil	   ár	   eftir	   andlát	   maka	   síns	   og	   lýsti	   því	   hvernig	   henni	   hafi	   fundist	   hún	   detta	   ofan	   í	  

bómullarpoka	  þar	  sem	  hún	  fann	  bara	  fyrir	  miklum	  doða.	  Viðmælandinn	  greindi	  einnig	  frá	  því	  

hvernig	  hún	  telur	  að	  doðinn	  sé	  á	  ákveðinn	  hátt	  varnarviðbragð	  sem	  komi	  í	  veg	  fyrir	  að	  fólk	  

brotni	  endanlega	  saman.	  Að	   finna	   fyrir	  doða	  er	   í	   samræmi	  við	   rannsóknir	   sem	  gerðar	  hafa	  

verið.	   Frá	   upphafi	   hafa	   rannsóknir	   á	   sviðinu	   leitt	   í	   ljós	   að	   doði	   er	   eitt	   af	   þeim	  

megineinkennum	  sem	  syrgjendur	  finna	  fyrir.	  Demi	  (1989)	  fjallar	  um	  að	  í	  rannsókn	  Marris	  frá	  

árinu	  1958	  hafi	  niðurstöður	  bent	  til	  að	  doði	  væri	  algengur	  meðal	  syrgjenda.	  Sömu	  sögu	  er	  að	  

segja	   frá	   Prigerson	   og	   félögum	   (2008)	   sem	   greindu	   frá	   því	   að	   það	   að	   finna	   fyrir	  

doðatilfinningu	  væri	  eitt	  af	  megineinkennum	  sorgar.	  

5.2 Hvaða	  félagslegu	  þætti	  þurfa	  þær	  að	  eiga	  við	  

Fjórir	  af	  sex	  viðmælendum	  greindu	  frá	  því	  hvernig	  ný	  staða	  þeirra	  sem	  ekkja	  hefði	  ekki	  verið	  

ofarlega	  í	  huga	  þeirra	  eftir	  að	  maki	  þeirra	  lést.	  Þær	  lýstu	  því	  annars	  vegar	  að	  þær	  hefðu	  ekki	  

farið	   inn	   í	   þetta	   „ekkjuhlutverk”	   eða	   einfaldlega	   hefðu	   ekki	   velt	   því	   fyrir	   sér.	   Samkvæmt	  

niðurstöðum	   rannsóknarinnar	   gengu	   þó	   allar	   konurnar	   inn	   í	   ný	   hlutverk	   við	   fráfall	   maka	  

þeirra.	   Þetta	   voru	   hlutverk	   sem	   makar	   þeirra	   höfðu	   sinnt	   áður	   en	   þær	   gengu	  

umhugsunarlaust	   inn	   í.	   Það	   var	   að	   sögn	  eins	   viðmælandans	  mikilvægt	   fyrir	   hana,	  hún	  vildi	  

sýna	   fram	   á	   að	   hún	   gæti	   þetta	   sjálf.	   Svipaða	   sögu	   var	   að	   segja	   í	   frásögnum	   annarra	  

viðmælenda,	  þær	  voru	  allar	  með	  börn	  sem	  þurftu	  á	  eftirlifandi	  foreldri	  sínu	  að	  halda.	  Sömu	  

niðurstöðu	  er	  að	  finna	  í	  rannsókn	  Gass-‐Sternas	  frá	  árinu	  1995,	  þar	  fram	  kemur	  fram	  að	  því	  

fylgja	  miklar	  breytingar	  fyrir	  konur	  að	  missa	  maka	  sinn,	  þær	  takast	  á	  við	  ný	  hlutverk	  í	  lífi	  sínu	  

og	  geta	  í	  kjölfarið	  fundið	  fyrir	  ýmis	  konar	  líkamlegum	  eða	  andlegum	  einkennum.	  Einnig	  þykir	  

það	  sérstaklega	  erfitt	  fyrir	  konur	  að	  missa	  maka	  sinn	  hafi	  þær	  börn	  á	  framfæri,	  því	  það	  fylgir	  

því	  enn	  fleiri	  þættir	  sem	  takast	  þarf	  á	  við.	  Sama	  kemur	  fram	  hjá	  þeim	  Silverman	  (2004-‐b)	  og	  

Bonanno	  og	  Mancini	   (2008)	  þar	   sem	  þau	   fjalla	  um	  að	  einstaklingar	   séu	  vel	   til	  þess	   fallnir	   í	  

flestum	  tilfellum	  að	  koma	  sér	  upp	  aðferð	  til	  þess	  að	  fást	  við	  sorgina.	  Fólk	  er	  talið	  fært	  um	  að	  

aðlagast	   þeim	   breytingunum	   vel	   sem	   eiga	   sér	   stað	   í	   kjölfar	  missis.	   Í	   flestum	   tilfellum	   eiga	  

einstaklingar	  ekki	  í	  vandræðum	  með	  standa	  þetta	  af	  sér	  og	  tekst	  að	  gera	  það	  án	  langvarandi	  

erfiðleika.	  

Þrátt	   fyrir	   að	   reynsla	   kvennanna	   einkennist	   að	   mestu	   leyti	   af	   jákvæðu	   viðmóti	   hvað	  

varðar	   framkomu	   og	   viðhorf	   annarra	   í	   kjölfar	   fráfalls	  maka	   þeirra,	  má	   þó	   greina	   neikvætt	  

viðmót	   í	   þeirra	   garð.	   Einn	   viðmælandi	   greinir	   frá	   gremju	   sinni	   þegar	   hún	   lýsir	   því	   hvernig	  

henni	  hafi	   fundist	  hún	  útilokuð	  eða	  sniðgengin	  frá	  atburðum	  sem	  hún	  hafði	  áður	  sótt	  með	  

maka	  sínum.	  Þar	  er	  hún	  að	  tala	  um	  matarboð	  með	  vinum	  og	  hluti	  sem	  hjón	  og	  pör	  eru	  vön	  

að	  gera	  saman.	  Í	  stað	  þess	  að	  vera	  boðin	  þangað	  sem	  hjón	  og	  pör	  voru	  boðin	  fékk	  hún	  boð	  á	  

viðburði	   sem	  einungis	  konur	  sóttu.	  Þetta	   fannst	  viðmælanda	  óskemmtileg	   reynsla.	  Svipaða	  

niðurstöðu	   er	   að	   finna	   í	   rannsókn	  Haase	   frá	   2008.	   Þar	   fjallar	  Haase	  um	  hvernig	   líf	   kvenna	  

getur	  breyst	  við	   fráfall	  maka	  þeirra	  og	  sambönd	  við	   fólk	  geta	  breyst	  eða	   í	   sumum	  tilfellum	  

glatast.	  Reynsla	  þriggja	  viðmælenda	  þessarar	   rannsóknar	   styður	  einnig	  við	   rannsókn	  Haase	  

frá	  árinu	  2008	  þegar	  konurnar	   lýsa	  því	  hvernig	  þær	  hefðu	   fundið	   fyrir	  því	  að	   fólk	   sniðgekk	  

þær	  úti	  á	  götu	  eftir	  að	  maki	  þeirra	   lést.	  Ein	  kvennanna	   lýsir	  því	  hvernig	  henni	  hafi	   liðið	  vel	  

með	  það	  í	  byrjun	  að	  umgangast	  sameiginlega	  vini	  þeirra	  hjóna	  en	  með	  tímanum	  hafi	  henni	  

farið	   að	   líða	   verr	   með	   það.	   Í	   Rannsókn	   Haase	   (2008)	   má	   greina	   svipaða	   niðurstöðu,	  

niðurstöður	  þeirrar	  rannsóknar	  greina	  frá	  því	  að	  ekkjum	  hafið	  liðið	  eins	  og	  „fimmta	  hjóli”	  og	  

fundist	  þær	  eiga	  lítið	  sameiginlegt	  með	  giftum	  vinum	  sínum.	  

5.3 Tengsl	  og	  úrvinnsla	  
Allir	  viðmælendurnir	  greindu	  frá	  góðum	  tengslum,	  við	  bæði	  maka,	  börn,	  fjölskyldurnar	  sínar	  

og	   tengdafjölskyldur.	   Allar	   konurnar	   minntust	   sambandsins	   við	   menn	   sína	   á	   góðan	   og	  

jákvæðan	  hátt	   og	  mátti	   greina	   úr	   frásögnum	  þeirra	   að	   hjónabönd	  þeirra	   hafi	   einkennst	   af	  

trausti	  og	  öryggi.	  Samræmi	  er	  að	  finna	  í	  erlendum	  rannsóknum	  sem	  hafa	  verið	  gerðar	  en	  þær	  

hafa	  leitt	  það	  í	  ljós	  að	  fylgni	  sé	  á	  milli	  þess	  að	  hafa	  átt	  í	  góðum	  tengslum	  við	  þann	  sem	  lést	  og	  

árangursríkrar	   sorgarúrvinnslu.	   Einnig	   eru	   tengslakenningar	   taldar	   geta	   aðstoðað	  

rannsakendur	  við	  að	  skoða	  áhrif	  tengsla	  við	  ástvinamissi.	  Þær	  eru	  taldar	  gera	  rannsakendum	  

auðveldara	  með	  að	  sjá	  hvort	  að	  þeir	  sem	  eiga	  í	  erfiðleikum	  með	  tengsl	  eða	  skorti	  tengsl	  eigi	  

erfiðara	  með	  að	  vinna	  í	  sig	  í	  gegnum	  sorg	  en	  þeir	  sem	  eru	  í	  góðum	  tengslum	  við	  sína	  nánustu	  

(Worden,	  2009;	  Stroebe	  o.fl.,2008).	  Í	  einu	  viðtali	  þessarar	  rannsóknar	  lýsir	  viðmælandinn	  því	  

hvernig	  hún	  og	  maðurinn	  hennar	  hafi	  bundist	  sterkum	  böndum	  og	  verið	  sterk	  eining	  allt	  frá	  

byrjun.	  Þessi	  viðmælandi	  lýsti	  því	  hvernig	  hún	  og	  maðurinn	  hennar	  hafi	  verið	  öflug	  heild	  og	  

leituðu	   til	   hvors	   annars	  með	   alla	   hluti.	   Þessi	   viðmælandi	   er	   sá	   eini	   sem	   telur	   sig	   ekki	   hafa	  

tekist	   að	   vinna	   sig	   vel	   út	   úr	   sorginni.	   Weiss	   (2008)	   bendir	   á	   að	   einstaklingur	   sem	   hefur	  

bundist	   ástvini	   sínum	   sterkum	   böndum	   og	   myndað	   með	   honum	   kröftuga	   heild	   geti	   átt	   í	  

erfiðleikum	  með	  að	  skilgreina	  sig	  upp	  á	  nýtt	  við	   fráfall	  og	   finni	  gjarnan	   fyrir	  ójafnvægi	   í	   lífi	  

sínu.	  

Fimm	  kvennanna	  telja	  að	  sér	  hafi	  tekist	  vel	  til	  við	  úrvinnsluna	  og	  það	  sé	  að	  miklu	  leyti	  að	  

þakka	  þeim	  félagslega	  stuðningi	  sem	  þær	  fengu.	  Dæmi	  um	  þetta	  er	  að	  finna	  í	  fræðilega	  hluta	  

rannsóknarinnar	  þar	  sem	  Ogrodniczuk	  og	   félagar	   (2008)	   telja	  að	   félagsleg	   tengsl	  hafi	  mikið	  

að	   segja	   í	   lífi	   fólks	   og	   benda	   erlendar	   rannsóknir	   til	   þess	   að	   einstaklingar	   sem	   hafa	   sterk	  

félagsleg	  tengsl	  farnist	  betur	  við	  úrvinnslu	  á	  sorg.	  	  

Kerfiskenningin	  miðar	  að	  því	  að	  í	  vinnu	  með	  einstaklingum	  sé	  mikilvægt	  að	  taka	  tillit	  til	  

allra	  kerfa	  sem	  þeir	  tilheyri	  og	  tengsla	  þeirra	  við	  kerfin.	  Þar	  segir	  jafnframt	  að	  fjölskyldan	  sé	  

þar	   eitt	   áhrifamesta	   kerfið	   (Hrefna	   Ólafsdóttir,	   2006).	   Þetta	   má	   einnig	   sjá	   í	   niðurstöðum	  

þessarar	  rannsóknar	  þar	  sem	  konurnar	  lýsa	  þeim	  mikilvæga	  stuðning	  sem	  þær	  fengu	  frá	  fólki	  

í	  umhverfi	  þeirra	  og	  þar	  mátti	  greina	  helst	  aðstoð	  frá	  fjölskyldunni.	  

Í	  þessari	  rannsókn	  lýsa	  allar	  konurnar	  góðum	  tengslum	  við	  tengdafjölskyldur	  sínar	  og	  að	  

sú	  tengsl	  séu	  sterk	  enn	  þann	  dag	   í	  dag.	  Sumar	  kvennanna	   lýstu	  því	  hvernig	  þær	  eru	  ennþá	  

kallaðar	   tengdadætur.	  Ein	   lýsir	  því	  hvernig	  móðir	  mannsins	  hennar	  sáluga	   lítur	  á	  hana	  sem	  

dóttur	  og	  ein	  lýsti	  því	  hvernig	  bræður	  mannsins	  hennar	  sem	  lést	  eru	  henni	  til	  halds	  og	  trausts	  

og	   eru	   henni	   sem	   bræður	   í	   dag.	   Niðurstöður	   þessarar	   rannsóknar	   samræmast	   því	   ekki	  

rannsóknum	  Khosravan	  og	  félaga	  (2010)	  þar	  sem	  fram	  kemur	  í	  niðurstöðum	  að	  tengslin	  við	  

fjölskyldu	   hins	   látna	   hefðu	   minnkað	   eftir	   andlát	   hans.	   Sömu	   niðurstöðu	   er	   að	   finna	   í	  

rannsókn	   Marris	   frá	   árinu	   1958	   en	   þar	   kom	   fram	   að	   ekkjurnar	   hefði	   misst	   öll	   tengsl	   við	  

tengdafjölskyldu	   sína.	   Haase	   (2008)	   lýsir	   í	   sinni	   rannsókn	   hvernig	   ekkjurnar	   hafi	   lýst	   yfir	  

vonbrigðum	  með	  framkomu	  tengdafjölskyldunnar,	  þar	  lýsa	  þær	  því	  hvernig	  þeim	  hafi	  fundist	  

tengdafjölskyldan	  bregðast	  þeim.	  Þetta	  átti	  þó	  ekki	  við	  um	  allar	  konurnar	  í	  rannsókn	  Haase	  

því	  aðrar	   lýstu	  nánu	  sambandi	  við	  tengdafjölskyldu	  sína.	   Í	  þessari	  rannsókn	  var	  aðeins	  einn	  

viðmælandi	  sem	  lýsti	  yfir	  vonbrigðum	  með	  tengdafjölskylduna	  sína,	  það	  snérist	  þó	  ekki	  um	  

tengsl	  við	  hana	  sjálfa	  heldur	  þótti	  henni	  tengdafjölskyldan	  hafa	  vanrækt	  börnin	  sín.	  

Við	   úrvinnslu	   sorgarinnar	   voru	   margvísleg	   atriði	   sem	   konurnar	   greindu	   frá	   sem	   þær	  

töldu	   að	   hefði	   orðið	   þeim	   að	   liði.	   Allir	   viðmælendur	   eru	   sammála	   um	   það	   að	   félagslegur	  

stuðningur	  hafi	  verið	  þeim	  einna	  mikilvægastur,	  þann	  stuðning	  fengu	  þær	  með	  ólíkum	  hætti	  

líkt	  og	  frá	  fjölskyldu,	  vinum,	  gæludýrum	  og	  tölvuleikjum.	  Niðurstöðurnar	  samræmast	  því	  sem	  

erlendir	   fræðimenn	   telja	   sig	   hafa	   komist	   að	   um	   mikilvægi	   félagslegs	   stuðnings	   (Worden,	  

2009;	  Demi,	  1989).	  	  

Viðmælendurnir	  greindu	  frá	  þeirri	  faglegu	  aðstoð	  sem	  þeir	  fengu	  í	  kjölfar	  andláts	  maka	  

þeirra	   en	   í	   heildina	   fengu	   þær	   ekki	   mikla	   aðstoð	   frá	   fagaðilum	   en	   greina	   mátti	   jákvætt	  

viðhorf	   að	  mestu	   leyti	   til	   aðstoðarinnar.	  Aðstoðin	  var	   í	   formi	   ráðgjafar	  en	   sorgarráðgjöf	  er	  

einkum	  talin	  henta	  einstaklingum	  sem	  fara	   í	  gegnum	  eðlilega	  sorg	  (Worden,	  2009).	  Síðustu	  

ár	   hefur	   verið	   mikil	   gróska	   í	   stuðningshópum	   sem	   einkennast	   af	   meðlimum	   sem	   deila	  

ákveðinni	   reynslu	   og	   þykir	   það	   bera	   góðan	   árangur	   (Silverman,	   2004-‐b).	   Niðurstöður	  

þessarar	  rannsóknar	  eru	  í	  samræmi	  við	  það	  sem	  Silverman	  fjallar	  um	  og	  sýna	  fram	  á	  það	  að	  

konurnar	   hafi	   fundið	  mikinn	   styrk	   í	   því	   að	  umgangast	   aðrar	   konur	   í	   sömu	   sporum	  og	   telja	  

nokkrar	  þeirra	  að	  það	  hafi	  átt	  einna	  stærstan	  þátt	   í	  því	  hversu	  vel	  þeim	  gekk	  að	  vinna	  sig	   í	  

gegnum	  sorgarferlið.	  

5.4 Aðkoma	  félagsráðgjafa	  

Í	   niðurstöðum	   rannsóknarinnar	   mátti	   greina	   þörf	   fyrir	   markvissari	   aðkomu	   fagaðila.	  

Viðmælendur	  greindu	  frá	  því	  að	  þær	  töldu	  að	  þörf	  væri	  á	  tengilið	  á	  milli	  þess	  sem	  syrgir	  og	  út	  

í	  samfélagið,	  einhvern	  sem	  getur	  upplýst	  fólk	  um	  réttindi	  sín.	  Þeim	  þótti	  mikilvægt	  að	  þessi	  

tengiliður	   væri	   ekki	   bara	   fyrst	   um	   sinn	   heldur	   töldu	   þær	  mikilvægt	   að	   hægt	   væri	   að	   hafa	  

samband	  við	  hann	  í	  ákveðin	  tíma	  á	  eftir.	  Greina	  mátti	  þörf	  fyrir	  eftirfylgni	  af	  hálfu	  fagaðila	  og	  

í	   niðurstöðum	   rannsóknarinnar	   kom	   fram	   að	   konur	   sem	   missa	   maka	   sinn	   eru	   að	   öllum	  

líkindum	  ekki	  í	  stakk	  búnar	  til	  að	  þiggja	  aðstoð	  rétt	  eftir	  áfallið.	  Niðurstöðurnar	  benda	  til	  þess	  

að	   sé	   aðstoðin	   afþökkuð	   í	   upphafi	   sé	  mikilvægt	   að	   hafa	   samband	   aftur	   síðar,	   því	   eins	   og	  

viðmælendur	  lýstu	  í	  frásögnum	  sínum	  eru	  ekkjur	  að	  öllum	  líkindum	  ekki	  í	  ástandi	  til	  þess	  að	  

sækjast	  eftir	  viðeigandi	  aðstoð	  upp	  á	  eigin	  spýtur.	  	  

	   Rannsakandi	   dregur	   þá	   ályktun	   út	   frá	   niðurstöðum	   rannsóknarinnar	   að	   þörf	   sé	   á	  

aðkomu	  félagsráðgjafa	  þegar	  veita	  á	  sálfélagslegan	  stuðning	  til	  kvenna	  sem	  misst	  hafa	  maka	  

sinn.	   Félagsráðgjafar	   hafa	   víðtæka	   þekkingu	   á	   þeim	   úrræðum	   sem	   eru	   í	   boði	   og	   eru	   í	  

samstarfi	   við	   aðrar	   fagstéttir	   (Debruin,	   2012;	   Vigdís	   Jónsdóttir,	   2006).	   Að	   auki	   eru	  

félagsráðgjafar	   vel	   í	   stakk	   búnir	   til	   þess	   að	   veita	   einstaklingsráðgjöf	   í	   formi	   viðtala	   en	   í	  

niðurstöðum	   rannsóknarinnar	   mátti	   greina	   þörf	   á	   aðstoð	   meðal	   annars	   í	   formi	  

einstaklingsviðtala.	  Að	  auki	  kemur	  fram	  í	  niðurstöðum	  rannsóknarinnar	  að	  konur	  eru	  að	  öllu	  

jöfnu	   ekki	   í	   stakk	   búnar	   til	   þess	   að	   leita	   sjálfar	   eftir	   aðstoð	   og	   sé	   því	   ákjósanlegt	   að	  

félagsráðgjafi	  hafi	  samband	  við	  konurnar	  að	  fyrra	  bragði	  og	  sé	  þeim	  sem	  verða	  fyrir	  því	  að	  

missa	  maka	  sinn	  innan	  handar	  frá	  byrjun	  og	  aðstoði	  með	  réttindi	  og	  annað	  ef	  þörf	  þykir.	  

6 Lokaorð	  
Meginmarkmið	   þessarar	   rannsóknar	   var	   að	   veita	   innsýn	   í	   þann	   veruleika	   sem	   konur,	   sem	  

verða	   fyrir	   því	   að	  missa	  maka	   sinn	   standa	   frammi	   fyrir.	   Þá	   var	  markmiðið	   að	   varpa	   ljósi	   á	  

hvernig	  þær	  tókust	  á	  við	  áfallið	  sem	  þær	  urðu	  fyrir	  og	  þau	  viðbrögð	  sem	  komu	  í	  kjölfarið	  og	  

hvernig	  þeim	  farnaðist	  við	  úrvinnslu.	  Niðurstöður	  rannsóknarinnar	  gefa	  til	  kynna	  að	  konurnar	  

hafi	   með	   mikilli	   þrautsegju	   og	   dyggri	   aðstoð	   sinna	   nánustu	   náð	   að	   vinna	   sig	   í	   gegnum	  

sorgarferlið.	   Ljóst	   er	   að	   ferlið	   er	   langt	   og	   það	   er	   strangt	   en	   þættir	   á	   borð	   við	   góð	   tengsl,	  

sterkt	   félagslegt	  net	  og	  margvíslegur	   stuðningur	   getur	   skipt	   sköpum.	  Rannsakandi	   telur	   að	  

aðkoma	  félagsráðgjafa	  geti	  gegnt	  þýðingarmiklu	  hlutverki	  í	  ferlinu	  sem	  fer	  í	  gang	  þegar	  ungar	  

konur	  verða	   fyrir	  því	  að	  missa	  maka	  sinn.	   Jafnframt	  benda	  niðurstöður	   rannsóknarinnar	   til	  

þess	  að	  skortur	  sé	  á	  aðkomu	  félagsráðgjafa	   í	  kjölfar	  andláts	  maka	  og	  að	  það	  sé	  þáttur	  sem	  

mikilvægt	   sé	   að	   efla.	   Félagsráðgjafi	   er	   vel	   til	   þess	   fallinn	   að	   sinna	   þeirri	   sálfélagslegu	  

stuðningsvinnu	  sem	  konur	  sem	  missa	  maka	  sinn	  eru	  líklegar	  til	  að	  þurfa	  á	  að	  halda	  þar	  sem	  

fræðisvið	  félagsráðgjafa	  er	  vítt	  og	  hann	  þekkir	  bjargir	  samfélagsins	  líkt	  og	  áður	  hefur	  komið	  

fram.	  Þá	  telur	  rannsakandi	  að	  heildarsýnin	  sem	  félagsráðgjafar	  starfa	  með	  að	  leiðarljósi	  geti	  

komið	   að	   góðum	   notum	   í	   þeirri	   sálfélagslegu	   vinnu	   sem	   þessar	   konur	   þurfa	   gjarnan	   á	   að	  

halda.	  

Rannsóknarniðurstöður	   eru	  mikilvægar	   vegna	   þess	   að	   þær	   veita	   innsýn	   í	   reynsluheim	  

kvenna	   sem	   urðu	   fyrir	   því	   að	  missa	  maka	   sinn	   langt	   um	   aldur	   fram.	   Niðurstöðurnar	   veita	  

okkur	  innsýn	  í	  þá	  sálfélagslegu	  þætti	  sem	  konurnar	  standa	  frammi	  fyrir	  og	  þurfa	  að	  eiga	  við.	  

Rannsakandi	  vonar	  jafnframt	  að	  niðurstöðurnar	  komi	  til	  með	  að	  nýtast	  þeim	  fagaðilum	  sem	  

starfa	  með	  konum	  með	  þessa	   lífsreynslu	  og	  einnig	  vonast	   rannsakandi	   til	  að	  aðstandendur	  

geti	   nýtt	   sér	   niðurstöðurnar.	   Þá	   vonast	   rannsakandi	   ennfremur	   til	   þess	   að	   rannsókn	   þessi	  

stuðli	  að	  opinni	  umræðu	  um	  málaflokkinn	  og	  fleiri	  muni	  gera	  rannsóknir	  á	  sviðinu	  í	  kjölfarið.	  

Styrkleikar	   rannsóknarinnar	   eru	   að	   hún	   gefur	   innsýn	   í	   reynsluheim	   kvenna	   sem	   hafa	  

farið	   í	   gegnum	   ferlið	   og	   í	   viðtölum	   við	   þær	   er	   hægt	   að	   finna	   ýmis	   atriði	   sem	   þær	   áttu	  

sameiginleg	  sem	  rannsakandi	  vonast	  eftir	  að	  geti	  nýst	  öðrum.	  Jafnframt	  er	  þessi	  rannsókn	  sú	  

fyrsta	  sinnar	  tegundar	  hér	  á	   landi	  og	  telur	  rannsakandi	  áhugavert	  og	  fræðandi	  að	  rannsaka	  

margt	  sem	  viðkemur	  reynslu	  þessara	  kvenna.	  	  

Annmarkar	  rannsóknarinnar	  eru	  meðal	  annars	  þeir	  að	  þátttakendur	   í	  rannsókninni	  eru	  

fáir	  eða	  sex	  talsins	  og	  þar	  af	  leiðandi	  er	  ekki	  hægt	  að	  alhæfa	  út	  frá	  niðurstöðum	  hennar	  yfir	  á	  

þýði.	  Að	  auki	  telur	  rannsakandi	  að	  þar	  sem	  um	  er	  að	  ræða	  viðkvæmt	  viðfangsefni	  gæti	  það	  

hafa	   reynst	   viðmælendum	  erfitt	   að	  opna	   sig	   til	   fulls	   og	   lýsa	  upplifun	   sinni	   opinskátt	   í	   einu	  

viðtali.	  

6.1 Frekari	  rannsóknir	  
Við	   vinnslu	   þessarar	   rannsóknar	   kviknuðu	   hugmyndir	   að	   öðrum	   rannsóknum	   sem	  

rannsakandi	  telur	  að	  áhugavert	  væri	  að	  gera.	  Hugmyndirnar	  eru	  margar	  og	  eflaust	  væri	  hægt	  

að	   flétta	   þær	   saman	   að	   einhverju	   leyti	   en	   dæmi	   um	   áhugaverðar	   rannsóknir	   eru	   að	  mati	  

rannsakanda	   til	   dæmis	   samanburðarrannsókn	   þar	   sem	   borin	   væru	   saman	   viðbrögð	   þeirra	  

sem	  áttu	  maka	  sem	   lést	   skyndilega	  og	  þeirra	  sem	  misstu	  maka	  sinn	  vegna	  veikinda.	  Einnig	  

væri	  áhugavert	  að	  skoða	  þrengra	  aldursbil	  og	  fá	  innsýn	  í	  það	  hvort	  að	  um	  eftirtektarverðan	  

mun	  á	  viðbrögðum	  og	  sorgarferlinu	  sé	  að	  ræða	  hjá	  konum	  á	  aldrinum	  25-‐	  35	  ára	  og	  36-‐45	  

ára.	   Að	   auki	   þætti	   rannsakanda	   áhugavert	   að	   fá	   innsýn	   í	   störf	   fagmanna	   sem	   starfa	  með	  

ekkjum	  og	  einnig	  þætti	  rannsakanda	  áhugavert	  að	  skoða	  muninn	  á	  kynjunum.	  Önnur	  atriði	  

sem	  rannsakandi	  hefði	  áhuga	  á	  að	  skoða	  er	  hvernig	  fjárhagur	  ekkna	  og	  ekkla	  breytist	  í	  kjölfar	  

andláts	  maka	  og	  hvort	  það	  hafi	  áhrif	  á	  bæði	  andlega	  og	  líkamlega	  heilsu	  þess	  sem	  eftir	  lifir.	  

Að	   lokum	  telur	   rannsakandi	  mikilvægt	  að	  rannsaka	  áhrif	   sorgar	  á	  heilsufar	  syrgjenda,	  bæði	  

maka	  og	  barna.	  

Rannsakandi	  óskar	  þess	  að	  heilum	  hug	  og	  trúir	  því	  að	  þessi	  rannsókn	  eigi	  eftir	  að	  nýtast	  

öllum	  þeim	  og	  öllum	  þeim	  aðilum	  og	  samtökum	  sem	  viðkoma	  konum	  sem	  missa	  maka	  sinn,	  

hvort	  sem	  um	  er	  að	  ræða	  fagaðila,	  aðstandendur	  eða	  konur	  sem	  koma	  til	  með	  að	  standa	   í	  

þessum	  sporum	  sjálfar.	  

	  

Verkinu	  lýkur	  með	  þessum	  orðum	  Láru:	  

„Maður	   hugsaði	   bara	   þetta	   klárast	   eða	   þetta	   jafnar	   sig	   en	   þetta	   er	   bara	   sár	   og	   það	  

kemur	  hrúður	  ofan	  á	  en	  svo	  kemur	  ör,	  og	  þú	  berð	  þetta	  ör	  alla	  tíð.”	  

	  

	  

________________________________	  

Matthildur	  Jóhannsdóttir	  

Fylgiskjal	  I:	  Viðtalsvísir	  
	  

Bakgrunnsspurningar	  

Aldur?	  

Fjöldi	  barna?	  

hjúskaparstaða?	  

-‐Núverandi	  

-‐Við	  maka	  sem	  lést	  (lengd	  sambandsins)	  

Menntun?	  

Atvinna?	  

	  

Almennar	  spurningar	  

	  

Missirinn	  	  

Andlegi	  þátturinn	  

Hvað	  er	  langt	  síðan	  þú	  misstir	  maka	  þinn?	  

Hvernig	  átti	  andlátið	  sér	  stað?	  

Telurðu	  að	  þú	  hafir	  orðið	  fyrir	  áfalli?	  

Hvaða	  atriði	  sem	  snúa	  að	  andlegri	  líðan	  þinni	  manstu	  eftir	  að	  hafa	  upplifað?	  

-‐Svefnvandamál	  

-‐Kvíði	  

-‐Grátköst	  

-‐Reiðiköst	  

-‐Einbeitingarskort	  

-‐Tilgangsleysi	  

-‐Áhugaleysi	  

Telur	  þú	  þig	  hafa	  fundið	  fyrir	  miklum	  þunglyndiseinkennum?	  

Forðast	  þú	  hugsanir,	  tilfinningar	  eða	  staði	  sem	  tengjast	  viðkomandi	  sem	  lést?	  

-‐Gerðir	  þú	  það	  til	  að	  byrja	  með?	  

Endurupplifðir	  þú	  áfallið	  (með	  hugsunum	  eða	  draumum)?	  

	  -‐Gerist	  það	  enn	  þann	  dag	  í	  dag?	  

	  

Félagslegi	  þátturinn	  

	  

Hvernig	  upplifðir	  þú	  nýja	  félagslega	  stöðu	  þína	  

-‐sem	  einhleyp	  kona	  

-‐hvernig	  breyttist	  hún,	  hvaða	  hlutverk	  gekkstu	  inn	  í	  eða	  úr?	  

Fannstu	  fyrir	  einmanaleika?	  

Fannst	  þér	  þú	  einangra	  þig?	  

Fannst	  þér	  þú	  þurfa	  á	  aðstandendum	  að	  halda	  fyrst	  um	  sinn?	  

-‐Til	  hvers	  fannst	  þér	  best	  að	  leita?	  

-‐Hvaða	  stuðningur	  þykir	  þér	  mikilvægt	  að	  fá	  frá	  aðstandendum?	  

Var	  eitthvað	  sem	  þér	  fannst	  erfitt	  að	  heyra/	  fá	  frá	  aðstandendum?	  

Voru	  einhverjir	  sem	  þér	  fannst	  erfitt	  að	  umgangast/hvervegna?	  

Hver	  var	  upplifun	  þín	  á	  framkomu	  og	  viðbrögðum	  fólksins	  í	  kringum	  þig?	  

Hver	  var	  upplifun	  þín	  á	  framkomu	  og	  viðbrögðum	  almennings?	  

Fannst	  þér	  þú	  mæta	  skilningi	  frá	  almenningi	  sem	  vissi	  um	  stöðu	  þína?	  

Voru	  ákveðin	  atriði	  sem	  þú	  áttir	  erfiðara	  að	  með	  að	  kljást	  við	  en	  önnur?	  

	  

Hvernig	  voru	  tilfingaleg	  tengsl	  þín	  við	  aðstandendur?	  

-‐Börn	  

-‐Vini	  

-‐Ættingja	  

	  

Sambandið	  við	  hinn	  látna	  

Hvernig	  myndirðu	  lýsa	  sambandi	  ykkar?	  

Hvernig	  myndirðu	  lýsa	  hlutverki	  þínu	  annars	  vegar	  og	  hlutverki	  maka	  þíns	  hins	  vegar?	  

Gegnduð	  þið	  ákveðnum	  hlutverkum	  í	  sambandinu?	  

Hvernig	  var	  samband	  þitt	  við	  fjölskyldu	  hans	  

-‐	  hvernig	  er	  sambandið	  í	  dag?	  

Hvernig	  var	  samband	  hans	  við	  fjölskyldu	  þína?	  

Úrvinnsla	  

Hvernig	  fannst	  þér	  úrvinnslan	  ganga	  ef	  þú	  lítur	  til	  baka?	  

Er	  eitthvað	  sem	  þú	  telur	  að	  hafi	  verið	  mikilvægt	  í	  úrvinnsluferlinu?	  

Er	  eitthvað	  sem	  þú	  hefðir	  viljað	  gera	  öðruvísi?	  

Er	  eitthvað	  sem	  þú	  vildir	  að	  einhver	  hefði	  gert	  öðruvísi?	  

Fannst	  þér	  þú	  taka	  langan	  tíma	  í	  að	  byggja	  þig	  upp	  að	  nýju?	  

Gerðist	  eitthvað	  sérstakt	  sem	  varð	  til	  þess	  að	  þér	  fór	  að	  líða	  betur?	  

Finnst	  þér	  þú	  vera	  komin	  á	  góðan	  stað	  í	  dag?	  

Hefur	  áfallið	  áhrif	  á	  líf	  þitt	  í	  dag?	  (ef	  já,	  þá	  hvernig)	  

Hvernig	  fannst	  þér	  þú	  standa	  þig	  gagnvart	  börnunum	  þínum	  (ef	  þau	  voru	  til	  staðar)?	  

Áttu	  maka	  í	  dag?	  

Hvernig	  leið	  þér	  að	  fara	  í	  nýtt	  samband	  eftir	  missinn?	  

Hefur	  lífsreynsla	  þín	  áhrif	  á	  það	  samband?	  

	  

Faglegri	  aðstoð	  

Fékkstu	  faglega	  aðstoð?	  

Hvaða?	  

Hvernig	  nálgaðist	  þú	  aðstoðina?	  

-‐var	  þér	  boðin	  hún?	  

-‐sóttist	  þú	  eftir	  henni	  sjálf?	  

Fannst	  þér	  þú	  fá	  aðstoðina	  á	  réttum	  tíma	  í	  ferlinu?	  

Hvernig	  nýttir	  þú	  aðstoðina	  sem	  þú	  fékkst?	  	  

	   -‐reyndist	  hún	  hjálpleg?	  	  

Hvaða	  væntingar	  hafðirðu	  til	  aðstoðarinnar?	  

	   -‐hvernig	  stóðst	  hún?	  

Hvers	  konar	  aðstoð	  hefði	  nýst	  þér	  best	  í	  upphafi	  og	  þegar	  frá	  leið?	  

	  

Eitthvað	  að	  lokum?	  

Fylgiskjal	  II:	  Upplýsinga	  og	  kynningarbréf	  
Rannsóknarheiti:	  Ungar	  ekkjur,	  áfallaviðbrögð	  í	  kjölfar	  andláts	  maka	  og	  úrvinnsla	  

Kæri	  viðtakandi	  	  

Það	  er	  ósk	  undirritaðra	  að	  þú	  sjáir	  þér	  fært	  að	  taka	  þátt	  í	  rannsókn	  um	  hvernig	  ungar	  ekkjur	  

hafa	  tekist	  á	  við	  það	  mikla	  áfall	  sem	  fylgir	  því	  að	  missa	  maka	  sinn.	  Hvernig	  þær	  fóru	  að	  því	  að	  

byggja	   upp	   lífið	   á	   ný	   og	   aðlagast	   því	   á	   nýjan	   leik.	   Rannsóknin	   er	   unnin	   sem	   lokaverkefni	  

undirritaðs	   nemanda	  Matthildar	   Jóhannsdóttur	   í	   Félagsráðgjafardeild	  Háskóla	   Íslands	   í	  MA	  

námi	   til	   starfsréttinda.	   Ábyrgðarmaður	   rannsóknarinnar	   er	   Hrefna	   Ólafsdóttir	  

(hrefnaol@hi.is),	  lektor	  við	  Félagsráðgjafardeild.	  

Tilgangur	  og	  markmið	  rannsóknarinnar:	  Markmið	  rannsóknarinnar	  er	  að	  kanna	  hvernig	  

ungar	   ekkjur,	   sem	  misstu	  maka	   sinn	   á	   aldursbilinu	   25-‐45	   ára,	   takast	   á	   við	   áfallið	   sem	  þær	  

verða	  fyrir	  við	  andlát	  maka.	  Þá	  er	  markmiðið	  að	  fá	  innsýn	  í	  það	  hvernig	  þær	  takast	  á	  við	  ferli	  

viðbragða	  sem	  nefnt	  er	  á	  fagmáli	  kreppa	  og	  kreppuviðbrögð	  sem	  gjarnan	  koma	  í	  kjölfarið	  og	  

hvernig	  þeim	  farnaðist	  við	  úrvinnslu.	  

Rannsakandi	   stefnir	   að	  því	   fá	   innsýn	   í	   það	  hvaða	   áhrif	   kreppan	  hefur	   á	   líf	   þeirra	  með	  

tilliti	   til	   sálfélagslegra	   þátta.	   Talað	   er	   um	   að	   einstaklingar	   gangi	   í	   gegnum	   andlega	   kreppu	  

þegar	   aðstæður	   í	   lífi	   þeirra	   breytast	   á	   þann	   hátt	   að	   þeim	   finnist	   þeir	   með	   engu	   móti	   ná	  

tökum	  á	   breyttum	  aðstæðum.	   Staðreyndin	   er	   sú	   að	   við	   það	   að	  missa	  maka	   breytist	   staða	  

eftirlifandi	   til	  muna,	   félagsleg	   staða	  breytist	   því	   nú	   tilheyra	  þær	  ekki	   parasambandi	   heldur	  

eru	   þær	   orðnar	   einstæðar	   á	   ný.	   Fjárhagsleg	   staða	   getur	   breyst	   töluvert	   og	   einnig	   það	  

hlutverk	  sem	  þær	  gegndu	  gagnvart	  börnum	  sínum.	  Líklegt	  er	  að	  þær	  gangi	  inn	  í	  þau	  hlutverk	  

sem	  maki	  þeirra	  sá	  um	  áður	  fyrr.	  

	  

Ástæða	   fyrir	   vali	   rannsakandans	   á	   þessu	   efni	   er	   sú	   að	   árlega	  missa	   fjölmargar	   ungar	  

konur	  maka	  sína	  og	  þær	  standa	  eftir	  einar	  með	  allt	   lífið	   framundan.	  Mikilvægt	  er	  að	  ungar	  

ekkjur	  séu	  í	  stakk	  búnar	  til	  þess	  að	  takast	  á	  við	  lífið	  á	  ný	  með	  því	  að	  byggja	  upp	  sjálfið	  á	  nýjan	  

leik.	  Til	  þess	  að	  geta	  haldið	  áfram	  með	  lífið	  þurfa	  einstaklingar	  að	  fara	   í	  gegnum	  ferlið	  sem	  

fer	  í	  gang	  við	  andlát	  maka	  þeirra	  og	  ljúka	  því	  stig	  af	  stigi	  og	  vera	  meðvitaðir	  um	  þær	  hindranir	  

sem	  geta	  orðið	  á	  vegi	  þeirra.	  Aðkoma	  fagaðila	  getur	  gegnt	  viðamiklu	  hlutverki	  við	  úrvinnslu	  á	  

áfalli	   sem	   þessu.	   Þá	   vonast	   rannsakandi	   eftir	   því	   að	   fagaðilar	   geti	   nýtt	   sér	   niðurstöður	  

þessarar	  rannsóknar	  í	  áframhaldandi	  vinnu	  með	  ekkjum.	  

Niðurstöður	  rannsóknarinnar	  verða	  notaðar	  í	  lokaverkefni	  undirritaðs	  nemanda	  og	  mun	  

öllum	  gögnum	  verða	  eytt	  eftir	  að	  unnið	  hefur	  verið	  með	  þau	  eða	  í	  síðasta	  lagi	  18.	  desember	  

2013.	   Gögnum	   verður	   safnað	   saman	   með	   viðtölum	   við	   6-‐8	   viðmælendur	   sem	   eiga	   það	  

sameiginlegt	  að	  hafa	  orðið	  ekkjur	  á	  aldrinum	  25-‐45	  ára	  og	  þurft	  að	  takast	  á	  við	  áfallið	  sem	  

kemur	  í	  kjölfarið.	  	  

Forsendur	  fyrir	  því	  að	  geta	  verið	  þátttakandi	  í	  þessari	  rannsókn	  er	  að	  þátttakendur	  hafi	  

verið	  ekkjur	  í	  að	  minnsta	  kosti	  5	  ár	  og	  hafi	  verið	  í	  sambúð	  með	  maka	  sínum	  í	  að	  minnsta	  kosti	  

3	   ár.	   Staðsetning	   viðtala	   verður	   valin	   af	   þátttakendum	   en	   lögð	   verður	   áhersla	   á	   að	  

staðsetning	  sé	  valin	  með	  það	  í	  huga	  að	  ekki	  verði	  hægt	  að	  trufla	  á	  meðan	  á	  viðtalinu	  stendur.	  

Þar	  sem	  unnið	  er	  með	  viðkvæmt	  málefni	  og	  viðmælendur	  beðnir	  um	  að	  rifja	  upp	  atvik	  í	  sínu	  

lífi	   sem	  getur	   reynst	  þeim	  erfitt	  er	  þeim	  boðið	  upp	  á	  eitt	  viðtal	  við	  sálfræðing	  ef	  þeir	  óska	  

eftir	  hjá	  Líf	  og	  sál	  sálfræðistofu	  ehf	  sér	  að	  kostnaðarlausu.	  	  

Líf	  og	  sál	  sálfræðistofa	  ehf	  

Fiskislóð	  75	  

101	  Reykjavík	  

s.	  511-‐5508	  	  

	  

Áætlað	  er	  að	  þátttakendur	  mæti	  í	  eitt	  skipti	  og	  að	  viðtölin	  taki	  um	  það	  bil	  30-‐60	  mínútur	  

og	   er	   þátttakendum	   heimilt	   að	   hætta	   þátttöku	   hvenær	   sem	   er	   í	   ferlinu.	   Notað	   verður	  

hljóðupptökutæki	   og	   verður	   gögnum	   eytt	   um	   leið	   og	   úrvinnslu	   er	   lokið,	   eigi	   síðar	   en	   18	  

desember	  2013.	  Notast	   verður	   við	  dulnefni	   svo	  ekki	   sé	  hægt	   að	   rekja	   svör	   viðmælenda	   til	  

þeirra.	   Öll	   gögn	   verða	   meðhöndluð	   samkvæmt	   reglum	   persónuverndar	   um	   nafnleynd	   og	  

trúnað.	  Notast	   verður	  við	   snjóboltaúrtak,	   sú	  aðferð	  byggir	   á	  því	   að	   rannsakandi	   leitar	  eftir	  

einstaklingum	   og	   fær	   ábendingar	   frá	   öðrum	   sem	   þekkja	   til	   eða	   vita	   af	   mögulegum	  

þátttakendum.	   Vakni	   einhverjar	   spurningar	   er	   hægt	   að	   hafa	   samband	   við	   rannsakanda	  

hvenær	  sem	  er.	  

Rannsóknin	   hefur	   verið	   tilkynnt	   til	   Persónuverndar	   og	   sótt	   hefur	   verið	   um	   leyfi	   hjá	  

Vísindasiðanefnd.	  Hafir	  þú	  einhverjar	  spurningar	  um	  þátttöku	  þína	  í	  þessari	  rannsókn	  getur	  

þú	  haft	  samband	  við	  Vísindasiðanefnd,	  Hafnarhúsinu	  v/Tryggvagötu,	  101	  Reykjavík,	  netfang:	  

visindasidanefnd@vsn.stjr.is	  

	  

Með	  von	  um	  góðar	  viðtökur,	  	  

	  

Hrefna	  Ólafsdóttir,	  ábyrgðarmaður	  	  

Lektor	  við	  félagsráðgjafadeild	  

Félagsvísindasvið	   HÍ,	   Odda	  

v/Sturlugötu	  2	  101	  Rvík.	  Sími	  525-‐5458	  	  

hrefnaol@hi.is	  

	  

_____________________________	  

	  

Matthildur	   Jóhannsdóttir,	   MA	   nemi	   í	  

félagsráðgjöf	   við	   Háskóla	   Íslands	  

matthild@hi.is	  

	  

	  

______________________________	  

Fylgiskjal	  III:	  Upplýst	  samþykki	  
UPPLÝST	  SAMÞYKKI	  VEGNA	  VÍSINDARANNSÓKNARINNAR:	  

	  Ungar	  ekkjur,	  áfallaviðbrögð	  í	  kjölfar	  andláts	  maka	  og	  úrvinnsla	  

Rannsóknin	   er	   unnin	   sem	   lokaverkefni	   undirritaðs	   nemanda	   Matthildar	   Jóhannsdóttur	   í	  

Félagsráðgjafardeild	   Háskóla	   Íslands	   í	   MA	   námi	   til	   starfsréttinda.	   Ábyrgðarmaður	  

rannsóknarinnar	  er	  Hrefna	  Ólafsdóttir	   (hrefnaol@hi.is),	   lektor	   við	   Félagsráðgjfardeild	  og	  er	  

hún	  jafnframt	  ábyrgðarmaður	  rannsóknarinnar.	  

Markmið	   rannsóknarinnar	   er	   að	   kanna	   hvernig	   ungar	   ekkjur,	   sem	   misstu	   maka	   sinn	   á	  

aldursbilinu	   25-‐45	   ára,	   takast	   á	   við	   áfallið	   sem	   þær	   verða	   fyrir	   við	   andlát	   maka.	   Þá	   er	  

markmiðið	   að	   fá	   innsýn	   í	   það	   hvernig	   þær	   takast	   á	   við	   ferli	   viðbragða	   sem	   gjarna	   koma	   í	  

kjölfarið	  og	  hvernig	  þeim	  farnaðist	  við	  úrvinnslu.	  

Mér	  hefur	  verið	  kynntur	  tilgangur	  þessarar	  rannsóknar	  og	  í	  hverju	  þátttaka	  mín	  er	  fólgin.	  Ég	  

er	   samþykk/ur	   þátttöku	   eftir	   að	   hafa	   lesið	   þessar	   upplýsingar	   og	   tel	   mig	   hafa	   fengið	  

viðundandi	  svör	  við	  þeim	  spurningum	  sem	  hafa	  vaknað.	  Undirritun	  samþykkisins	  er	  skilyrði	  

fyrir	  þátttöku	  í	  rannsókninni.	  

__________________________	  

Dagsetning	  

	  

_________________________	   	   	   	   ________________________	  

Undirskrift	  þátttakanda	  	   	   	   	   	   Undirskrift	  rannsóknaraðila	  

	  

	  

	  

Bréf	  í	  tvíriti	  

Fylgiskjal	  IV:	  Samstarfsyfirlýsing	  við	  fagaðila	  
Reykjavík	  16.	  ágúst	  2013	  

Samstarfsyfirlýsing	  vegna	  rannsóknarinnar:	  Ungar	  ekkjur,	  áfallaviðbrögð	  í	  kjölfar	  andláts	  

maka	  og	  úrvinnsla	  

Ábyrgðarmaður	  rannsóknar:	  	  
Hrefna	  Ólafsdóttir	  félagsráðgjafi	  
Lektor	  við	  Félagsráðgjafardeild	  
Félagsvísindasvið	  Háskóla	  Íslands	  
Odda	  v/Sturlugötu	  2,	  101	  RVK	  
Rannsakandi:	  	  
Matthildur	  Jóhannsdóttir	  
Meistaranemi	  í	  Félagsráðgjöf	  til	  starfsréttinda	  
Félagsráðgjafadeild	  Háskóla	  Íslands	  
matthild@hi.is	  
	  

Ég	   undirrituð	   Þórkatla	   Aðalsteinsdóttir	   lýsi	   hér	   með	   yfir	   vilja	   til	   samstarfs	   við	  

ofangreinda	   aðila	   vegna	   lokaverkefnis	   Matthildar	   Jóhannsdóttur	   til	   mastersgráðu	   í	  

félagsráðgjöf	  til	  starfsréttinda	  við	  Háskóla	  Íslands.	  Ég	  undirrituð	  veiti	  hér	  með	  þátttakendum	  í	  

rannsókninni	  „Ungar	  ekkjur,	  áfallaviðbrögð	  í	  kjölfar	  andláts	  maka	  og	  úrvinnsla”	  leyfi	  til	  þess	  

að	   leita	   til	   Líf	   og	   sál	   sálfræðistofu	   ehf	   í	   eitt	   greiningar	   og	   stuðningsviðtal,	   þeim	   að	  

kostnaðarlausu	  ef	  þörf	  þykir.	  	  

Samstarf	  þetta	  er	  háð	  leyfi	  frá	  Vísindasiðanefnd	  fyrir	  framkvæmd	  rannsóknar.	  

Þórkatla	  Aðalsteinsdóttir,	  sálfræðingur	  
Líf	  og	  sál	  sálfræðistofa	  ehf	  
Fiskislóð	  75	  
101	  Reykjavík	  
s.	  511	  5508	  
	  

Virðingarfyllst	  fyrir	  hönd	  Líf	  og	  sál	  sálfræðistofu	  ehf	  

__________________________	  

Þórkatla	  Aðalsteinsdóttir	  


